
ᐅᖃᐅᓯᕆᓪᓗᒋᑦ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕐᔪᐊᖏᑦ ᑲᓇᑕᒥ 
ᓴᕿᑎᑕᐅᖄᓚᐅᖅᓯᒪᔪᑦ 2003−ᒥ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᓯᕗᓕᐅᖅᑏᑦ ᐊᖏᖃᑎᒌᒍᑎᖏᓐᓄᑦ 
ᐊᓐᓂᐊᖅᑐᓕᕆᓂᕐᒥᒃ ᓄᑖᕈᕆᐊᖅᑎᑦᑎᓂᕐᒧᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᒪᔨᖏᑦ ᑲᓇᑕᒥ ᐃᖕᒥᒃᑯᑦ 
ᐊᐅᓚᓐᓂᖃᕐᒪᑕ ᑲᓇᑕᓕᒫᒧᑦ ᑎᒥᐅᓪᓗᑎᒃ, ᐅᓂᒃᑳᖃᑦᑕᖅᑐᑦ ᐱᕙᓪᓕᐊᓂᖏᓐᓂᒃ ᐊᓐᓂᐊᖅᑐᓕᕆᓂᕐᒧᑦ 
ᓄᑖᕈᖅᐸᓪᓕᐊᔪᓂᒃ ᑲᓇᑕᒥ. ᑲᑎᒪᔨᑦ ᑕᒪᐃᓐᓂᒃ ᐊᑐᖅᑕᐅᕙᓪᓕᐊᓯᒪᔪᓂᒃ ᐃᓱᒪᒋᔭᐅᔪᓂᒃ ᑎᑎᕋᖃᑦᑕᖅᑐᑦ 

ᐋᓐᓂᐊᖅᑐᓕᕆᓂᕐᒥᒃ ᐱᐅᓯᕆᔭᐅᔪᓂᒃ ᐊᓯᔾᔨᖅᑕᐅᕙᓪᓕᐊᔪᓂᒃ ᑲᓇᑕᒥ, ᐊᒻᒪᓗ ᑐᓴᐅᒪᔭᐅᑎᑦᑎᒋᐊᖃᑦᑕᖅᓱᑎᒃ 
ᐱᐅᓂᖅᐹᖑᓂᖏᓐᓂᒃ ᐊᒻᒪᓗ ᓄᑖᐅᓂᖅᓴᓂᒃ ᐊᑐᓕᖅᑕᐅᔪᓐᓇᖅᑐᓂᒃ ᐋᓐᓂᐊᖅᑐᓕᕆᓂᕐᒥᒃ ᑲᓇᑕᒥ. 
ᑲᑎᒪᔨᖏᑦ ᑎᒃᑯᐊᖅᑕᐅᖃᑦᑕᖅᐳᑦ ᐃᓚᐅᔪᓄᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓄᑦ ᐊᒻᒪᓗ ᐅᑭᐅᖅᑕᖅᑑᑉ 

ᐊᕕᒃᑐᖅᓯᒪᓂᖏᓐᓄᑦ ᒐᕙᒪᒋᔭᐅᔪᓄᑦ, ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ. 
 

ᑎᑭᓴᕈᒪᒍᔅᓯᐅᒃ ᐅᓂᒃᑳᓕᐊᖏᑦ ᐊᓯᖏᓪᓗ ᐋᓐᓂᐊᖅᑐᓕᕆᔨᑦ ᑲᑎᒪᔨᖏᓐᓂᒃ ᑲᓇᑕᒥ ᑎᑎᖃᖁᑎᖏᑦ, 
ᑕᑯᓂᐊᕐᓗᒍ ᐅᓇ  www.healthcouncilcanada.ca. 

. ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕐᔪᐊᖏᑦ ᑲᓇᑕᒥ ᐃᓕᑕᕆᔭᐅᖁᔨᕗᑦ ᑮᓇᐅᔭᖃᖅᑎᑕᐅᓯᒪᓂᕐᒥᓂᒃ 
ᐃᑲᔪᖅᑕᐅᓪᓗᑎᒃ ᐋᓐᓂᐊᖅᑲᖏᑦᑐᓕᕆᔨᕐᔪᐊᒃᑯᑦ ᑲᓇᑕᒥ. ᐃᓱᒪᒋᔭᐅᔪᑦ ᑕᒡᕙᓂ ᐅᖃᐅᓯᐅᔪᑦ 

ᑭᒡᒐᖅᑐᐃᓪᓗᑐᖏᓐᓂᕗᑦ ᐋᓐᓂᐊᖃᖏᑦᑐᓕᕆᔨᕐᔪᐊᒃᑯᓐᓂᒃ ᑲᓇᑕᒥ.  
 

ᐅᖃᕈᒪᔪᑦ ᐊᓐᓂᐊᖅᑐᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑲᓇᑕᒥ:  
Suite 900, 90 Eglinton Avenue East 

ᑐᕋᓐᑐ, ᐋᓐᑎᐅᕆᔫ M4P 2Y3 
ᐅᖄᓚᐅᑦ: 416.481.7397 

ᐅᖓᓯᒃᑐᒥᒃ ᐊᑭᖃᖏᑦᑐᖅ: 1.866.998.1019 
ᓱᒃᑲᔪᒃᑯᑦ:  416.481.1381 

information@healthcouncilcanada.ca 
www.healthcouncilcanada.ca 

“ᑲᓇᑕᒥ ᒥᓂᔅᑕᐃᑦ ᐃᓕᑕᖅᓯᓯᒪᕗᑦ ᖃᓄᐃᓕᐅᕆᐊᖅᑕᐅᔭᕆᐊᖃᕐᓂᖏᓐᓂᒃ ᐱᒻᒪᕆᐅᔪᑦ ᐊᒃᓱᕈᕈᑕᐅᔪᑦ 

ᖃᓂᖏᓐᓂᖏᓐᓂᒃ ᓄᓇᖃᖄᖅᑐᑦ ᑲᓇᑕᒥᐅᑦ, ᐱᓕᕆᐊᖑᔭᕆᐊᖃᕐᓂᐊᖅᓱᑎᒃ ᐊᒃᓱᕉᑕᐅᓗᑎᒃ 

ᐱᐅᓯᒋᐊᖅᑕᐅᓂᐊᖅᐸᑕ. ᑕᒪᓐᓇ ᐃᓱᒪᒋᓪᓗᒍ, ᑲᓇᑕᐅᑉ ᒐᕙᒪᒃᑯᖏᑦ ᐱᓂᐊᕐᓂᖅᑕᖃᖅᐳᑦ ᐱᐅᓯᒋᐊᖅᑎᑦᑎᔪᒪᓂᖅ 

ᑮᓇᐅᔭᒃᓴᓂᒃ, ᐱᓕᕆᖃᑎᒋᓗᒋᓪᓗ ᑲᑐᔾᔨᖃᑎᒌᖕᓂᒃᑯᑦ ᐊᓯᖏᑦ ᒐᕙᒪᒋᔭᐅᔪᑦ ᓄᓇᖄᖄᖅᑐᓪᓗ ᐃᓄᐃᑦ, 

ᑐᕌᒐᕆᔭᐅᔪᑦ ᐊᖑᒪᔪᒪᓪᓗᑎᒃ ᓇᓗᓇᐃᖅᑕᐅᓯᒪᔪᑦ ᑖᒃᑯᓇᓂ ᐊᖏᕈᑎᕐᔪᐊᕐᓂ, ᐃᓚᖃᖅᓱᑎᒃ 

ᓯᕗᓪᓕᐅᑎᑕᐅᔭᕆᐊᖃᕐᓂᐊᖅᑐᓂᒃ ᐋᕿᐅᒪᔭᐅᔪᓂᒃ ᐋᓐᓂᐊᖃᖏᑦᑐᓕᕆᓂᕐᒥᒃ ᐋᕿᒃᓱᐃᑦᑎᐊᕆᐊᒃᑲᓐᓂᕐᓂᕐᒧᑦ 

ᑮᓇᐅᔭᓄᑦ. ᒐᕙᒪᒃᑯᑦ ᐱᓕᕆᓂᐊᖅᐳᑦ ᐊᑕᐅᑎᒃᑯᑦ ᖃᓄᐃᓕᐅᕐᓂᐊᕐᒪᖔᑕ ᑐᑭᑖᕐᓗᑎᒃ ᓇᒻᒪᖏᓗᐊᓕᕐᓂᖏᓐᓂᒃ 

ᐋᓐᓂᐊᖃᖏᓐᓂᖏᓐᓂᒃ ᐊᔾᔨᒌᖏᓗᐊᓕᕐᓂᖏᑦ ᓄᓇᖃᖃᖅᑐᑦ ᐊᒻᒪᓗ ᓄᓇᖃᖄᖅᑑᖏᑦᑐᑦ ᑲᓇᒥᑕᐅᑦ, 

ᐊᑐᖅᑕᐅᒋᐊᑦᑎᐊᒃᑲᓐᓂᕐᓂᐊᕐᓗᑎᒃ  ᐊᓐᓂᐊᖅᑐᓕᕆᔾᔪᑎᒃᓴᓄᑦ ᐱᔨᑦᑎᕋᖅᑕᐅᕙᒃᑐᑦ: 

—2003−ᒥ ᒥᓂᔅᑕᐃᑦ ᑲᓇᑕᓕᒫᒥ ᑲᑎᒪᓂᖏᓐᓂᒃ ᐊᖏᕈᑎᓕᐊᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓄᑕᕈᖅᑎᕆᒋᐊᕐᓂᖏᓐᓂ2003−ᒥ−ᒥ 

 
 
ᑐᑭᓯᐅᒪᔭᐅᑦᑎᐊᕐᓂᖏᑦ ᐱᐅᓯᒋᐊᖅᑕᐅᓯᒪᓂᖏᓪᓗ ᕿᑐᖓᑖᖅᓯᒪᓂᕐᒧᑦ ᓱᕈᓯᓂᓪᓗ ᖃᓄᐃᖏᓐᓂᖏᓐᓂᒃ ᑲᓇᑕᒥ  
ᐃᓚᖏᑦ 1:  ᐅᖃᐅᒃᓯᓴᐃᑦ ᐊᓐᓂᐊᖃᖏᑦᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑲᓇᑕᒥ 

ᓯᕗᓪᓕᖅᐹᑦ ᐅᖃᐅᓯᒃᓴᐃᑦ 

ᐊᑲᐅᖏᓕᐅᕈᑕᐅᔪᑦ ᓵᖓᔭᐅᔪᑦ ᓄᓇᖃᖃᖅᑐᓄᑦ ᐃᓄᖕᓄᑦ ᐅᖃᐅᓯᐅᓪᓗᑐᕆᐊᖃᖏᓚᕐᓗᓐᓃᑦ. ᖃᐅᔨᒪᔭᐅᓂᖏᑦ 

ᐊᔾᔨᒌᖏᓗᐊᕐᓂᖏᑦ ᐃᖃᐃᑎᒋᐊᕈᑎᒻᒪᕆᐅᕗᑦ ᐃᒫᒃ, ᐊᒥᓱᑦ ᓄᓇᖃᖄᖅᑐᑦ ᐃᓄᐃᑦ, ᐊᓪᓚᖓᔪᐃᓪᓗa 

ᐱᓂᖅᓴᒻᒪᕆᐊᓘᔪᒥᒃ ᐱᐅᖏᓐᓂᖅᓴᒥᒃ ᖃᓄᐃᓐᓂᖃᕐᐸᖕᒪᑕ ᐊᒻᒪᓗ ᐊᒃᓱᕈᕐᓇᕐᓂᖅᓴᒻᒪᕆᐊᓗᖕᓃᑦᑐᑦ ᓴᓂᐊᓂᒃ 

ᐊᓯᖏᑦ ᑲᓇᑕᒥᐅᑕᐅᖃᑕᐅᔪᓂᒃ.   

ᑕᒪᓐᓇ ᐊᑐᖅᑕᐅᖏᓐᓇᖅᑐᐊᓘᓕᖅᑐᖅ ᓱᕋᒃᑎᖅᑕᐅᔭᕆᐊᖃᖅᐳᖅ. 2010−ᖑᑎᓪᓗᒍ, ᐊᓐᓂᐊᖅᑐᓕᕆᔨᒃᑯᑦ ᑲᓇᑕᒥ 

ᐊᒥᓱᒐᓴᖕᓄᑦ ᐊᕐᕋᒍᓄᑦ ᐊᕐᕋᒍᓄᑦ ᐱᓕᕆᐊᒃᓴᖅ ᐃᓕᓐᓂᐊᖅᑕᐅᑦᑎᐊᒃᑲᓐᓂᕈᒪᓪᓗᑎᒃ ᑐᐊᕕᕐᓇᖅᑑᓕᕐᓂᖏᑦ 

ᓄᓇᖃᖄᖅᑐᓂ ᖃᓄᐃᓐᓇᕐᓂᐅᔪᑦ, ᐃᓱᒪᒋᔭᐅᓗᐊᖅᓱᑎᒃ ᐊᑐᒐᒃᓴᐃᑦ, ᐱᒋᐊᖅᑎᑕᐅᔪᒪᔪᓗᓐᓃᑦ 

ᒥᑭᒡᓕᑎᖅᐹᓪᓕᕈᑕᐅᓇᔭᖅᑐᑦ ᓈᒻᒪᖏᒻᒪᕆᒃᑐᓄᑦ ᐋᓐᓂᐊᖃᖏᓐᓂᒃᑯᑦ ᐊᔾᔨᒋᖏᓗᐊᓕᕐᓂᖏᑦ ᓄᓇᖃᖄᖅᑐᓂ 

ᓄᓇᖃᖃᖅᑑᖏᑦᑐᓂᓗ ᑲᓇᑕᒥᐅᓂᒃ.  

                                                      
aᐃᓗᓕᖏᑦ 35−ᖓᓃᑦᑐᑦ ᑲᓇᑕᐅᑉ ᑲᓇᑕᓕᒫᒧᑦ ᒪᓕᒐᕐᔪᐊᖏᓐᓄᑦ ᑐᖓᕖᑦ ᒪᓕᒐᖏᑦ, 1982−ᒥᒃ, ᐃᓕᑕᖅᓯᓯᒪᕗᖅ ᐱᖓᓱᓂᒃ 
ᓄᓇᖃᖄᖅᑐᑐᖃᕆᔭᐅᔪᓂᒃ ᐃᓄᖕᓂᒃ ᑲᓇᑕᒥᐅᓂᒃ: ᓄᓇᖃᖄᖅᑐᑐᖃᐃᑦ (ᐊᓪᓚᐃᑦ/ᐃᕿᓕᑦ/ᐅᓇᓖᑦ), ᐃᓄᐃᑦ, ᐊᒻᒪᓗ ᐊᓪᓚᖓᔪᐃᑦ.  

ᓯᕗᓪᓕᖅᐹᒥ ᐊᕐᕋᒍᒥ ᑕᒪᓐᓇ ᐱᓕᕆᐊᖑᓕᖅᑎᓪᓗᒍ, ᐃᓕᓐᓂᐊᕋᓱᐊᓕᓚᐅᖅᑐᒍᑦ ᓂᕆᐅᒋᔭᐅᕙᖕᓂᖏᓐᓂᒃ 

ᕿᑐᖓᑖᕐᓂᐊᓕᖅᑐᑦ ᐊᒻᒪᓗ ᓱᕈᓯᕐᓄᑦ, ᑕᐃᒪᖓᑦ ᓯᖓᐃᒋᔭᐅᓕᖅᑎᓪᓗᒋᑦ ᐅᑭᐅᖃᓕᖅᑎᓪᓗᒋᑦ 6−ᓂᒃ. 

ᖃᐅᔨᒪᔭᐅᑦᑎᐊᖅᐳᖅ ᐊᑯᓂᐅᓂᖅᓴᖅ ᖃᓄᐃᖏᓐᓂᖃᕐᓂᖅ ᑎᒥᒃᑯᑦ, ᐃᓱᒪᒃᑯᑦ, ᐊᓂᕐᓂᒃᑯᓪᓗ ᐱᒋᐊᖄᖃᑦᑕᕐᒪᑦ 

ᓄᑕᕋᐅᓂᕐᒥᒃ; ᑕᒪᓐᓇ ᐱᒋᐊᕐᕕᐅᕙᖕᒪᑦ.1  

ᓄᓇᖃᖅᑑᑦ ᑲᓇᑕᒥ ᒫᓐᓇᐅᔪᖅ ᐊᒃᓱᒻᒪᕆᐊᓗᒃ ᒪᒃᑯᒃᑐᒡᒍᑎᐅᓂᖅᓴᐅᖕᒪᑕ, ᓄᓇᖃᖃᖅᑐᖏᑦᑐᓂᒃ ᐊᓯᒥᓂᒃ2 ᐊᒻᒪᓗ 

ᐊᒥᓲᓂᖅᓴᐅᓪᓗᑎᒃ ᓄᑕᕋᖅᑖᖅᐸᓪᓕᐊᕙᖕᓂᖏᑦ.3 ᐊᕐᕋᒍᒐᓴᐅᓯᒪᔪᓂ ᐊᓂᒍᓵᖅᓯᒪᔪᓂ, ᐊᒥᓱᒐᓴᐃᑦ ᓯᕗᓕᐅᖅᑎᐅᔪᑦ 

ᑲᑐᔾᔨᖃᑎᒌᑦ ᑎᓕᐅᕆᓯᒪᓕᖅᐳᑦ ᒐᕙᒪᒃᑯᓐᓄᑦ ᐃᓱᒪᒋᔭᐅᓂᖅᓴᐅᔭᖁᓕᖅᓱᑎᒃ ᑖᒃᑯᐊ ᖃᓄᐃᓕᓴᕋᐃᑦᑑᔪᓐᓴᖅᑐᑦ. 

ᔭᓄᐊᕆᒥ ᕕᕗᐊᕆᒥᓗ 2011-ᒥ, ᐋᓐᓂᐊᖃᖕᓇᖏᑦᑐᓕᕆᔨᒃᑯᑦ ᑲᑎᒪᔨᕐᔪᐊᖏᑦ ᐊᒥᓱᒐᓴᖕᓂᒃ 

ᑲᑎᒪᑎᑦᑎᖃᑦᑕᓚᐅᖅᑐᑦ ᐊᕕᒃᑐᖅᓯᒪᔪᓂ ᑲᓇᑕᒥ  ᓇᓂᑐᐃᓐᓇᖅ ᐃᓕᓐᓂᐊᕋᓱᐊᖅᓱᒋᑦ ᖃᓄᖅ ᑕᒪᓐᓇ 

ᐊᓯᔾᔨᖅᐸᓪᓕᐊᕐᒪᖔᑕ ᖃᓄᐃᖏᓐᓂᖏᓐᓂᒃ ᓄᓇᖃᖄᖅᑐᑦ ᐊᓈᓇᐅᔪᑦ ᒥᑭᔫᑏᓪᓗ ᕿᑐᖓᕆᔭᐅᔪᑦ.  

ᖃᐃᖁᔨᓯᒪᓚᐅᖅᑐᒍᑦ ᐱᓕᕆᒻᒪᕆᐅᕙᒃᑐᓂᒃ (ᐱᓗᐊᖅᑐᒥᒃ ᐋᓐᓂᐊᖃᕐᓇᖏᑦᑐᓕᕆᔨᐅᓂᕐᒥᒃ), ᐃᓕᓐᓂᐊᖅᓯᒪᔪᓂᒃ, 

ᒐᕙᒪᒃᑯᓂᒡᓗ ᑭᒡᒐᖅᑐᐃᔪᓂᒃ ᑭᓇᒃᑯᑐᐃᓐᓇᓂᒃ ᓄᓇᓕᖕᔪᐊᕐᓃᑦᑐᓂᒃ, ᓄᓇᓕᕋᓛᕐᓃᑦᑐᓂᒃ, ᐅᑭᐅᖅᑕᖅᑐᒥ, 

ᖃᓗᓈᓃ, ᐊᒻᒪᓗ ᑭᒡᒐᖅᑐᐃᔨᐅᔪᓂᒃ ᓄᓇᖃᖄᖅᑐᓂᒃ, ᐃᓄᖕᓂᒃ, ᐊᓪᓚᖓᔪᓂᒡᓗ ᓄᓇᓕᖕᓂᒃ. ᐊᒥᓱᑦ 

ᐃᓚᐅᓚᐅᖅᑐᑦ ᓯᕗᓂᐊᒍᑦ ᑲᑎᓚᐅᖅᓯᒪᖏᒻᒧᑦ, ᑐᓴᕈᒪᔪᒻᒪᕆᐅᓚᐅᖅᐳᑦ ᐊᓯᒥᓂᒃ ᐱᓕᕆᐊᖑᔪᓂᒃ, ᐃᓱᒪᓘᑕᐅᔪᓂᒃ 

ᓵᖓᔭᖏᓐᓂᒃ, ᐊᒻᒪᓗ ᑲᔪᓯᓯᒪᑦᑎᐊᕐᓂᑰᔪᓂᒃ. 

 

 
ᓄᓇᖃᖄᖅᑐᓂ ᐊᔾᔨᒋᔭᐅᖏᓐᓂᖏᑦ ᑕᑯᓪᓗᒋᑦ 

ᐊᔾᔨᒋᖏᓐᓂᖃᕋᓗᐊᖅᓱᓂᑕᐅᖅ ᓄᓇᖃᖄᖅᑐᓂᒃ, ᐃᓄᖕᓂᒃ, ᐊᓪᓚᖓᔪᓂᒡᓗ ᐃᓄᖁᑎᒋᔭᐅᔪᓂᒃ ᐃᖕᒥᓃᓐᓇᖅ, 

ᐱᒻᒪᕆᐊᓗᖕᒥᒃ ᑕᒪᐃᓐᓂ ᐋᓐᓂᖃᖏᓐᓂᒃᑯᑦ ᐊᒻᒪᓗ ᑮᓇᐅᔭᓕᐅᖁᑕᐅᔪᓐᓇᒃᑯᑦ ᓇᓕᒧᒌᖏᑦᑐᒻᒪᕆᐅᕗᑦ 

ᓄᓇᖃᖄᖅᑐᓂᒃ ᐊᒻᒪᓗ ᓄᓇᖃᖄᖅᑑᖏᑦᑐᓂᒃ ᐃᓄᖁᑎᒋᔭᐅᔪᓂᒃ ᑲᓇᑕᒥᐅᓂ.  

• ᓄᓇᖃᖄᖅᑐᑦ ᐃᓄᐃᑦ ᖃᓄᐃᓐᓂᖅᓴᐅᒐᔪᒃᐳᑦ, ᐊᒻᒪᓗ ᑐᖁᓵᓕᓂᖅᓴᐅᖃᑦᑕᖅᓱᑎᒃ 

ᐃᓐᓇᑐᖃᕈᓚᐅᖏᓂᖏᓐᓂ. 

• ᓄᓇᖃᖃᖅᑐᑦ ᐃᓄᐃᑦ ᑕᐃᒪᐃᖏᓐᓇᓕᖅᑐᓂᒃ ᓇᒻᒪᓂᖏᓐᓂᖃᖃᐃᓐᓇᖃᑦᑕᖅᑐᑦ ᐳᖅᑐᓂᖅᓴᒥᒃ 

ᐊᐃᑦᑐᖅᑕᐅᓯᒪᔪᓐᓇᖅᑐᓂᒃ ᖃᓂᒪᓇᕐᓂᐅᔪᓂᒃ. 

• ᓄᓇᖃᖃᖅᑐᑦ ᓱᕈᓰᑦ/ᓄᖃᖃᐃᑦ ᐃᓅᔫᓐᓃᕋᔪᓐᓂᖅᓴᐅᕗᖅ ᓯᕗᓪᓕᖅᐹᒥ ᐊᕐᕋᒍᒥ ᐃᓅᓕᕐᓂᕐᒥᓂ.  

• ᓄᓇᖃᖄᖅᑐᑦ ᐃᓄᐃᑦ ᐊᔪᖅᓴᕐᓂᕐᒥᒃ ᐃᓅᓯᖃᕋᔪᖏᓐᓂᖅᓴᐅᕗᑦ, ᑕᐃᒪᐃᓐᓂᕐᒧᓪᓗ ᐊᓯᓕᒫᖏᑦᓐᓂᒃ 

ᐃᓅᓯᕆᔭᖏᓐᓄᑦ ᐊᒃᑐᐃᓂᖃᖃᑦᑕᖅᓱᑎᒃ. ᑳᓕᖃᑦᑕᕐᓂᖅᓴᐅᔪᑦ, ᓂᕆᑦᑎᐊᖃᑦᑕᖏᓐᓂᖅᓴᐅᔪᑦ, ᐊᒻᒪᓗ 

ᖁᐃᓂᔫᓕᕋᔪᖕᓂᖅᓴᐅᔪᑦ, ᐊᒻᒪᓗ ᐊᖏᕋᖃᕋᔪᖕᓂᖅᓴᐅᓪᓗᑎᒃ ᐃᓄᒋᐊᓗᐊᖅᑐᓂᒃ, ᓇᒻᒪᖏᓗᐊᖅᑐᓂᒃ 

ᐃᒡᓗᖃᖅᐸᒃᓱᑎᒃ.  



ᑐᑭᓯᐅᒪᓂᖅ ᐱᐅᓯᒋᐊᖅᑕᐅᓂᖏᓪᓗ ᕿᑐᖓᑖᖅᓯᒪᓂᕐᒥᒃ ᓱᕈᓰᓪᓗ ᖃᓄᐃᐸᖏᓐᓂᖏᓐᓂᒃ ᑲᓇᑕᒥ 

ᐊᓐᓂᐊᖃᖏᑦᑐᓕᕆᓂᕐᒧᑦ ᑲᑎᒪᔨᕐᔪᐊᑦ ᑲᓇᑕᒥ 

• ᓄᓇᖃᖄᖅᑐᑦ ᐃᓕᓐᓂᐊᕌᓂᒐᔪᖏᓐᓂᖅᓴᐅᔪᑦ ᖁᑦᑎᖕᓂᖅᓴᓂᒃ, ᐊᒻᒪᓗ 

ᐃᖃᓇᐃᔮᒃᓴᖃᖏᓐᓂᖅᓴᐅᒐᔪᒃᓱᑎᒃ.4  

2007−ᒥ ᖃᐅᔨᓴᖅᓯᑕᐅᔪᓂ, ᖃᐅᔨᓂᐊᖅᑕᐅᓚᐅᖅᑐᑦ ᑲᓇᑕᒥ ᓄᓇᖃᖃᖅᑐᖁᒋᔭᐅᔪᑦ, ᒪᓕᒃᑕᐅᓂᖏᓐᓂᒃ 

ᓄᓇᕐᔪᐊᕐᔪᓕᒫᒥ ᑲᑐᔾᔨᖃᑎᒋᒡᔪᐊᖏᓐᓂ ᐃᓄᖁᑎᒋᔭᐅᔪᑦ ᐱᕙᓪᓕᐊᔪᓐᓇᕐᓂᖏᓐᓄᑦ 

ᓇᓗᓇᐃᒃᑯᑕᓕᐊᕆᓯᒪᔭᖏᓐᓂᒃ, ᖃᐅᔨᒪᔾᔪᑕᐅᕙᒃᑐᑦ ᐱᔾᔪᑕᐅᕙᒃᑐᓂᒃ ᒪᑯᓂᖓ ᓲᕐᓗ ᐃᓕᓐᓂᐊᖅᓯᒪᑎᒋᓂᕐᒥᒃ, 

ᑮᓇᐅᔭᓕᐊᖑᕙᓪᓕᐊᓂᐅᔪᓂᒃ, ᐃᓅᑯᑖᒃᐸᖕᓂᕐᒥᒃ. ᑲᓇᑕᒥ ᑕᐃᒪᖓᑦ ᓴᕿᐅᒪᐃᓐᓇᕋᓗᐊᖅᓱᑎᒃ ᖁᓪᓕᖅᐹᓂᒃ 

ᖁᓕᒋᔭᐅᔪᓂᒃ ᓄᓇᓕᒡᔪᐊᕐᓂᒃ, ᑭᓯᐊᓂ ᒪᓕᒃᑕᐅᓪᓗᑎᒃ ᖃᐅᔨᓴᖅᑕᐅᓯᒪᔪᑦ, ᑲᓇᑕᐅᑉ ᓄᓇᖃᖃᖅᑐᖁᑎᖏᑦ ᐃᓄᐃᑦ 

32−ᒦᓇᔭᖅᑐᑦ ᓇᓗᓴᐃᖅᑕᐅᓯᒪᓂᖏᓐᓂ.5 

ᑐᑭᓯᒋᐊᑦᑎᐊᒃᑲᓐᓂᕈᒪᔪᑦ ᐋᓐᓂᐊᖃᖏᓐᓂᒃᑯᑦ ᐊᔾᔨᒌᖏᓐᓂᖏᓐᓂᒃ, ᐊᑐᐃᓐᓇᐅᕗᑦ ᑖᒃᑯᐊ ᐃᓗᓕᖏᓐᓂ 2-ᒥ, 

ᑎᑎᖃᐃᑦ ᐃᓚᒃᑲᓐᓂᖏᓐ B−ᒥ, ᑕᒪᐃᓐᓂᒃ ᐅᓂᒃᑲᓕᐊᓂᓂ, ᐊᑐᐃᓐᓇᐅᓪᓗᑎᒃ ᐅᕙᓂ ᑕᑯᓂᐊᖅᑕᐅᕝᕕᖕᒥ 

www.healthcouncilcanada.ca. 

 

 
ᐊᒥᓲᓂᖅᓴᐃᑦ ᐃᓚᐅᖃᑦᑕᓚᐅᖅᑐᑦ ᐱᓕᕆᔨᓪᓚᑦᑖᖑᕙᒃᑐᑦ ᐊᒻᒪᓗ ᐊᑐᒐᒃᓴᓕᐊᖑᓯᔪᓂᒃ ᐊᖓᔪᖄᕆᔭᐅᔪᑦ, 

ᐱᓪᓚᑦᑕᖅᓯᒪᔪᓂᒃ ᓄᓇᕐᔪᐊᕐᒥ ᖃᓄᐃᓕᖓᓪᓚᕆᖕᓂᖏᓐᓂᒃ ᐃᓱᒪᖃᓚᐅᖅᑐᑦ ᓄᓇᖃᖃᖅᑐᑦ 

ᐋᓐᓂᐊᖃᖃᑦᑕᕐᓂᖏᓐᓂᒃ ᐱᔾᔪᑎᖃᖅᑐᓂᒃ. ᖃᓄᐃᖏᑦᑐᑦ ᐅᖃᓕᒫᕈᓐᓇᕐᓂᖏᑦ ᐃᓕᓐᓂᐊᓂᖅᓯᒪᔪᓄᑦ 

ᖃᐅᔨᓴᖅᑕᐅᓯᒪᓂᑰᔪᓂᒃ ᐊᖓᔪᖄᕆᔭᐅᔪᓄᑦ ᐊᑐᖅᑕᐅᕙᒃᑐᓂᒃ ᐱᔾᔪᑎᖃᖅᑐᓂᒃ ᐊᒻᒪᓗ ᑐᓴᕐᕕᒋᓂᖅ 

ᐱᓕᕆᔨᐅᒻᒪᓪᓚᕆᒃᑐᑦ ᐅᖃᐅᓯᖃᕐᓂᖏᓐᓂᒃ ᐃᓕᓐᓂᐊᖅᑎᑦᑎᓂᕐᒥᒃ ᓄᓇᒥᓂᒃ:  ᐱᐅᔪᐊᓗᒃ. ᐊᔪᕐᓇᖏᑦᑐᒃᑯᓪᓗᑦ 

ᐊᑐᕈᓇᕐᓂᖅ. ᐅᕙᓐᓂᒃ ᖃᐅᔨᕚᓪᓕᖅᑐᒻᒪᕆᐊᓘᓚᐅᖅᑐᖅ, ᐊᑐᕈᓐᓇᖅᓯᓪᓗᒋᓪᓗ ᕿᑐᖓᒃᑲᓄᑦ . 

 

ᐱᒻᒪᕆᐅᔪᖅ ᐅᔾᔨᕈᓱᖕᓂᖅ ᐊᒥᓲᖏᓐᓂᖅᓴᐅᓚᐅᕐᓂᖏᑦ ᐃᓄᐃᓪᓗ ᐊᓪᓚᖓᔪᐃᓪᓗ ᓂᕆᐅᒋᓚᐅᖅᑕᑦᑎᓐᓂᒃ 

ᑲᑎᒪᓂᐅᕙᓚᐅᖅᑐᓂ; ᐊᒥᓲᓂᖅᓴᐅᖃᑦᑕᓚᐅᖅᑐᑦ ᓄᓇᖃᖄᖅᑐᑦ ᐊᓪᓚᐃᑦ ᓄᓇᓕᖏᓐᓂᒃ. ᐊᒻᒪᓗᑦᑕᐅᖅ, 

ᐊᒥᓲᓚᐅᖏᑦᑐᑦ ᐃᓚᐅᓚᐅᖅᑐᑦ ᐅᖓᓯᒃᑐᒪᕐᕆᖕᓂᒃ ᑎᑭᑕᐅᓴᕋᐅᖏᑦᑐᓃᑦᑐᑦ ᓄᓇᓕᖕᓂᒃ, ᑕᐃᒪᐃᓐᓂᖏᓐᓄᓪᓗ 

ᐊᒃᓱᕈᓐᓇᕐᓂᖅᓴᐅᔪᓃᑦᑐᑦ ᐊᑐᐃᓐᓇᐅᔪᓐᓇᕐᓂᖏᓐᓂᒃ ᐋᓐᓂᐊᕐᕕᓕᐊᕈᑎᒃᓴᖏᑦ, ᐊᑭᑭᑦᑐᓂᒃ ᓂᕿᑦᑎᐊᕙᖕᓂᒃ 

ᐱᑕᖃᕐᕕᐅᔪᓐᓇᕐᓂᖏᓐᓂᒃ, ᐊᒻᒪᓗ ᐊᕐᓇᐃᑦ ᐊᐅᓪᓚᖅᑎᑕᐅᖃᑦᑕᕆᐊᖃᕐᓂᖏᓐᓄᑦ 

ᐃᕐᓂᔭᖅᑐᕐᓂᕐᒧᑦ/ᓄᑕᕋᖅᑖᕐᕆᐊᖅᑐᕐᓂᕐᒧᑦ. ᐃᓚᐅᓂᖏᑦ ᐃᓚᒌᔭᐅᓂᖏᓪᓗ ᐃᓚᐅᔪᑦ ᑲᑎᒪᖃᑕᐅᔪᓂ ᓲᖃᐃᒻᒪ 

ᐃᓚᐅᒐᒥᒃ ᑐᑭᓕᐅᖅᑎᐅᖃᑦᑕᓚᐅᖅᐳᑦ ᐃᓱᒪᓘᑕᐅᔪᓂᒃ ᐅᖃᐅᓯᕆᐅᖁᔭᖏᓐᓂᒃ ᐊᒻᒪᓗ ᑲᔪᓯᓯᒪᑦᑎᐊᖅᑐᓂᒃ 

ᓴᕿᖃᑦᑕᓚᐅᖅᑕᖏᓐᓂᒃ.  

 



ᑐᑭᓯᐅᒪᓂᖅ ᐱᐅᓯᒋᐊᖅᑕᐅᓂᖏᓪᓗ ᕿᑐᖓᑖᖅᓯᒪᓂᕐᒥᒃ ᓱᕈᓰᓪᓗ ᖃᓄᐃᐸᖏᓐᓂᖏᓐᓂᒃ ᑲᓇᑕᒥ 

ᖃᓄᐃᓕᖓᓂᖏᑦ ᒫᓐᓇᐅᔪᖅ ᐊᓐᓂᐊᖃᖏᑦᑐᓕᕆᔨᒃᑯᑦ ᑲᑎᒪᔩᑦ ᐱᓕᕆᐊᖏᑦ ᑐᕌᖓᓚᐅᖏᑦᑐᑦ 

ᐃᓕᓐᓂᐊᖅᓯᒪᓂᕐᒧᑦ ᐱᓕᕆᐊᖑᓂᖅ; ᑕᒪᐃᓐᓃᖅᓯᒪᖏᓚᖅ ᐃᓱᒪᓘᑕᐅᓂᖏᓐᓂᒃ ᐱᔾᔪᑎᖃᖅᑐᓂᒃ 

ᐋᓐᓂᖃᖏᓇᖏᑦᑐᓕᕆᓂᕐᒥᒃ ᓄᓇᖃᖄᖅᑐᓂᒃ, ᐃᓄᖕᓂᒃ, ᐊᓪᓚᖓᔪᓂᒃ ᐊᓈᓇᐅᔪᓂᒃ ᕿᑐᖓᖏᓐᓂᒡᓗ, 

ᐅᕝᕙᓗᓐᓃᑦ ᑕᒪᐃᓐᓂᒃ ᐱᐅᔫᔪᒫᓕᖅᑐᓂᒃ ᐱᐅᓯᕆᔭᐅᔪᒫᓕᖅᑐᓂᒃ ᒫᓐᓇᐅᔪᖅ ᐊᑐᖅᑕᐅᔪᓂᒃ. ᑐᕌᒐᖃᓚᐅᖅᐳᒍᑦ 

ᖃᐅᔨᔪᒪᓪᓚᕆᖕᓂᖅ ᖃᓄᐃᓕᖓᓪᓚᑦᑖᖅᑎᐊᖅᑐᓂᒃ ᐱᓪᓚᑦᑕᖅᑐᓂᒃ ᖃᐅᔨᒪᔭᐅᔪᓂᒃ ᖃᐅᔨᔪᒪᓂᖅ 

ᖃᓄᐃᑦᑑᓂᖏᓐᓂᒃ ᐱᓕᕆᐊᖑᕙᒃᑐᓂᒃ, ᐱᓕᕆᔨᒻᒪᕆᐅᔪᓂᒃ. ᓇᐃᓈᖅᑕᐅᓯᒪᓂᖏᑦ ᑕᒪᕐᒥᒃ ᑲᑎᒪᓂᕆᔭᐅᓚᐅᖅᑐᑦ 

ᑐᒡᓕᖅᐹᖓᓃᑦᑐᑦ ᑖᒃᑯᓇᖓ ᐅᓂᒃᑲᓕᐊᓂ, ᐊᒻᒪᓗ ᖃᕆᑕᐅᔭᒃᑯᑦ ᐊᑕᐅᓯᕐᒦᑦᑐᐃᓐᓇᐅᓪᓗᑎᒃ 

ᐱᓂᐅᖅᐹᖑᓂᕋᖅᑕᐅᓯᒪᔪᑦ ᐱᐅᓯᒋᔭᐅᔪᑦ, ᑕᑯᔭᒃᓴᐅᓪᓗᑎᒃ ᐅᕙᓂ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖕᒥ 

www.healthcouncilcanada.ca. 

 

ᑖᒃᑯᓇᓂ ᐅᖃᐅᓯᒃᓴᓂ, ᐃᑦᑐᐊᖅᑐᖅᑎᑦᑎᑐᐃᓐᓇᖅᐳᒍᑦ ᐊᑐᖅᑕᐅᓯᒪᓂᑰᔪᓂᒃ ᐊᒻᒪᓗ ᐃᓱᒪᒋᔭᐅᔪᓂᒃ ᐊᒥᓱᓂᒃ 

ᐃᓄᖕᓂᒃ ᐋᓐᓂᐊᖅᑐᓕᕆᔨᐅᖃᑕᐅᖃᑦᑕᖅᓯᒪᔪᓂᒃ ᓄᓇᖃᖃᖅᑐᓄᑦ ᐊᕐᓇᓄᑦ ᕿᑐᖓᖏᓄᓪᓗ. 

ᐅᖃᐅᓯᕆᓚᐅᖅᑕᖏᑦ ᐃᓚᒋᐊᕈᑎᑦᑎᐊᕙᒻᒪᕆᐅᔪᑦ ᐊᒻᒪᓗ ᐃᓪᓛᓂᒃᑯᑦ ᐊᐱᖅᑯᑎᖃᖅᓯᒪᓪᓗᑎᒃ ᒫᓐᓇᐅᔪᖅ 

ᐃᓱᒪᓂᕆᔭᐅᕙᒃᑐᓂᒃ ᐱᐅᓂᖅᐸᖑᓂᖏᓐᓂᒃ ᖃᓄᐃᓕᐅᖅᑕᐅᓯᒪᔪᓐᓇᕐᒪᖔᑕ ᓄᓇᖃᖄᖅᑐᑦ ᓄᑕᕋᖅᑖᕐᓂᐊᖅᑐᑦ 

ᐊᒻᒪᓗ ᕿᑐᖓᖃᖅᑐᑦ ᐊᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑲᒪᒋᔭᐅᕙᖕᓂᖏᓐᓂᒃ ᑲᓇᑕᒥ ᓇᓂᑐᐃᓐᓇᖅ . 

 

ᓄᓇᖃᑦᑎᒋᒃᑐᓕᒫᑦ ᖃᓄᐃᖏᑑᖃᑕᐅᔭᕆᐊᖃᖅᐳᑦ ᐱᕈᖅᓴᐃᓂᖏᓐᓂᒃ ᖃᓄᐃᖏᑦᑐᓂᒃ ᓱᕈᓯᕐᓂᒃ/ᓄᑕᖃᓂᒃ: 

ᑕᒪᒃᑭᕆᐊᕐᓗᒋᑦ ᐃᓱᒪᖃᕐᓂᖅ ᖃᓄᐃᓐᖏᓐᓂᕐᒥᒃ 

 

ᐊᒥᓱᑦ ᐃᓚᐅᓚᐅᖅᑐᑦ ᐅᖃᐅᓯᖃᓗᐊᖃᑦᑕᓚᐅᖅᑐᑦ ᐱᐅᔫᑎᓂᒃ ᐋᓐᓂᐊᖅᑐᓕᕆᔭᐅᑦᑎᐊᖃᑦᑕᕆᐊᖃᕐᓂᖏᓐᓂᒃ 

ᐊᓇᓇᒃᓴᐃᑦ ᐊᒻᒪᓗ ᒥᑭᔪᑎᑦ ᓱᕈᓯᑦ/ᓄᑕᖃᐃᑦ ᐱᔾᔪᑎᖃᑐᐃᓐᓇᖏᓐᓂᖏᓐᓂᒃ 

ᓯᖓᐃᓂᖏᓐᓂᒃ/ᓄᑕᕋᖅᑖᓚᐅᖏᓐᓂᖏᓐᓂ ᓱᓕ ᐃᑲᔪᖅᑕᐅᖃᑦᑕᕐᓂᖏᓐᓂᒃ, 

ᕿᑐᖓᑖᕐᓂᖏᓐᓂᒃ/ᐃᕐᓂᓱᓕᕐᓂᖏᓐᓂᒃ, ᓄᑕᕋᓛᖃᓕᖅᑎᓪᓗᒋᑦ ᐊᒻᒪᓗ ᖃᐅᔨᒋᐊᖅᑕᐅᖃᑦᑕᕐᓂᖏᓐᓂᒃ; 

ᐃᓚᖃᕆᐊᖃᖅᐳᖅ ᐃᓅᓯᓕᒫᖓᓂᒃ ᐊᕐᓇᐃᑦ, ᑕᒪᕐᒥᒃ. ᐃᓚᐅᔪᖅ ᐊᑕᐅᓯᖅ ᐃᒪᓐᓇ ᐅᖃᓚᐅᖅᑐᖅ,  

ᐅᖃᐅᑎᖃᑐᐃᓐᓇᖃᑦᑕᖏᒻᒪᑦ ᓄᑕᕋᖅᑖᕐᓂᐊᕐᓂᖓᓂᒃ. ᖃᓄᐃᓕᖅᐸᓕ ᐊᖏᕋᒥᓂ? ᐃᓱᒪᒃᑯᑦ ᖃᓄᐃᓕᖅᐸᑦ? 

ᖃᓄᖅ ᐱᖃᑎᖃᑦᑎᐊᖅᐸ? 

 

ᑎᑎᕋᐅᑕᐅᓯᒪᑦᑎᐊᕌᓂᖕᒪᑦᑕ ᖃᓄᐃᓕᖓᓂᖏᓐᓂᒃ ᐃᓄᐃᑦ ᐃᓅᓯᕆᔭᖏᓐᓂ ᐊᒻᒪᓗ ᐊᑕᔪᑦ ᑎᒥᒃᑯᑦ, ᐃᓱᒪᒃᑯᑦ, 

ᐃᒃᐱᖕᓂᐊᓂᒃᑯᓪᓗ ᖃᓄᐃᓂᖏᓐᓂᑦ ᐊᒃᑐᐃᓂᖃᖃᑦᑕᕐᒪᑕ ᐱᒻᒪᕆᐊᓗᖕᒥᒃ ᖃᓄᐃᓐᓂᖏᓂᖏᓐᓄᑦ.1 ᑲᓇᑕᐅᑉ 

ᒐᕙᒪᒃᑯᖏᑦ ᒫᓐᓇᓵᖅ ᐊᑦᑕᖃᑎᒌᖕᓂᖏᓐᓂᒃ ᑕᒪᒃᑯᐊ ᖃᐅᔨᕙᓪᓕᐊᓕᖅᑕᖏᑦ, ᐊᑐᐊᒐᓕᐅᖅᐸᓪᓕᐊᓂᕐᒥᓄᑦ 

ᑕᐅᑐᖕᓂᖅᓴᐅᓂᐊᖅᑐᓂᒃ ᐃᓱᒪᓘᑕᐅᔪᓂᒃ ᓲᕐᓗ ᐃᓱᒪᓘᑕᐅᔪᓂᒃ ᐱᔾᔪᑎᖃᖅᑐᓂᒃ 

ᐊᔪᖅᓴᕈᓐᓂᖅᑎᑦᑎᕙᓪᓕᐊᔪᒪᓂᕐᒥᒃ,1 ᑭᓯᐊᓂ, ᓄᓇᖃᖃᖅᑐᑦ ᓄᓇᓖᑦ ᐅᒃᐱᕆᔭᖃᐃᓐᓇᕐᒪᑕ ᖃᓄᐃᖏᓐᓂᖃᕐᓂᖅ 



ᑐᑭᓯᐅᒪᓂᖅ ᐱᐅᓯᒋᐊᖅᑕᐅᓂᖏᓪᓗ ᕿᑐᖓᑖᖅᓯᒪᓂᕐᒥᒃ ᓱᕈᓰᓪᓗ ᖃᓄᐃᐸᖏᓐᓂᖏᓐᓂᒃ ᑲᓇᑕᒥ 

ᐊᓐᓂᐊᖃᖏᑦᑐᓕᕆᓂᕐᒧᑦ ᑲᑎᒪᔨᕐᔪᐊᑦ ᑲᓇᑕᒥ 
5 

 

ᐃᓚᖃᕆᐊᖃᖅᑐᖅ ᐊᖏᓂᖅᓴᒥᒃ ᑕᐅᑐᖕᓂᕐᒥᒃ. ᖃᓄᐃᓐᓂᖃᖏᑦᑐᒥᒃ ᐃᓅᓯᖃᕐᓂᖅ ᐃᓱᒪᒋᔭᐅᕗᖅ 

ᓇᓕᒧᒌᒃᑐᐃᓐᓇᐅᓂᖃᕐᓂᕐᒥᒃ ᑎᒥᒃᑯᑦ, ᐊᓐᓂᕐᓂᒃᑯᑦ, ᐃᒃᐱᖕᓂᐊᓂᒃᑯᑦ, ᐃᓱᒪᒃᑯᓪᓗ ᑎᒥᑦᑎᓐᓂᒃ ᑕᒪᐃᓐᓂᒃ ᐅᕙᑦᑎᓂ.  

 

ᐅᐊᓕᓂᖅᐸᓯᖕᒥᐅᑐᐃᑦ ᓄᓇᕐᔪᐊᕐᒥ (ᖃᓪᓗᓈᑦ ᓄᓇᖏᓐ) ᐃᓱᒪᖃᖔᓲᖑᖕᒪᑕ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ 

ᐃᖕᒥᑰᖓᔪᑑᓂᖓᓂᒃ, ᐃᓱᒪᒋᔭᐅᓇᑎᒃ ᐃᓕᖅᑯᓯᕆᔭᐅᔪᑦ, ᐃᓚᒋᔭᐅᔪᑦ, ᐊᒻᒪᓗ ᓄᓇᓕᖕᒥᐅᑕᐅᖃᑕᐅᓂᖏᑦ. ᑕᒪᓐᓇ 

ᐊᔾᔨᒋᒻᒪᒍ ᐱᒻᒪᕆᐊᓗᖕᒥᒃ ᓄᓇᖃᖄᖅᑐᑦ ᐃᓱᒪᖃᕐᓂᖏᓐᓂᒃ. ᐃᓚᐅᓚᐅᖅᑐᑦ ᐅᖃᖃᑦᑕᓚᐅᖅᑐᑦ ᐊᑭᕋᕇᓗᐊᖅᑐᒥᒃ 

ᐱᒻᒪᕆᐅᑎᖃᕐᓂᖏᓐᓄᑦ, ᐋᓐᓂᐊᓯᐅᖅᑏᑦ ᖃᓗᓈᑦ (ᐅᐊᓕᓂᖅᐸᓯᖕᒥᐅᑕᐃᑦ ᓄᓇᕐᔪᐊᕐᒥ, ᖃᓗᓈᑦ) 

ᐱᒻᒪᕆᐅᑎᑦᑎᕙᖕᓂᖏᓐᓂᒃ ᐃᓕᑕᕆᔭᐅᓯᒪᔾᔪᑎᖃᕐᓂᕐᒥᒃ, ᓄᓇᖃᖄᖅᑐᓪᓗ ᐱᒻᒪᕆᐅᑎᑎᖃᑦᑕᕐᓂᖏᓐᓂᒃ 

ᐱᐅᓯᑐᖃᖅᑎᒍᑦ  ᖃᐅᔨᒪᔪᑐᖃᐅᓂᕐᒥᒃ . 

ᐃᓚᐅᓚᐅᖅᑐᑦ ᐅᓂᒃᑳᖃᑦᑕᓚᐅᖅᑐᑦ ᐆᒃᑐᑎᒋᓪᓗᒋᑦ ᐃᓚᖏᓐᓂᒃ ᐱᒻᒪᕆᐅᓂᖅᐹᖑᔪᓂᒃ ᐊᓐᓂᐊᕐᕕᖕᓂᒃ, ᐊᒻᒪᓗ 

ᐊᕐᓇᐃᑦ ᐃᕐᓂᔭᖅᑐᕐᕕᖏᑦ/ᓄᑕᕋᖅᑖᕐᕕᖏᑦ ᐅᕝᕙᓗᓐᓃᑦ ᖃᐅᔨᓴᖅᑕᐅᕝᕕᖏᑦ, ᒪᕐᕈᐃᓕᖃᖓᔪᓂᒃ ᐱᐅᓯᑐᖃᖅᑐᓂᒃ 

ᐊᑐᖅᑐᓂᒃ, ᑕᒪᒃᑯᐊ ᑭᓯᐊᓂ ᐊᒥᓲᖏᓗᐊᒻᒪᕆᒃᑐᑦ ᐊᒥᓲᓂᖅᓴᐅᔭᕆᐊᖃᕋᓗᐊᖅᓱᑎᒃ, ᐊᒥᓲᓂᖅᓴᐅᔪᓐᓇᖅᓱᑎᒃ. 

ᐊᒥᓱᒐᓴᐃᑦ ᐃᓚᐅᓚᐅᖅᑐᑦ ᐅᖃᓚᐅᖅᑐᑦ ᐊᓐᓂᐊᕐᕖᑦ ᓱᓕ ᐱᓕᕆᐊᒃᓴᓕᕐᔪᐊᒻᒪᕆᐊᓘᓂᖏᓐᓂᒃ ᐃᓕᖅᑯᓯᕆᔭᐅᔪᓂᒃ 

ᐃᒃᐱᒍᓱᑦᑎᐊᕆᐊᒃᑲᓐᓂᕆᐊᖃᕐᓂᖏᓐᓂᒃ ᓄᓇᖃᖄᖅᑐᑐᖃᐅᔪᓂᒃ ᐃᓄᖁᑎᒋᔭᐅᔪᓂᒃ.  

“ᐃᓄᐃᑦ ᑐᑭᓯᐅᒪᔭᕆᐊᖃᖅᑐᑦ ᖃᓄᐃᓕᖓᔾᔪᑕᐅᓕᖅᓯᒪᓂᖏᓐᓂᒃ ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᕕᓂᐅᓂᕐᒧᑦ”  

ᐊᐱᕆᔭᐅᒐᒥᒃ ᐅᖃᐅᓯᖃᕈᓐᓇᕐᒪᖔᑖ ᐃᓱᒪᓘᑕᐅᔪᓂᒃ ᓵᖓᔭᐅᔪᓂᒃ ᓄᓇᓕᖕᒥᐅᑦ, ᐊᒻᒪᓗ ᐱᔾᔪᑕᐅᔪᑦ ᐊᔪᕈᑕᐅᓂᕐᒧᑦ 

ᐱᐅᓂᖅᓴᐅᔪᓐᓇᕐᓂᖏᓐᓄᑦ ᓯᖓᐃᔪᓕᕆᓂᕐᒧᑦ/ᓄᑕᕋᒃᓴᖃᕐᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ, ᐃᓚᐅᓚᐅᖅᑐᑦ ᓱᓕᓪᓗᑎᒃ 

ᐅᖃᐅᓯᖃᖃᑦᑕᓚᐅᖅᑐᑦ ᓱᓕᓪᓗᑎᒃ ᐊᒻᒪᓗ ᓈᒻᒪᒃᓴᖃᑦᑕᖏᔅᓱᑎᒃ. ᑕᒪᕐᒥᑲᓴᐃᑦ ᐅᖃᓚᓪᓚᐅᖅᑐᑦ ᐱᔾᔪᑎᖃᓚᐅᖅᑐᑦ 

ᐃᓅᓯᕐᒥᓂᒃ ᖃᓄᐃᓐᓂᖏᓐᓂᒃ ᐊᓈᓇᐅᔪᑦ ᐊᒻᒪᓗ ᕿᑐᖓᖏᑦ, ᑕᑯᖃᑦᑕᖅᑕᖏᑦ, ᐃᓱᒪᓘᑕᐅᔪᑦ ᐊᓐᓂᐊᖃᕐᓂᕐᒧᑦ 

ᑕᑯᔭᐅᖏᓐᓂᖅᓴᐅᓪᓗᑎᒃ. ᐊᔪᖅᓴᖃᑦᑕᕐᓂᖅ ᖁᓪᓕᖅᐹᑦᑎᐊᖑᓚᐅᖅᑐᖅ  ᐱᔾᔪᑕᐅᔪᓂ, ᐊᒥᓱᓂᒃ ᑐᑭᖃᖅᑎᑕᐅᓪᓗᓂ: 

ᑮᓇᐅᔭᒃᑯᑦ, ᐃᒃᐱᖕᓂᐊᓂᕐᒥᒍᑦ, ᐊᓂᕐᓂᕐᒥᒍᓪᓗ. ᐃᓚᐅᓚᐅᖅᑐᑦ ᐅᖃᐅᓯᖃᖃᑦᑕᓚᐅᖅᑐᑦ ᐱᐅᖏᑦᑐᓂᒃ 

ᐃᓅᕝᕕᖃᕐᓂᖏᓐᓂᒃ ᐊᕙᓗᖏᑦ, ᐃᓄᒋᐊᓗᐊᕐᓂᖏᑦ ᐊᒻᒪᓗ ᐃᒡᓗᖃᖏᓐᓂᖅ, ᐊᒻᒪᓗ ᐊᔪᕐᓇᕐᓂᖏᑦ 

ᐊᑐᐃᓐᓇᐅᔭᕆᐊᖃᖅᑐᑦ ᑎᒥᒧᑦ ᐱᐅᔪᑦ ᓂᕆᔭᒃᓴᐃᑦ − ᐊᒥᓱᕈᕈᑕᐅᕙᒃᑐᑦ ᐊᒃᑐᐃᕙᓪᓕᐊᖃᑕᐅᔪᑦ ᓇᖕᒥᓂᖅ ᐃᓄᖕᒧᑦ 

ᖃᓄᐃᓂᖃᑕᐅᓂᕐᒧᑦ ᐊᒻᒪᓗ ᑲᑕᒍᑕᐅᓂᕐᒧᑦ ᐃᓚᖃᕈᓐᓇᕐᓂᕐᒧᑦ. ᐊᐃᑉᐸᕇᖕᓂ ᐋᓐᓂᖅᑑᑎᖃᑦᑕᕐᓂᖅ ᐊᕐᓇᓂᒃ, 

ᓱᕈᓯᕐᓂᒡᓗ, ᐃᖕᒥᓂᒃ ᓇᕐᕈᓕᖅᓯᒪᓂᖅ, ᐅᐃᕆᓯᒪᓂᖅ, ᐊᒻᒪᓗ ᓄᑕᕋᓛᑦ ᓈᕐᒦᑎᓪᓗᒋᑦ ᓱᓕ ᐃᒥᐊᓗᖕᒧᑦ 

ᐊᒃᑐᖅᑕᐅᓯᒪᓂᖏᑦ, ᐅᖃᐅᓯᐅᖃᑕᐅᖏᓐᓇᓚᐅᖅᑐᑦ.  

ᑐᓴᐅᒪᖏᓐᓂᖅᓴᐅᓚᐅᖅᑐᒍᑦ ᓂᕆᐅᒋᓚᐅᖅᑕᑦᑎᓐᓂᒃ (ᐅᖃᐅᓯᐅᓚᐅᑎᐊᖏᑦᑐᑦ ᖃᐅᔨᒪᔭᐅᑦᑎᐊᖅᑐᑦ 

ᐋᓐᓂᐊᕆᔭᐅᕙᓕᖅᑐᑦ ᓄᓇᖃᖃᖅᑐᓂ ᐊᕐᓇᓄᑦ, ᓱᕈᓯᕐᓄᓪᓗ, ᓲᕐᓗ ᓱᑲᖃᓗᐊᓕᕐᓂᖏᑦ ᑎᒥᒃᑯᑦ, ᐅᕿᓗᐊᖅᓱᑎᒃ 

ᐃᕐᓂᐊᖑᖃᑦᑕᖅᑐᑦ, ᐊᒫᒪᒃᑎᑦᑎᔪᓐᓇᕐᓂᕐᒧᓪᓗᓐᓃᑦ ᐊᔪᕈᑕᐅᔪᑦ) ᐊᒻᒪᓗ ᓂᕈᑐᓂᖅᓴᐅᔪᓂ ᐃᓱᒪᓘᒃᑕᐅᔪᓂᒃ 

ᓄᓇᖃᖄᖅᑐᓄᑦ  ᓄᓇᓕᖕᓂ ᑕᒪᐃᓐᓂ. ᐱᓗᐊᖅᑐᒥᒃ ᑐᓴᖃᑕᓚᐅᖅᑐᒍᑦ ᐊᒃᑐᖅᑕᐅᓯᒪᓂᖅ 

ᖁᐊᓴᐅᒪᑎᑕᐅᑯᑖᖕᓂᕕᓂᖏᓐᓂᒃ ᖃᓗᓈᕈᖅᑎᑕᐅᓇᓱᐊᖅᓯᒪᓂᕐᒧᑦ ᐊᑐᖅᑕᕕᓂᐅᔪᓂᒃ —ᒪᓕᒃᑕᐅᑎᑦᑎᓂᖅ ᖃᓗᓈᑦ 

ᐱᒻᒪᕆᐅᑎᑕᖏᑦ ᐊᒻᒪᓗ ᐃᓅᓯᕆᕙᒃᑕᖏᑦ—ᐊᒻᒪᓗ ᐃᓕᓐᓂᐊᕐᕕᕕᓂᕐᓂᒃ.  

ᐃᓚᖏᓐᓂ ᑲᑎᒪᒃᑯᓇᓂ ᑲᑎᒪᓂᐅᔪᓂ, ᐃᓚᐅᓚᐅᖅᑐᑦ ᐅᖃᐅᓯᖃᖃᑦᑕᓚᐅᖅᑐᑦ ᐃᓱᒪᓘᑎᒋᔭᖏᓐᓂᒃ ᐊᒥᓱᑦ 

ᓄᓇᖃᖄᖅᑑᖏᑦᑐᓄᑦ ᑲᓇᒥᑕᐃᑦ−ᑕᐃᒃᑯᐊᓗ ᐃᓚᐅᓪᓗᑎᒃ ᐋᓐᓂᐊᖅᑐᓕᕆᓂᕐᒥᒃ ᐃᖃᓇᐃᔮᖃᑕᐅᕙᒃᑐᑦ, 

ᓱᕈᓯᓕᕆᔩᑦ ᐃᓄᓕᕆᔨᒃᑯᑦ, ᐊᒻᒪᓗ ᒐᕙᒪᒃᑯᑦ ᐃᖃᓇᐃᔭᕐᕕᒋᑦ−ᑐᑭᓯᐅᒪᖏᓗᐊᕐᒪᑕ ᐅᕝᕙᓗᓐᓃᑦ 

ᐱᒻᒪᕆᐅᑎᑦᑎᖏᔅᓱᑎᒃ ᓄᓇᖃᖄᖅᑐᑦ ᓄᓇᕐᔪᐊᕐᒥᒃ ᐃᓱᒪᖃᕐᓂᖏᓐᓂᒃ, ᐊᒻᒪᓗ ᑐᑭᓯᐊᖏᑦᑎᐊᖅᓱᑎᒃ ᖃᓄᖅ 

ᕿᑐᖏᐅᖅᑕᐅᕙᓪᓕᐊᔪᓄᑦ ᐊᖑᒪᔪᓂᒃ ᐃᓕᓐᓂᐊᕆᐊᖅᑎᑕᐅᓂᑯᕕᓂᐅᔪᑦ ᐊᒃᑐᐃᓂᖃᕐᒪᖔᑕ ᐃᓗᓐᓇᐃᓐᓂᒃ 

ᐃᓕᖅᑯᓯᕆᔭᐅᔪᓂᒃ. ᐊᒥᓱᑦ ᓱᕈᓰᑦ ᐃᓕᓐᓂᐊᕆᐊᖅᑐᕕᓂᐅᓚᐅᖅᑐᑦ ᐱᑦᑎᐊᖅᑕᐅᖃᑦᑕᓚᐅᖏᑦᑐᑦ ᐊᒻᒪᓗ 

ᑲᖑᓱᒃᑎᑕᐅᕙᓚᐅᖅᑐᑦ ᓄᓇᖃᖅᖄᖅᑑᓂᕐᒥᓄᑦ ᐃᓕᓐᓂᐊᕐᕕᖕᓂ ᑕᒪᒃᑯᓂᖓ ᐃᓐᓇᕈᖅᓯᒪᕗᑦ ᐊᔪᓕᖅᓯᒪᓪᓗᑎᒃ 

ᖃᓄᖅ ᐃᓚᖃᕈᓐᓇᕐᓂᖅ ᐊᐃᑉᐸᖃᑦᑎᐊᕈᓐᓇᕐᓂᖅ ᐊᓯᒥᓂᒃ ᐊᐃᑉᐸᒥᓂᒃ ᐊᒻᒪᓗ ᕿᑐᖓᒥᓂᒃ. ᑕᒪᒃᑯᐊ 

ᐊᑐᖅᑕᐅᓯᒪᔪᑦ ᐊᒥᓱᓄᑦ ᓱᕈᓯᐅᓂᖏᓐᓂ ᐊᒥᓱᓂᒃ ᐃᓅᓯᖃᕈᑕᐅᓕᖅᓯᒪᕗᑦ ᐊᒻᒪᓗ ᓄᓇᓕᖃᕈᑕᐅᓯᒪᓕᖅᐳᑦ 

ᐊᔪᖅᓴᕐᓂᕐᒥᒃ , ᐃᓱᒪᒃᑯᑦ ᖃᓄᐃᓐᓂᖃᕐᓂᕐᒥᒃ, ᐅᐃᕆᓯᒪᓕᕐᓂᕐᒥᒃ, ᐊᒻᒪᓗ ᐊᐃᑉᐸᕆᖕᓂᒃ ᐋᓐᓂᖅᑑᑎᖃᑦᑕᕐᓂᕐᒥᒃ. 

 

ᐃᓚᖓᓂᒃ ᑕᑯᓂᐊᖅᑕᐅᓗᐊᓚᐅᕐᒥᔪᖅ ᓄᓇᖃᖄᖅᑐᓂᒃ ᒪᒥᑉᐸᓪᓕᐊᓂᖏᓐᓂᒃ ᐱᔾᔪᑎᖃᖅᑐᖅ ᐃᑲᔪᕐᓂᖅ ᐃᓄᖕᓂᒃ 

ᑐᑭᓯᐅᒪᓂᖅ ᓇᖕᒥᓂᖅ ᐊᑐᖅᓯᒪᔭᖏᓐᓂᒃ ᓂᕈᑐᓂᖅᓴᑎᒍᑦ−ᐋᓐᓂᐊᕆᓯᒪᔭᖏᑦ ᐋᓐᓂᐊᕈᑎᒋᓯᒪᔭᖏᑦ 

ᑲᔪᓯᑎᑕᐅᓯᒪᔪᓐᓇᕐᒪᑕ ᐃᓚᒥᓄᑦ ᐊᑐᖅᓯᒪᔭᕕᓂᖏᑦ ᐱᔾᔪᑕᐅᓂᕐᒧᑦ. ᑕᒪᒃᑯᐊ ᓱᒃᑯᓐᓇᖅᑐᒻᒪᕆᐅᔪᑦ 

ᐃᓕᓐᓂᐊᕆᐊᖅᑎᑕᐅᔪᕕᓂᐅᔪᓂ ᐊᔾᔨᑐᐃᓐᓇᑲᓴᒋᔪᓐᓇᕐᒪᒍᑦ ᑕᐃᒃᑯᑎᑐᓇ ᖁᐊᖅᓴᐅᒪᑎᑕᐅᔪᑐᖃᐅᓚᐅᖅᓯᒪᔪᓂᒃ 

ᖁᒃᓴᓱᐃᓐᓇᕐᓕᕐᓂᖅ ᐱᐅᓯᕆᓕᖅᓱᒍᓗ, ᐊᒃᑐᐃᓂᖃᖅᓱᓂᓗ ᑕᒪᓐᓇ ᐃᓕᖅᑯᓯᖃᑎᒌᒃᑐᓕᒫᓂᒃ, 

ᐊᑕᐅᓯᑐᐃᓐᓇᐅᖏᑦᑐᒥᒃ ᐃᓄᖕᒥᒃ.6,7 ᑕᒪᓐᓇ ᑐᓴᖅᑕᐅᑎᒋᐊᖃᒻᒪᕆᓐᓂᐊᖅᑕᐃᑦ ᐅᓂᒃᑳᓕᐊᕆᓂᐊᖅᑕᔅᓯᓐᓂ, 

ᐅᖃᖃᑦᑕᓚᐅᖅᑐᑦ ᐃᓚᖏᑦ ᐃᓚᐅᓚᐅᖅᑐᑦ. ᑕᒪᓐᓇ ᓱᓕ ᐃᓱᒪᖏᑎᓐᓃᒻᒪᑦ, ᑕᕐᓂᑦᑎᓐᓂᓗ, 

ᑲᔪᓯᑎᑕᐅᖏᓐᓇᑐᐃᓐᓇᖅᓱᓂᓗ ᕿᑐᖓᖅᑖᕆᔭᐅᕙᓪᓕᐊᔪᓄᑦ. ᒪᒥᓴᕐᓂᖅ ᓱᓕ ᑲᔪᓯᕗᖅ. 

 

ᑕᒪᓐᓇ ᑐᓴᐅᒪᔭᐅᔭᕆᐊᖃᖅᑐᖅ ᑐᑭᓯᔭᐅᕙᓪᓕᐊᖏᒻᒪᑦ ᑲᓇᑕᒥᐅᑕᑐᐃᓐᓇᓄᑦ ᐃᓄᓕᒫᓄᑦ. ᓄᓇᖃᖄᖃᖅᑐᖏᑦᑐᑦ 

ᑲᓇᒥᑕᐅᑕᐃᑦ ᑐᓴᐅᒪᖃᑦᑕᕋᓗᐊᖅᓱᑎᒃ ᐊᑲᐅᖏᓕᐅᕈᑕᐅᔪᓂᒃ ᓄᓇᖃᖄᖅᑐᓂ ᓄᓇᓕᖕᓂ, ᐊᒥᓱᑦ ᓱᓕ 

ᑐᑭᓯᐊᖏᒻᒪᑦ ᓲᖅ ᓄᓇᖃᖃᖅᑐᓂ ᐃᓱᒫᓘᑕᐅᔪᑦ ᐱᑕᖃᐃᓐᓇᐅᓗᐊᕐᒪᖔᑕ, ᐅᕝᕙᓗᓐᓃᑦ ᖃᓄᖅ 

ᐃᑲᔪᖅᑕᐅᔪᓐᓇᕐᒪᖔᑕ ᓄᓇᓖᑦ.   ᐱᒻᒪᐅᔪᒥ 2010−ᒥ ᐊᐱᖁᑕᐅᔪᓂ ᓄᓇᓕᒡᔪᐊᕐᒥᐅᑕᓂ ᑲᓇᑕᒥᐅᓂᒃ 

(ᓄᓇᓕᒡᔪᐊᕐᒥᐅᑦᑕᐃᑦ ᓄᓇᖃᖄᖅᑐᑦ ᐃᓄᐃᑦ ᖃᐅᔨᓴᖅᑕᐅᓂᖏᓐᓂ), ᐊᕝᕙᓪᓗᐊᑲᓴᐃᑦ ᓄᓇᖃᖃᖅᑐᑐᖃᐅᖏᑦᑐᑦ 

ᑭᐅᖃᑕᐅᔪᑦ ᐅᖃᓕᒫᓚᐅᖅᓯᒪᖏᑦᑐᑦ ᐅᕝᕙᓗᓐᓃᑦ ᑐᓴᓚᐅᖅᓯᒪᖏᑦᑐᑦ ᑕᒪᐃᓐᓂᒃ ᐱᔾᔪᑎᖃᖅᑐᓂᒃ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᕕᓂᐅᓂᖏᓐᓂᒃ8—ᑲᓇᑕᐅᓪᓗᓐᓃᑦ ᒐᕙᒪᒃᑯᖏᑦᑕ ᓯᕗᓪᓕᖅᐹᕆᓯᒪᔭᖓᓐᓂᒃ 

ᒪᒥᐊᓐᓂᕆᓚᐅᖅᑕᖏᓐᓂᒃ ᓄᓇᖃᖄᖅᑐᓕᒫᓅᑦ 2008−ᖑᑎᓪᓗᒍ, ᐊᒻᒪᓗ ᑲᔪᓯᓐᓇᖅᑐᓂᒃ 

ᐋᕿᖃᑎᒌᑦᑎᐊᕋᓱᐊᕐᓂᖏᓐᓂᒃ ᒪᒥᓴᖅᐸᓪᓕᐊᓂᖏᓐᓂᓗ, ᑕᒪᒃᑯᓂᖓ ᐊᓯᔾᔨᖅᓯᕙᓪᓕᐊᔾᔪᑕᐅᓇᓱᐊᖅᑐᓂ.  



ᑐᑭᓯᐅᒪᓂᖅ ᐱᐅᓯᒋᐊᖅᑕᐅᓂᖏᓪᓗ ᕿᑐᖓᑖᖅᓯᒪᓂᕐᒥᒃ ᓱᕈᓰᓪᓗ ᖃᓄᐃᐸᖏᓐᓂᖏᓐᓂᒃ ᑲᓇᑕᒥ 

ᐊᒥᓱᒻᒪᕇᑦ ᓄᓇᖃᖄᖅᑐᑐᖃᐅᖏᑦᑐᑦ ᐊᐱᖅᓱᖅᑕᐅᔪᓂ ᑭᐅᖃᑦᑕᓚᐅᕐᒥᔪᑦ ᐅᒃᐱᕆᔭᖃᕐᓂᕐᒥᓂᒃ ᓄᓇᖃᖄᖅᑐᑐᖃᐃᑦ 

ᐃᓄᖁᑎᒋᔭᐅᔪᑦ ᓇᓕᒧᒌᔭᐅᔪᓂᒃ ᐅᕝᕙᓗᓐᓃᑦ ᐱᐅᓂᖅᓴᒻᒪᕆᐅᔪᓂᒃ ᐃᓅᓯᒥᓂ−ᑮᓇᐅᔭᓕᐅᖃᑕᐅᔪᓐᓇᕐᓂᖏᒥᓂᒃ 

ᐊᓯᖏᓐᓂᒡᓗ ᑲᑭᒪᒋᐊᕈᑎᒃᓴᓂᒃ ᐱᑕᖃᕐᓂᖅᓴᐅᑎᑕᐅᕗᑦ ᐊᓯᓕᒫᑦᑎᐊᖏᓐᓂᒃ ᑲᓇᑕᒥᐅᑕᐅᖃᑕᐅᔪᓂᒃ8—

ᖃᐅᔨᒪᑎᑦᑎᔾᔪᑏᑦ ᐊᑦᑎᖕᓂᖅᓴᒥᒃ ᐃᓕᓐᓂᐊᕌᓂᒃᐸᓪᓕᐊᓯᒪᒐᓗᐊᖅᑎᓪᓗᒋᑦ, ᖃᓄᐃᒐᔪᓐᓂᖅᓴᒻᒪᕆᐊᓘᓂᖏᓐᓂᒃ 

ᐋᓐᓂᐊᖅᑐᓕᕆᔨᒃᑯᑦ, ᐃᓅᑯᑖᖏᓐᓂᖅᓴᐅᓲᖑᓂᖏᓐᓂᒃ, ᐊᒻᒪᓗ ᑲᑉᐱᐊᓇᓕᖅᑐᒥᒃ 

ᑲᔪᓯᕙᓪᓕᐊᖏᓐᓇᖅᑐᒦᓐᓂᖏᓐᓂ ᐊᔪᖅᓴᕐᓂᕐᔪᐊᕐᒥ ᐅᖃᐅᓯᖃᑦᑕᖅᓯᒪᔪᒥᒃ ᑕᒪᑐᒪᓂ ᑲᑎᒪᔨᕐᔪᐊᖏᓐᓄ 

ᓄᓇᖃᖄᖅᑐᑦ ᑲᑐᔾᔨᖃᑎᒌᒡᔪᐊᖏᓐᓂ ᐃᒫᒃ “ᐊᑕᐅᓯᖅ ᐊᖏᓂᖅᐹᕆᔭᐅᔪᖅ ᐃᓅᖃᑎᒌᒃᑐᓂ 

ᓈᒻᒪᖏᓐᓂᕐᔪᐊᕆᔭᐅᔪᖅ ᐃᓱᒪᓘᑕᐅᔪᓂᒃ ᑲᓇᑕᒥ ᐅᓪᓗᒥ”.9 

 

ᐃᓚᐅᖃᑦᑕᓚᐅᖅᑐᑦ ᐊᕕᒃᑐᖅᓯᒪᓂᐅᔪᓂ ᑲᑎᒪᓂᕐᓂ ᐅᖃᖃᑦᑕᓚᐅᖅᑐᑦ ᑕᐃᒪᖓᑦ ᐱᐅᓯᖃᐃᓐᓇᖅᑐᑐᖃᐅᓂᖏᑦ 

ᕿᑐᖓᕆᔭᐅᔪᔮᖅᑐᑎᑐᑦ ᐊᐅᓚᑕᐅᖃᑦᑕᖅᓯᒪᓂᖏᑦ ᐊᒻᒪᓗ ᓇᕐᕈᓇᕐᓂᖅᓴᐅᑎᑕᐅᔪᔮᖃᑦᑕᐃᓐᓇᕐᓂᖑᓐᓄᑦ, ᐊᒻᒪᓗ 

ᖄᖓᒍᑦ ᑐᑭᓯᐅᒪᔭᐅᖃᑦᑕᖏᓐᓂᖏᓐᓂᒃ ᐊᒃᓱᕈᕐᓇᖅᑐᒃᑰᕈᑎᒋᖃᑦᑕᖅᑕᖏᑦ ᓄᓇᖃᖃᖅᑐᑦ, ᐃᓄᐃᑦ, ᐊᓪᓚᖓᔪᐃᓪᓗ, 

ᐊᒥᓱᓄᑦ ᓱᓕᔪᖅᓵᓂᒍᑕᐅᖃᑦᑕᖏᑦᑐᑦ ᓄᓇᖃᖃᖅᑐᒥᒃ ᐊᒥᓱᓂ ᐊᓈᓈᐅᔪᓂ ᐃᑲᔪᖅᑕᐅᕙᒃᑐᓂ. ᑕᒪᓐᓇ 

ᐊᒡᕕᐊᖁᑕᐅᔪᓐᓇᒻᒪᕆᒃᐳᖅ ᐱᐅᔪᓄᑦ ᐋᓐᓂᐊᖅᑐᓕᕆᔭᐅᔪᓐᓇᕐᓂᕐᒧᑦ. ᐊᕐᓇᐃᑦ ᑲᑉᐱᐊᓱᖃᑦᑕᕐᒪᑕ 

ᐃᑲᔪᖅᑕᐅᔭᖅᑐᕈᒪᓂᖅ ᐱᔾᔪᑎᖃᖅᑐᓂᒃ ᓇᕐᕈᒋᔭᐅᓂᐊᕋᓱᒋᓂᕐᒥᓂᒃ (ᓄᓇᖃᖄᖅᑑᓂᖏᓐᓄᑦ), ᐅᕝᕙᓗᓐᓃᑦ 

ᐱᐅᖏᓂᕋᖅᑕᐅᓂᐊᖅᑐᔮᕐᓂᖅ ᐱᐅᓯᖏᓐᓄᑦ; ᑲᑉᐱᐊᓱᖃᑦᑕᕐᒪᑕ ᖃᐅᔨᒪᖏᑕᒥᓂᒃ,  

 

 

 

ᓱᓇᑦ/ᑭᓱᑦ ᑲᔪᓯᑦᑎᐊᖅᐸᑦ? 

 

ᑕᒪᓐᓇ ᑐᑭᓯᓇᑲᐅᑎᒋᔪᖅ ᐊᐱᖁᑎ ᓴᕿᑦᑎᓗᑕᐅᓚᐅᖅᑐᖅ ᐊᒥᓱᓂᒃ ᓂᕈᑐᔪᓂᒃ ᐊᑐᖅᑕᐅᔪᓂᒃ 

ᐊᑐᒐᒃᓴᓕᐊᖑᓯᒪᔪᓂᒃ ᐅᖃᐅᓯᐅᓂᖏᓐᓂᒃ, ᖃᓄᐃᓕᐅᕈᑎᒃᓴᐅᔪᓂᒃ, ᑲᑐᔾᔨᖃᑎᒌᖕᓂᒃ ᐊᒻᒪᓗ ᐊᑐᐊᒐᕐᓂᒃ, 

ᐊᓯᔾᔨᖅᕙᓪᓕᐊᔪᓂᒃ ᐃᓅᓯᕆᔭᖏᓐᓂᒃ ᓄᓇᖃᖃᖅᑐᑦ, ᐃᓄᐃᑦ, ᐊᓪᓚᖓᔪᐃᓪᓗ ᐊᕐᓇᓂ ᕿᑐᖓᖏᓂᓪᓗ. 

ᓇᓗᓇᐃᖅᓯᒪᑦᑎᐊᖅᑐᑦ ᐱᐅᔪᒥᓇᖅᑐᓂᒃ ᑲᔪᓯᓯᒪᑦᑎᐊᖅᑐᓂᒃ ᐱᑕᖃᖅᐳᖅ ᒪᒃᐱᒐᕐᒥ 24−ᒥ ᑕᒪᐃᓐᓂᒃ 

ᐅᓂᒃᑳᓕᐊᖑᓯᒪᔪᓂ, ᐊᒻᒪᓗ ᓇᓗᓇᐃᖅᑕᐅᓯᒪᑦᑎᐊᒃᑲᓐᓂᖅᑐᓂᒃ  ᑕᒪᓐᓇ ᑐᑭᓯᓇᑦᑎᐊᖅᑐᖅ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᖕᒦᑐᖅ ᐅᕙᓂ www.healthcouncilcanada.ca. 

 

ᑲᒪᓇᖏᓚᕐᓗᓐᓃᑦ, ᓴᖏᔫᔪᒥᒃ ᑲᑐᔾᔭᐅᓂᖏᑦ ᐊᒻᒪᓗ ᐊᒥᓱᓄᑦ ᐊᑐᖅᑕᐅᓂᖏᑦ ᑲᔪᓯᑦᑎᐊᕈᑕᐅᖃᑦᑕᖏᓐᓂᖏᓐᓂ 

ᐱᐅᔫᓇᔭᕋᓗᐊᖅᑐᓂᒃ. ᐱᒻᒪᕆᐅᔪᖅ ᐃᓚᒋᔭᐅᓂᖅ ᑕᒪᒃᑯᓄᖓ ᐊᑐᖅᑕᐅᔪᓄᑦ ᖃᓄᐃᓕᐅᕈᑕᐅᔪᓄᓪᓗ 



ᑐᑭᓯᐅᒪᓂᖅ ᐱᐅᓯᒋᐊᖅᑕᐅᓂᖏᓪᓗ ᕿᑐᖓᑖᖅᓯᒪᓂᕐᒥᒃ ᓱᕈᓰᓪᓗ ᖃᓄᐃᐸᖏᓐᓂᖏᓐᓂᒃ ᑲᓇᑕᒥ 

ᐊᓐᓂᐊᖃᖏᑦᑐᓕᕆᓂᕐᒧᑦ ᑲᑎᒪᔨᕐᔪᐊᑦ ᑲᓇᑕᒥ 

ᐱᔾᔪᑎᖃᖅᑐᖅ ᐱᐅᔫᓂᖏᓐᓂᒃ ᐃᓚᒋᔭᐅᔪᓐᓇᕐᓂᖏᑦ ᑕᐃᒃᑯᐊ ᐱᓕᕆᔨᐅᔪᑦ − ᐃᓚᒌᒍᓐᓇᕐᓂᖅ 

ᑐᑭᓯᐅᒪᖃᑦᑕᐅᑎᑦᑎᐊᕐᓂᕐᒧᑦ, ᓱᓕᔪᖅᓴᑦᑎᐊᕈᓐᓇᕐᓂᖅ, ᐊᒻᒪᓗ ᐃᒃᐱᒍᓲᑎᑦᑎᐊᕈᓐᓇᕐᓂᖅ ᐊᔾᔨᒌᖏᑦᑑᑎᑦ ᒐᕙᒪᐃᑦ, 

ᒐᕙᒪᐅᔪᓂ ᒐᕙᒪᐅᖏᑦᑐᓐᓂᓗ, ᓄᓇᖃᖄᖅᑐᓂ, ᓄᓇᖃᖃᖅᑑᖏᑦᑐᓂᓗ ᐃᓚᒌᒌᐊᖃᖅᑐᓂ.  

 

ᐃᓚᐅᓚᐅᖅᑐᑦ ᐊᒥᓱᓂᒃ ᐆᒃᑑᑎᖃᑦᑎᐊᓚᐅᖅᑐᑦ ᐱᓕᕆᖃᑎᒌᑦᑎᐊᕐᓂᕐᒧᑦ ᐊᑐᒐᒃᓴᓂᒃ ᐊᒥᓱᓂᒃ, ᐱᓗᐊᖅᑐᒥᒃ 

ᐆᒃᑑᑕᐅᓪᓗᑎᒃ ᑲᓇᑕᒥ, ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ, ᓄᓇᖃᖄᖅᑐᓪᓗ ᐃᓚᒌᖕᓂᖏᓐᓂ. ᒪᕐᕈᒃ ᐃᔾᔪᐊᑕᐅᔪᒃᓵᒃ 

ᓯᕗᒻᒧᐊᒃᑎᑕᐅᓚᐅᖅᐳᑦ ᐱᖓᓱᐃᓕᖃᖓᔪᓂ ᓄᓇᖃᖄᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᖏᓐᓄᑦ, ᐳᕆᑎᔅ 

ᑲᓚᒻᐱᔭᒥ, ᐊᒻᒪᓗ ᐱᖓᓱᐃᓕᖃᖓᔪᓄᑦ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑎᓂᒃ ᓄᓇᖄᖃᖅᑐᓂᒃ 

ᐊᓐᓂᖃᕐᓇᖏᑦᑐᓕᕆᓂᕐᒧᑦ ᖃᓄᐃᖏᓐᓂᕐᒧᓪᓗ ᓴᔅᑳᑦᓱᐋᓐᒥ.  

 

ᓴᖏᔪᓂᒃᑕᐅᖅ ᐆᒃᑐᑎᖃᓚᐅᕐᒥᔪᑦ ᒐᕙᒪᖃᐅᑎᒌᑐᓕᒫᑎᒍᑦ ᐊᒻᒪᓗ ᒥᓂᔅᑕᖃᕐᕕᐅᓕᒫᒃᑰᑐᓂᒃ ᐱᓕᕆᖃᑎᒌᖕᓂᖅ, 

ᐊᑕᐅᓯᕐᒥᒃ ᑐᕌᒐᖃᖅᑐᒥᒃ: ᑕᒪᕐᒥᒃ ᑲᓇᑕᐅᑉ ᐅᐊᖕᓇᖓᑕ ᐱᖓᖕᓇᖓᓂ ᐃᓅᓚᐅᖏᑦᑎᓪᓗᒋᑦ ᓱᓕ ᐃᒥᐊᓗᖕᒧᑦ 

ᐊᒃᑐᖅᑕᐅᓯᒪᔪᓕᕆᓂᕐᒧᑦ ᐃᓚᒌᓕᕈᑏᑦ, ᐊᒻᒪᓗ ᐋᑉᐴᑕᒥ ᐃᓅᓚᐅᖏᑦᑎᓪᓗᒋᑦ ᓱᓕ ᐃᒥᐊᓗᖕᒧᑦ 

ᐊᒃᑐᖅᑕᐅᓯᒪᔪᓕᕆᓂᕐᒧᑦ ᒥᓂᔅᑕᖃᕐᕕᐅᖃᑕᐅᔪᓂᒃ ᑲᑎᒪᔨᕋᓛᓂᒃ,  ᐱᓕᕆᓪᓗᑎᒃ ᐊᑐᖅᑕᐅᑎᑦᑎᑕᐃᓕᒪᓂᖅ 

ᐃᓅᓚᐅᖏᑦᑎᓪᓗᒋᑦ ᓱᓕ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓕᕆᓂᕐᒧᑦ ᐊᒻᒪᓗ ᐃᑲᔪᖅᓱᖅᑕᐅᔪᓐᓇᕐᓂᖏᓐᓄᑦ ᐊᒻᒪᓗ 

ᑲᒪᒋᔭᐅᖃᑦᑕᕈᓐᓇᕐᓂᖏᓐᓄᑦ ᐃᓄᐃᑦ ᑕᐃᒫᒃ ᐊᒃᑐᖅᑕᐅᓯᒪᔪᑦ.  

 

 

 

  ᐅᕝᕙᓗᓐᓃᑦ ᖃᐅᔨᒪᖏᑦᑐᐊᓘᔪᔮᕈᒪᖏᔅᓱᑎᒃ; ᐊᒻᒪᓗ ᑲᑉᐱᐊᓱᖃᑦᑕᖅᓱᑎᒃ ᓴᕿᑦᑎᑐᐃᓐᓇᕆᐊᖃᕐᓂᕐᒥᓂᒃ 

ᕿᑐᖏᓐᓄᑦ ᐊᖅᓵᖅᑕᐅᔾᔪᑕᐅᔪᓐᓇᖅᑐᓂᒃ ᐊᖏᕐᕋᖏᓐᓂᒃ ᐃᓄᓕᕆᔨᒃᑯᓐᓄᑦ.  ᖃᓂᒋᔭᖏᓐᓃᑦᑐᑦ ᑕᓪᓕᒪᐃᑦ (22%-

ᖏᓐᓃᑦᑐᑦ) ᐱᔾᔪᑎᖃᖅᑐᓄᑦ ᓱᕈᓰᑦ ᖃᓄᐃᓐᓂᖏᓐᓂᒃ ᖃᐅᔨᓴᖅᑕᐅᓯᒪᔪᑦ ᓄᓇᖃᖄᖅᑐᓄᑦ 

ᕿᑐᖓᕆᔭᐅᓯᒪᔪᑦ.10ᑕᒪᐃᓐᓂᑲᓴᒃ ᓱᕈᓰᑦ ᐱᑦᑎᐊᖅᑕᐅᖃᑦᑕᖏᓐᓂᖏᑦ ᓄᓇᖃᖃᖅᑐᑦ ᓄᓇᖏᓂ ᐱᔾᔪᑎᖃᖅᐳᖅ 

ᑎᒥᒃᑯᑦ ᐊᓐᓂᖅᑐᐃᖃᑦᑕᕐᓂᕐᒥᐅᖏᑦᑐᖅ, ᑭᓯᐊᓂ 

ᐃᒃᐱᒋᔭᐅᑦᑎᐊᖏᓗᐊᕐᓂᖏᓐᓂᒃ/ᐸᐃᕆᔭᐅᑦᑎᐊᖃᑦᑕᖏᓗᐊᕐᓂᖏᓐᓂᒃ, ᑕᒪᓐᓇᓗ ᐊᑕᓪᓗᓂ ᐃᓚᒌᖕᓂ 

ᐊᔪᖅᓴᓗᐊᕐᓂᕐᒧᑦ.11  

 

ᐃᓚᖏᓐᓂ ᐱᐅᓯᒋᐊᕈᑏᑦ ᐊᓯᔾᔨᖅᑕᐅᓯᒪᓕᖅᑐᑦ ᓴᕿᑉᐸᓪᓕᐊᓕᖅᑐᑦ ᓱᕈᓯᑦ ᑲᒪᒋᔭᐅᖃᑦᑕᕐᓂᖏᓐᓄᑦ ᐱᐅᓯᕆᔭᐅᔪᓂ 

ᑲᓇᑕᓕᒫᒥ, ᑕᒪᒃᑯᐊ ᐃᓱᒫᓘᑕᐅᔪᑦ ᖃᓄᐃᓕᐅᕆᐊᕈᑕᐅᖁᓪᓗᒋᑦ, ᑭᓯᐊᓂ ᐊᒥᓱᒻᒪᕇᑦ ᐃᓚᐅᖃᑦᑕᓚᐅᖅᑐᑦ ᑲᑎᒪᔪᓂ 

ᓱᓕ ᑕᑯᕙᓪᐊᓕᖏᑦᑐᑦ ᐱᐅᓂᖅᓴᓂᒃ. ᐊᒥᓱᒐᓴᖕᓂ ᑲᑎᒪᓂᐅᓚᐅᖅᑐᓂ, ᐱᒻᒪᕆᐅᔪᒥᒃ ᐃᓱᒪᓘᑕᐅᓚᐅᖅᑐᑦ 

ᑐᑭᓯᐅᒪᖃᑦᑕᐅᑎᕙᒌᖅᓯᒪᖃᑦᑕᖏᓗᐊᕐᓂᖏᑦ ᓄᑕᕋᓕᕇᔨᐅᔪᑦ ᐊᒻᒪᓗ ᐊᓐᓂᐊᖃᖏᑦᑐᓕᕆᔨᐅᔪᑦ. ᓱᕈᓯᑦ/ᓄᑕᖃᐃᑦ 



ᑐᑭᓯᐅᒪᓂᖅ ᐱᐅᓯᒋᐊᖅᑕᐅᓂᖏᓪᓗ ᕿᑐᖓᑖᖅᓯᒪᓂᕐᒥᒃ ᓱᕈᓰᓪᓗ ᖃᓄᐃᐸᖏᓐᓂᖏᓐᓂᒃ ᑲᓇᑕᒥ 

ᐊᓐᓂᐊᖃᖏᑦᑐᓕᕆᓂᕐᒧᑦ ᑲᑎᒪᔨᕐᔪᐊᑦ ᑲᓇᑕᒥ 

ᑎᒍᔭᐅᔭᕌᖓᒥᒃ, ᑭᐱᔭᐅᖃᑦᑕᖅᑐᒍᑦ ᐃᑲᔪᖃᑕᐅᔪᓐᓇᕐᓂᕐᒥᒃ ᕿᑐᖓᒥᒃ−ᑕᐃᒫᒃ ᐃᓚᒌᖕᓂᕐᒥᒃ 

ᖃᐅᔨᓇᓱᐊᑦᑎᐊᒃᑲᓐᓂᕆᐊᖃᓕᓲᖑᓪᓗᑎᒃ ᑕᒪᓐᓇᓗ ᐊᒃᓱᕈᓇᖅᑐᒃᑰᕈᑕᐅᕙᒃᑐᖅ ᕿᑐᖓᕆᔭᐅᔪᓄᑦ ᐃᓚᖏᓄᓪᓗ.  

 

ᐃᓚᒋᔭᐅᔪᑦ ᐅᖃᐅᓯᖃᖃᑦᑕᓚᐅᕐᒥᔪᑦ ᐊᒥᓱᒐᓴᖕᓂᒃ ᒐᕙᒪᒃᑯᓐᓄᑦ ᐃᖃᓇᐃᔭᖅᑎᓄᑦ 

ᐃᓕᓐᓂᐊᕈᑎᒃᓴᓕᐊᕆᔭᐅᓯᒪᔪᓂᒃ ᐊᒻᒪᓗ ᐋᓐᓂᖃᖏᑦᑐᓕᕆᓂᕐᒥᒃ ᐃᓕᓐᓂᐊᕈᑎᒃᓴᓂᒃ ᐃᑲᔫᑕᐅᓂᕐᒧᑦ 

ᓄᓇᖃᖄᖅᑐᑐᖃᐅᖏᑦᑐᓂᒃ ᑐᑭᓯᐅᒪᓂᖅᓴᐅᖁᔨᓂᖅ ᓄᓇᖃᖄᖅᑐᓄᒃ ᐃᓱᒪᓘᑕᐅᔪᓂᒃ ᐊᒻᒪᓗ ᐱᐅᓯᕆᔭᐅᕙᒃᑐᓂᒃ. 

ᐃᓚᖓᓂᒃ ᐆᒃᑑᑎᖃᓚᐅᖅᑐᑦ ᓄᓇᖃᖄᖅᑐᑦ ᐃᓕᖅᑯᓯᑐᖃᖏᓐᓂᒃ ᐊᔪᖏᓐᓂᖃᕐᒪᖔᑕ ᐅᖓᓯᒃᑐᒥᒃ ᖃᕆᑕᐅᔭᒃᑯᑦ 

ᐃᓕᓐᓂᐊᖅᑎᑕᐅᔪᓐᓇᕐᓂᖅ, ᐊᑐᐃᓐᓇᐅᑎᑕᐅᓪᓗᑎᒃ ᐳᕆᑎᔅ ᑲᓚᒻᐱᔭᐅᒥᐅᑦ ᐋᓐᓂᐊᖅᑐᓕᕆᔨᒃᑯᖏᓐᓄᑦ . 

ᐊᒥᓱᒐᓴᖕᓂ ᑲᑎᒪᓂᕆᔭᐅᔪᓂ, ᐅᖃᐅᓯᐅᓚᐅᖅᑐᑦ ᐱᒻᒪᕆᐅᓂᖏᑦ ᓄᓇᖃᖄᖅᑐᓄᑦ ᐋᓐᓂᐊᕐᕖᑦ ᓲᕐᓗ ᐋᑐᕚᒥ 

ᐅᐊᐹᓄᒥ ᐋᓐᓂᐊᖅᑐᓕᕆᕕᖕᒥ ᓄᓇᖃᖄᖅᑐᓄᑦ,  ᐊᓐᓂᐊᓯᐅᖅᑎᖃᖅᑎᑐᐃᓐᓇᐅᖏᒻᒪᑕ, ᑭᓯᐊᓂᑦᑕᐅᖅ ᐃᓚᖃᒥᔪᑦ 

ᐃᓅᓯᓕᕆᓂᕐᒧᑦ, ᑮᓇᐅᔭᓕᐅᕈᑎᒃᓴᓕᕆᓂᕐᒥᒃ, ᐊᒻᒪᓗ ᐃᓕᖅᑯᓯᕆᔭᐅᔪᓂᒃ ᐱᓕᕆᐊᖑᕙᓪᓕᐊᓕᖅᑐᓂᒃ.  

 

ᓇᓗᓇᓗᐊᖃᑦᑕᕐᓂᖏᑦ ᐊᑐᒐᒃᓴᓕᐊᕆᔭᐅᔪᑦ: ᑮᓇᐅᔭᒃᓴᐃᑦ, ᐊᑐᕈᓐᓇᕐᓂᕐᒧᑦ ᒪᓕᒐᐅᑎᑕᐅᔪᑦ, ᐊᓯᖏᓪᓗ 

ᐊᔪᕐᓇᖃᑦᑕᖅᑐᑦ 

 

ᐊᑯᓂᒐᓴᒻᒪᕆᒃ ᑲᑎᒪᖃᑕᐅᔪᑦ ᓅᒋᐊᕈᓐᓇᖅᓯᓚᐅᖏᑦᑐᑦ ᐅᖃᐅᓯᐅᓂᖏᓐᓂᒃ ᐊᑲᐅᖏᓕᐅᕈᑕᐅᔪᑦ, ᓇᓗᓇᐃᔭᐃᓂᕐᒧᑦ 

ᐋᕿᒍᑕᐅᔪᓇᖅᑐᓂᒃ ᐃᖕᒥᓄᑦ ᑲᔪᓯᑦᑎᐊᖅᑐᓂᒃ. ᐊᒥᓱᑦ ᐅᖃᐅᓯᖃᓚᐅᖅᑐᑦ ᓴᐱᓕᖅᓯᒪᑦᑎᐊᕐᓂᕐᒥᓂᒃ, ᑕᒪᐃᓐᓂᒃ  

ᐱᓕᕆᖃᑎᖃᕐᓂᕐᒥᒃ ᐃᓚᒥᓂᒃ ᐊᒻᒪᓗ ᑲᔪᓯᕙᓪᓕᐊᓇᓱᐃᓐᓇᕐᓂᖅ ᐊᑐᕆᐊᖃᖅᑎᑕᐅᔪᑎᒍᑦ. ᐊᒥᓱᐃᓗᐊᖅᓱᑎᒃ 

ᐃᓄᐃᑦ ᐱᓕᕆᑎᑕᐅᒋᐊᓕᖃᑦᑕᕐᒪᑕ ᐃᓚᒌᖕᓂ ᐃᓕᓐᓂᐊᖅᑎᑕᐅᓯᒪᖏᑦᑎᐊᖅᓱᑎᒃ. ᑮᓇᐅᔭᐃᑦ 

ᑐᓂᔭᐅᑐᐃᓐᓇᑦᑎᐊᖅᓱᑎᒃ, ᐊᑐᐊᒐᖃᖏᑦᑐᑦ, ᐱᐅᓯᐅᓂᐊᖅᑐᓂᒃ ᐱᑕᖃᖏᑦᑐᖅ, ᐃᖕᒥᓃᓐᓇᖅ 

ᐃᓕᓐᓂᐊᕋᓱᐊᓕᖅᓱᒋᑦ ᐊᒻᒪᓗ ᑐᑭᓕᐅᕋᓱᐊᓕᖅᓱᒋᑦ.  ᐃᓱᒪᒃᑯᑦ ᖃᓄᐃᖏᓐᓂᖃᕐᓂᖅ “ᐊᖏᔪᒻᒪᕆᐊᓘᓪᓗᓂ” 

ᐃᓱᒪᓘᑕᐅᕗᖅ, ᐊᒥᓱᒐᓴᐃᑦ ᐃᓚᐅᓚᐅᖅᑐᑦ ᐅᖃᓚᐅᖅᑐᑦ, ᑭᓯᐊᓂ ᐊᒥᓱᑦ ᓱᓕ ᓴᓈᖃᒻᒪᕆᒃᑐᑦ 

ᐃᓕᓐᓂᐊᖅᑎᑕᐅᓯᒪᖏᑦᑐᑦ ᐃᓕᑕᖅᓯᓯᒪᔪᓐᓇᕐᓂᖅ ᐅᕝᕙᓗᓐᓃᑦ ᐊᐅᓚᑦᑎᔪᓐᓇᕐᓂᖅ ᐃᓱᒪᒃᑯᑦ 

ᐊᓐᓂᐊᖃᕐᓇᖏᑦᑐᓕᕆᓂᕐᒥᒃ ᐃᓱᒪᓘᑕᐅᔪᓂᒃ.  

 

ᑲᑎᒪᓂᓕᒫᓂ, ᐃᓚᐅᓚᐅᖅᑐᑦ ᐅᖃᐅᓯᖃᖅᑐᐃᓐᓇᐅᓚᐅᖅᑐᑦ ᑮᓇᐅᔭᐃᑦ ᐊᔪᕐᓇᕈᑕᐅᖃᑦᑕᕐᓂᖏᓐᓂᒃ. 

ᐊᒥᓱᒐᓕᐊᖃᑦᑕᐃᓐᓇᕐᒪᑕ ᐱᑕᖃᐃᓐᓇᕐᓂᐊᖅᑐᑦ, ᐊᒥᓱᓄᑦ ᐊᕐᕋᒍᓄᑦ ᐊᑐᕈᓐᓇᕐᓂᐊᖅᑐᑦ ᑮᓇᐅᔭᐃᑦ, ᑕᒪᐃᓐᓇᓗ 

ᐊᒃᑐᐊᓂᖃᖅᓱᓂ ᐊᔪᖏᓐᓂᖏᓐᓂᒃ ᓄᓇᖃᖄᖅᑐᑦ ᓄᓇᓖᑦ ᓯᖓᐃᔪᒥᒃ ᕿᑐᖓᑖᕐᓂᐊᖅᑐᓂᒃ ᐊᒻᒪᓗ ᓱᕈᓯᕐᓂᒃ 

ᓄᑕᖃᓂᒃ ᐋᓐᓂᐊᖅᑐᓕᕆᑦᑎᐊᕈᓐᓇᕐᓂᖅ, ᓴᓂᐊᓐᓂᒃ ᐊᓯᖏᑦ ᐊᑐᐃᓐᓇᐅᕙᒃᑐᓂᒃ ᑲᓇᒥᑕᐅᑕᐅᔪᓄᑦ. ᓲᕐᓗ ᐊᐃ, 

ᐋᕿᒃᓱᒐᕐᒥᒃ ᐱᓕᕆᔪᑦ ᐅᓪᓗᑕᒫᖅ ᑕᒪᐃᓐᓂᒃ ᐊᑐᒐᒃᓴᐅᔪᓂᒃ ᐊᒻᒪᓗ ᑮᓇᐅᔭᖅᑖᕐᕕᐅᓯᒪᔪᓂᒃ, 

ᐊᑕᐅᓯᕈᖅᑎᑉᐸᓪᓕᐊᓇᓱᕋᔭᕆᐊᖃᖅᓱᑎᒃ. 

 



ᑐᑭᓯᐅᒪᓂᖅ ᐱᐅᓯᒋᐊᖅᑕᐅᓂᖏᓪᓗ ᕿᑐᖓᑖᖅᓯᒪᓂᕐᒥᒃ ᓱᕈᓰᓪᓗ ᖃᓄᐃᐸᖏᓐᓂᖏᓐᓂᒃ ᑲᓇᑕᒥ 

ᐊᓐᓂᐊᖃᖏᑦᑐᓕᕆᓂᕐᒧᑦ ᑲᑎᒪᔨᕐᔪᐊᑦ ᑲᓇᑕᒥ 

ᐊᒥᓱᒐᓴᖕᓂ ᑲᑎᒪᓂᐅᔪᓂ, ᐃᓚᐅᓚᐅᖅᑐᑦ ᐅᖃᓚᐅᕐᒥᔪᑦ ᑲᑎᑎᖅᑕᐅᓯᒪᑦᑎᐊᕐᓂᖅᓴᐅᓂᖏᑦ ᐊᒻᒪᓗ 

ᐋᕿᐅᒪᑦᑎᐊᕆᐊᒃᑲᓐᓂᕐᓂᖏᑦ ᑐᑭᓕᐅᑦᑎᐊᕐᓂᖅᓴᐅᓗᑎᒃ ᐊᑐᒐᒃᓴᒡᒍᑎᐅᔪᑦ, ᓱᒃᑲᐃᓗᑕᐅᓕᖃᑦᑕᖅᑐᑦ 

ᑮᓇᐅᔭᒃᓴᖃᖅᑖᖃᑕᐅᓇᓱᐊᖅᑐᐊᓗᖕᓂᒃᑕᐅᖅ ᐱᓂᖅᓴᐅᓇᓱᐊᕆᐊᖃᕐᓂᕐᒥᓄᑦ . ᐊᒥᓱᒻᒪᕆᐅᓚᐅᖅᑐᑦ 

ᐅᖃᐅᓯᖃᖃᑦᑕᓚᐅᖅᑐᑦ ᐱᑕᖃᑦᑎᐊᕆᐊᖃᕐᓂᖏᓐᓂᒃ, ᐊᑯᓂᐅᔪᒧᑦ ᐊᑐᕐᓂᐊᖅᑐᒥᒃ ᑮᓇᐅᔭᒃᓴᓂᒃ ᐊᑐᒐᒃᓴᓄᑦ 

ᐊᑐᕐᓂᐊᖅᑐᓄᑦ ᐊᒻᒪᓗ ᐃᖃᓇᐃᔭᖅᑎᖃᑦᑎᐊᕐᓂᕐᒧᑦ, ᐊᒻᒪᓗ ᐋᕿᒋᐊᕈᓐᓇᕐᓂᖅᓴᐅᖃᑦᑕᕐᓗᑎᒃ ᐊᑐᒐᒃᓴᓄᑦ 

ᒪᓕᒃᑕᐅᖁᔭᐅᓯᒪᔪᑦ,  ᓱᖏᐅᑎᓯᒪᓂᐊᕐᒪᑕ ᐋᕿᒋᐊᖅᑕᐅᓯᒪᖃᑦᑕᕐᓗᑎᒃ ᓄᓇᓕᖕᒥᐅᑦ ᐱᔭᕆᐊᖃᕐᓂᖏᓐᓄᑦ.  

ᐊᒥᓲᓗᐊᖅᑐᒥᒃ ᐊᒥᒐᕐᓂᖃᖃᑦᑕᕐᒪᑕ ᐊᑐᒐᒃᓴᐅᑎᑕᐅᔪᓂ; ᐃᓚᒌᑐᑦ ᖁᔭᓈᖅᑕᐅᑐᐃᓐᓇᖃᑦᑕᕐᓂᖏᑦ 

ᐊᔪᓕᖅᓯᒪᓕᑐᖃᕌᖓᒥᒃ ᒪᓕᒐᒃᓴᓂᒃ ᒪᓕᖕᓂᖅ, ᐃᑲᔪᖅᑕᐅᔾᔪᑎᒃᓴᖃᕈᓐᓂᖅᐸᒃᓱᑎᒃ ᑭᓯᐊᓂ ᕿᑐᖓᖓᑦ 

ᓈᒻᒪᓕᕐᒥᒍᓂ ᐊᑐᕈᓐᓇᕐᓂᖅ ᐊᑐᒐᒃᓴᓂᒃ ᒪᓕᒐᖃᖅᑎᑕᐅᖕᒥᔪᓂᒃ − ᐊᒻᒪᓗ ᐱᒋᐊᑦᑎᐊᓕᓵᒃᑲᓐᓂᓐᓇᕆᐊᖃᖅᐸᒃᓱᑎᒃ 

ᖃᐅᔨᒪᔭᖏᑕᖏᓐᓂᒃ ᖃᐅᔨᒪᓕᖅᐸᓪᓕᐊᔭᕆᐊᖃᓕᕆᓪᓗᑎᒃ.  

 

ᐃᓚᐅᓚᐅᖅᑐᑦ ᐅᖃᖃᑦᑕᓚᐅᕐᒥᔪᑦ ᓴᐱᕐᓇᕐᓂᖏᓐᓂᒃ ᐱᓕᕆᖃᑎᒋᔭᐅᖃᑦᑕᕆᐊᖃᕐᓂᖏᑦ ᑕᐃᒪᑦ ᓴᕿᐅᒪᔪᑦ 

ᐊᐅᓚᑦᑎᔨᐅᓂᕐᒧᑦ ᐃᓱᒪᓘᑕᐅᕙᒃᑐᓄᑦ, ᐊᒥᓲᓂᖏᓐᓂᒃ ᒐᕙᒪᓄᑦ ᐊᔾᔨᒌᖏᑦᑐᑎᓄᑦ (ᐊᒻᒪᓗ ᐊᔾᔨᒌᖏᑦᑑᑎᐅᓂᖏᓐᓄᑦ 

ᐊᑐᒐᒃᓴᐅᑎᑕᖏᑦ), ᓲᕐᓗ ᑲᓇᑕᓕᒫᒥ, ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ, ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᓐᓂ, 

ᓄᓇᓕᖕᓂᓗᓐᓃᑦ ᒐᕙᒪᐅᔪᓂ, ᐊᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᓄᓇᖃᖃᖅᑐᑦ ᑲᑎᒪᔨᖏᓐᓂᒃ.  

ᑮᓇᐅᔭᓕᕆᓂᕐᒧᑦ ᐊᑐᐊᒐᐃᑦ ᐊᓯᔾᔨᖅᑕᐅᔪᓐᓇᕐᒪᑕ ᒐᕙᒪᐅᓕᖅᑐᑦ ᐱᓕᕆᐊᒃᓴᖏᓄᑦ ᐱᔾᔪᑕᐅᓪᓗᑎᒃ ᐊᒻᒪᓗ 

ᐊᓯᔾᔨᕌᖓᑕ ᒐᕙᒪᐅᔪᑦ, ᐱᔾᔪᑕᐅᓕᖃᑦᑕᖅᑐᑦ ᐃᑲᔪᖅᓱᖅᑕᐅᔪᓐᓃᕐᓂᖏᓐᓂᒃ ᐱᐅᔪᓂᐊᓚᐅᖅᑑᒐᓗᐊᑦ 

ᐊᑐᒐᒃᓴᓕᐊᖑᓯᒪᓚᐅᖅᑐᑦ ᐊᒻᒪᓗ ᐱᔨᑦᑎᕋᐅᑏᑦ. ᐃᓚᐅᓚᐅᖅᑐᑦ ᐅᖃᓚᐅᖅᑐᑦ ᒐᕙᒪᒃᑯᑦ 

ᐱᒋᐊᖅᑎᑦᑎᖃᑦᑕᕐᓂᖏᓐᓂᒃ ᐊᒥᓱᒻᒪᕆᖕᓂᒃ ᐱᐅᔫᑎᓂᒃ ᐊᑐᒐᒃᓴᓂᒃ, ᐊᖑᒪᑦᑎᐊᖅᔫᒥᔪᓂᒃ ᐱᔭᕆᐊᖃᕐᓂᖏᓐᓂᒃ 

ᓄᓇᖃᖄᖅᑐᑦ ᐃᓄᖁᑎᒋᔭᐅᔪᑦ, ᐊᒻᒪᓗ ᐊᑐᓕᖅᑎᑦᑎᓯᒪᔪᑦ ᑕᒪᐃᓐᓂᒃ ᐱᐅᓂᖅᓴᐅᔾᔪᑕᐅᔪᓂᒃ ᐃᓚᒋᔭᐅᔪᓂᒃ − 

ᑭᓯᐊᓂ ᑕᐃᒪᓕ ᑮᓇᐅᔭᐃᕈᑎᒃᐸᑦ, ᓯᕗᒻᒧᐊᒃᓯᒪᕐᔪᐊᕐᓂᖏᑦ ᐊᑐᖅᑕᐅᓂᖏᓐᓂᒃ, ᔭᒐᐃᔭᐅᑐᐃᓐᓇᓕᕆᓪᓗᑎᒃ. 

ᐃᓛᓐᓂᑯᑦ ᐊᑐᒐᒃᓴᐃᑦ ᖁᔭᓈᖅᑕᐅᓗᑎᒃ , ᐊᓯᓐᖑᖅᑎᑕᐅᓪᓗᑎᒃ ᐊᒻᒪᓗ ᐅᑎᖅᑎᑕᐅᓕᕆᓪᓗᑎᒃ ᐊᕐᕋᒐᓴᐃᑦ 

ᑭᖑᓂᐊᒍᑦ.  

 

ᐊᒥᓱᒻᒪᕇᑦ ᐃᓚᐅᓚᐅᖅᑐᑦ ᐅᖃᓚᐅᖅᑐᑦ ᒐᕙᒪᒃᑯᓐᓄᑦ ᐃᓕᑕᕆᔭᐅᖁᔭᐅᓂᖏᓐᓂᒃ ᐱᕕᒃᓴᖃᑦᑎᐊᕆᐊᖃᕐᓂᖓᓂᒃ 

“ᐱᕈᖅᓴᐃᔪᓐᓇᕐᓂᖅ” ᐱᐅᔫᓂᐊᖅᑐᓂᒃ ᐱᐅᓯᕆᔭᐅᓂᐊᖅᑐᓂᒃ, ᐊᒻᒪᓗ ᐃᒻᒪᖄ ᐊᑯᓂᐅᓂᖃᒻᒪᕆᒡᓗᑎᒃ 

ᕿᑐᖏᐅᖅᑕᐅᓯᒪᓕᖅᑐᓄᑦ ᑎᑭᐅᒪᓂᕐᒧᑦ, ᓴᕿᑕᐅᓯᒪᔪᑦ ᐱᐅᔫᓯᒪᖕᒪᖔᑕ ᖃᐅᔨᒪᔾᔪᑕᐅᓂᐊᖅᓱᑎᒃ. ᐃᓱᒪᖃᓚᐅᖅᑐᑦ 

ᑕᒪᒃᑯᐊ ᖃᐅᔨᒪᔾᔪᑎᑦ ᑲᑎᖅᓱᖅᑕᐅᖃᑦᑕᕐᓂᖏᑦ ᐊᒻᒪᓗ ᑐᑭᓯᓂᐊᖅᑕᐅᖃᑦᑕᕐᓂᖏᑦ, ᐊᒻᒪᓗ ᐊᑕᐅᓯᑎᒃᑯᑦ ᑕᒪᐃᓐᓄᑦ 

ᑐᕌᒐᕆᔭᐅᔪᑦ, ᐃᓚᒌᒍᑏᓪᓗ, ᐱᑦᑎᐊᖃᑦᑕᐅᑎᔪᓪᓗ ᐱᓕᕆᖃᑎᒌᑦᑎᐊᕐᓗᑎᒃ, ᐱᔫᒥᓴᐅᑕᐅᔪᓐᓇᖅᑐᑦ ᒐᕙᒪᒃᑯᓐᓄᑦ 

ᐱᓂᐊᕐᓂᖅᑖᖅᓂᕐᒧᑦ ᐊᑯᓂᐅᔪᒥᒃ ᑲᔪᓰᓐᓇᕐᓂᐊᖅᑐᓂᒃ ᑮᓇᐅᔭᖃᖅᑎᑦᑎᓂᕐᒧᑦ ᐊᒻᒪᓗ ᐃᑲᔪᖅᓱᖅᑕᐅᓂᕐᒧᑦ.  

 



ᑐᑭᓯᐅᒪᓂᖅ ᐱᐅᓯᒋᐊᖅᑕᐅᓂᖏᓪᓗ ᕿᑐᖓᑖᖅᓯᒪᓂᕐᒥᒃ ᓱᕈᓰᓪᓗ ᖃᓄᐃᐸᖏᓐᓂᖏᓐᓂᒃ ᑲᓇᑕᒥ 

ᐊᓐᓂᐊᖃᖏᑦᑐᓕᕆᓂᕐᒧᑦ ᑲᑎᒪᔨᕐᔪᐊᑦ ᑲᓇᑕᒥ 

ᐃᓚᐅᓚᐅᖅᑐᑦ ᐃᓕᑕᖅᓯᓯᒪᓚᐅᖅᑐᑦ ᐊᒥᓱᒐᓴᐃᑦ ᑲᓇᑕᐅᑉ ᐊᑐᒐᒃᓴᓕᐊᕆᓯᒪᔭᖏᑦ ᐃᑲᔪᖅᐸᓪᓕᐊᓂᖃᖅᑐᑦ, ᓲᕐᓗ 

ᑲᓇᑕᒥ ᓯᖓᐃᔪᓂᒃ/ᓄᑕᕋᒃᓴᖃᓕᖅᑐᑦ ᓂᕿᑦᑎᐊᕙᓕᕆᓂᕐᒧᑦ ᐊᑐᒐᒃᓴᖏᑦ , ᓯᖓᔪᓂᒃ ᐊᒻᒪᓗ ᓱᕈᓯᕐᓂᒃ 

ᐋᓐᓂᖃᖏᑦᑐᓕᕆᓂᕐᒧᑦ ᐊᑐᒐᒃᓴᐃᑦ ᐊᒻᒪᓗ ᓄᓇᖃᖄᖅᑐᑦ ᓱᕈᓯᑦ ᐃᓕᓐᓂᐊᕐᓂᐊᓕᓵᕐᕕᖓ [Aboriginal Head 

Start] (ᑕᑯᓗᒍ ᒪᒃᐱᒐᖅ 28 ᑕᒪᐃᓐᓂᒃ ᐅᓂᒃᑳᓕᐊᓂᒃ ᐊᑐᐃᓐᓇᐅᔪᓂ ᐅᕙᓂ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᑯᖕᒥ 

www.healthcouncilcanada.ca),  ᑭᓯᐊᓂ ᑕᑯᔪᒪᔪᑦ ᑕᒪᒃᑯᓂᖓ ᐊᑐᒐᒃᓴᓕᐊᖑᓚᐅᖅᑐᓂᒃ ᐊᑐᐃᓐᓇᐅᓂᖅᓴᐅᔪᓂᒃ 

ᓄᓇᖃᖄᖅᑐᓄᑦ, ᑕᒪᐃᓐᓂᒋᐊᕐᔫᒥ ᑮᓇᐅᔭᖅᑲᑦᑎᑕᐅᑦᑎᐊᖅᓴᐅᓗᑎᒃ, ᐊᒻᒪᓗ ᐊᑐᖅᑕᐅᒋᐊᕈᓐᓇᕐᓂᖅᓴᐅᓗᑎᒃ 

ᓄᓇᖃᖄᖅᑐᓄᑦ ᐃᖃᓇᐃᔭᖅᑎᓄᑦ, ᓄᓇᓕᖕᓄᓪᓗ, ᐊᔪᕐᓂᖃᑐᐃᓐᓇᕆᐊᖃᖅᑐᓂᒃ ᐅᕝᕙᓗᓐᓃᑦ 

ᐊᑐᒐᒃᓴᖃᖏᑦᑐᐃᓐᓇᕆᐊᖃᖅᑐᓂᒃ ᑎᑎᕋᕈᓐᓇᕐᓂᖅ ᑮᓇᐅᔭᓂᒃ ᑐᒃᓯᐅᑎᒃᓴᓂᒃ. ᑮᓇᐅᔭᖅᑖᓚᐅᖅᑐᖓ 

ᓇᑉᐸᐃᓐᓇᖏᓐᓂᒃ/ᐊᕝᕙᐃᓐᓇᖏᓐᓂᒃ ᑮᓇᐅᔭᓂᒃ ᐆᒃᑐᓚᐅᖅᑕᒃᑲᓐᓂᒃ, ᑕᒪᓐᓇᓗ ᐱᔾᔪᑕᐅᓕᖅᓱᓂ 

ᐸᕐᓇᒃᓯᒪᓚᐅᖅᑕᒃᑲᓐᓂᒃ ᐱᓕᕆᐊᖑᓂᐊᓚᐅᖅᑐᓂᒃ ᑕᒪᐃᓐᓂᒃ ᐱᓕᕆᔪᓐᓇᐃᓪᓕᓪᓗᖓ. ᐊᑕᐅᓯᖅ ᓄᓇᓕᐅᔪᖅ 

1000−ᖏᓐᓃᑦᑐᒐᓴᖕᓂᒃ ᑮᓇᐅᔭᓂᒃ ᐊᑐᓚᐅᖅᑐᑦ ᑮᓇᐅᔭᓂᒃ ᑐᒃᓯᕋᖅᑎᒃᓴᒧᑦ, ᑎᑎᕋᖅᑎᐅᓂᐊᕐᒪᑕ 

ᐊᖏᖅᑕᐅᖃᑦᑕᕐᓂᐊᖅᑐᓂᒃ ᑐᒃᓯᕋᐅᑎᓕᐊᓂᒃ. ᑕᐃᒪᐃᑦᑐᓂᒃ ᑮᓇᐅᔭᖁᑎᖃᖏᓐᓇᒪ ᐊᑭᓕᐅᖅᑎᒃᓴᓂᒃ ᑎᑎᕋᖅᑎᒧᑦ, 

ᐊᑐᒐᒃᓴᓂᒃ ᓯᕗᒻᒧᐊᑎᑦᑎᒍᑎᒃᓴᓄᑦ. ᑮᓇᐅᔭᓂᒃ ᑐᒃᓯᕋᐅᑏᑦ ᑐᑭᓯᔭᕐᓂᖅᑑᔪᓐᓇᖏᒻᒪᑕ ᐊᒻᒪᓗ ᐱᔭᐅᔪᓐᓇᕐᓂᖏᑦ 

ᐊᔪᕐᓇᖏᓐᓂᖅᓴᕈᖅᑎᑕᐅᔪᓐᓇᖏᒻᒪᑕ? ᑎᑎᕋᖅᑕᐅᓯᒪᕙᒌᕆᐊᖃᖅᑐᑦ ᓄᓇᓕᖕᒥᐅᓄᑦ ᑐᕌᖓᓗᑎᒃ, ᒐᕙᒪᒃᑯᑦ 

ᐅᖃᐅᓯᐊᓗᖏᓐᓂᒃ ᑎᑎᕋᖅᓯᒪᖏᓪᓗᑎᒃ. ᐊᒻᒪᓗᑕᐅᖅ, ᒐᕙᒪᒃᑯᓐᓂᖔᖅᓯᒪᔪᓂᒃ ᐃᑲᔪᕆᐊᖅᑎᖃᕆᐊᖃᕐᒥᔪᖅ − 

ᐃᓚᖏᑦ ᑕᐃᒃᑯᐊ ᒥᑭᓐᓂᖅᓴᐃᑦ ᓄᓇᓖᑦ ᒐᕙᒪᒃᑯᑎᑐᑦ ᐅᖃᐅᓯᕐᓂᒃ ᑐᑭᓯᐊᖃᑦᑕᖏᒻᒪᑕ ᐅᖃᕈᓐᓇᖏᒻᒪᑕ.  

 

ᐃᓚᖏᑦ ᐱᓕᕆᔨᒻᒪᕆᐅᖃᑦᑕᖅᓯᒪᔪᑦ ᑐᓴᕈᒪᓚᐅᖅᑐᑦ ᖃᓄᐃᓕᐅᖃᑦᑕᕐᓂᖏᓐᓂᓕ ᐊᓯᖏᑦ ᐊᑐᒐᒃᓴᖃᖅᐸᒃᑐᑦ, 

ᐅᕝᕙᓗᓐᓃᑦ ᐊᓯᖏᓐᓂ ᐊᕕᒃᑐᖅᓯᒪᔪᓃᑦᑐᑦ, ᐊᓯᖏᑦ ᐅᒃᐱᕆᓱᖃᑦᑕᓚᐅᖅᑐᑦ ᖃᓄᐃᓕᖓᓂᖏᑦ−ᐱᓗᐊᖅᑐᒥᒃ 

ᓄᓇᖏᑦ, ᐊᑐᒐᒃᓴᐃᑦ, ᐅᕝᕙᓗᓐᓃᑦ ᒐᕙᒪᒃᑯᑦ ᓯᕗᓕᐅᖅᑎᐅᓂᖏᑦ−ᑕᐃᒫᒃᓴᐃᑦ ᐋᕿᐅᒪᒐᓗᐊᖅᐸᑕ 

ᐊᔪᕐᓇᕈᑕᐅᓇᔭᕐᓂᖏᓐᓂᒃ. ᐱᓕᕆᔨᒻᒪᕆᐅᕙᒃᑐᑦ ᐅᖃᐃᓐᓇᖃᑦᑕᓚᐅᖅᑐᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ 

ᐱᕕᒃᓴᖃᕈᑕᐅᖃᑦᑕᖏᓐᓂᖏᓐᓂᒃ ᑲᑎᒪᔭᖅᑐᖃᑕᐅᔪᓐᓇᕐᓂᖅ ᐊᒻᒪᓗ ᐊᓯᒥᓂᒃ ᑕᐃᒪᐃᑦᑐᓂᒃ ᐱᓕᕆᐊᖃᖃᑕᐅᕙᒃᑐᑦ 

ᑲᑎᑦᑐᓐᓇᖃᑦᑕᖏᒻᒪᒋᑦ, ᓂᕈᑐᓂᖅᓴᒥᒡᓗ ᑐᑭᓯᕚᓪᓕᕈᑎᒋᔪᓐᓇᖅᑕᒥᓂᒃ, ᑕᒪᓐᓇᓗ ᐱᒻᒪᕆᐅᓂᐹᖑᑎᑕᐅᓚᐅᖅᑐᖅ 

ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᐊᕕᒃᑐᖅᓯᒪᓂᐅᔪᓂ ᑲᑎᒪᑎᑕᐅᔪᓂ.  

 

ᐃᓕᖅᑯᓯᑐᖃᖅ ᐱᐅᔪᖅ ᐃᓱᐊᖅᓴᐅᑦ 

 

ᑐᓴᖅᑕᐅᖏᓐᓇᓚᐅᕐᒥᔪᖅ ᑲᔪᓯᓯᒪᑦᑎᐊᖅᑐᓂᒃ ᐱᔾᔪᑎᖃᕐᓂᖅ ᐱᒻᒪᕆᐅᓂᖏᓐᓂᒃ ᐱᕈᖅᓴᐃᕙᓪᓕᐊᒃᑲᓐᓂᕐᓂᖅ 

ᐊᖅᓵᖅᑕᐅᓯᒪᓂᖏᓐᓂᒃ ᓱᓇᐃᕈᑎᔭᐅᓯᒪᓂᖏᓐᓂᒃ ᐃᓄᐃᑦ ᓄᓇᖄᖃᖅᑐᑐᖃᐃᑦ, ᓲᕐᓗ ᐅᖃᐅᓯᕐᒥᒃ 

ᐃᓕᖅᑯᓯᑐᖃᕐᒥᓂᒡᓗ ᖃᐅᔨᒪᓂᖅ, ᐅᐱᓐᓂᖃᕐᓂᖅ ᐃᓕᖅᑯᓯᕐᒥᓂᒃ, ᐊᒻᒪᓗ ᐃᖕᒥᓂᒃ ᐊᐅᓚᑦᑎᔨᐅᔪᓐᓇᕐᓂᖅ. 

ᓄᓇᖃᖄᖅᑐᑐᖃᐅᖏᑦᑐᑦ ᑲᓇᑕᒥᐅᑦ ᑐᑭᓯᐅᒪᖃᑦᑕᖏᒻᒪᑕ ᐱᒻᒪᕆᐅᓂᖏᓐᓂᒃ ᐅᐱᒍᓱᖃᑦᑕᕐᓂᖅ ᓄᓇᖃᖄᖅᑐᑦ 

ᐱᐅᓯᑐᖃᖏᓐᓂᒃ, ᐊᒻᒪᓗ ᐃᓚᔭᐅᓂᖏᓐᓂᒃ ᐅᓪᓗᒥᐅᕙᓕᖅᑐᖅ ᐊᓐᓂᐊᖅᑐᓕᕆᔾᔪᑕᐅᕙᓕᖅᑐᓄᑦ, 



ᑐᑭᓯᐅᒪᓂᖅ ᐱᐅᓯᒋᐊᖅᑕᐅᓂᖏᓪᓗ ᕿᑐᖓᑖᖅᓯᒪᓂᕐᒥᒃ ᓱᕈᓰᓪᓗ ᖃᓄᐃᐸᖏᓐᓂᖏᓐᓂᒃ ᑲᓇᑕᒥ 

ᐊᓐᓂᐊᖃᖏᑦᑐᓕᕆᓂᕐᒧᑦ ᑲᑎᒪᔨᕐᔪᐊᑦ ᑲᓇᑕᒥ 

ᐊᓯᖏᓐᓄᓪᓗᓐᓂᑦ ᐱᔨᑦᑎᕋᐅᑕᐅᕙᒃᑐᓄᑦ. ᐊᑕᐅᓯᖅ ᐱᓕᕆᔨᒻᒪᕆᐅᔪᖅ ᐃᒪᓐᓇ ᐅᖃᐅᓯᕆᓚᐅᖅᑕᖓ ᑕᒪᓐᓇ 

ᑐᑭᓯᐅᒪᔭᐅᖏᓗᐊᖃᑦᑕᕐᓂᖅ:  ᐃᓄᐃᑦ ᑐᑭᓯᐅᒪᔪᓐᓇᖏᒻᒪᑕ ᓄᓇᖃᖄᖅᑐᑐᖃᐃᑦ ᐱᖃᕆᐊᖃᕐᓂᖏᓐᓂᒃ 

ᐃᓕᖅᑯᓯᖏᓐᓂᒃ ᑐᑭᓯᐅᒪᔭᐅᓂᖅ, ᐊᔾᔨᒋᖏᒻᒪᒋᑦ ᐱᔭᕆᐊᖃᕐᓂᖏᓐᓂᒃ ᑲᓇᑕᒥᐅᑕᑐᖃᐅᖏᑦᑐᓄᑦ ᐃᓚᒌᖕᓄᑦ, 

ᐊᑐᕆᐊᖃᖅᑕᑦᑎᓐᓂ.  

ᓄᓇᖃᖄᖅᑐᑐᖃᐃᑦ ᐊᒻᒪᓗ ᑲᓇᑕᒥᐅᑕᑐᖃᐅᖏᑦᑐᑦ ᑎᑭᑎᑕᐅᖃᑦᑕᖅᑐᑦ ᐊᔾᔨᒋᒃᑎᑕᐅᓇᓱᐊᕆᐊᖃᖏᒻᒪᑕ. 

ᐊᑯᓂᐊᓗᒃ ᐊᓐᓂᕐᓇᖅᑐᐊᓗᖕᒥᒡᓗ ᐱᐅᓯᖃᖅᓯᒪᕗᑦ ᒐᕙᒪᕕᓂᐅᔪᑦ ᐱᔮᕆᓪᓗᑎᒃ 

ᐱᑕᖃᕈᓐᓃᖅᑎᑦᑎᓇᓱᐊᖃᑦᑕᖅᓯᒪᔪᑦ ᓄᓇᖃᖃᖅᑐᑐᖃᐃᑦ ᐃᓕᖅᑯᓯᑐᖃᖏᓐᓂᒃ; ᐃᓚᖓᑦ ᐱᐅᖏᓂᖅᐸᖅ 

ᐃᖃᐃᑎᐅᕗᖅ ᐅᖃᐅᓯᐅᓯᒪᔪᖅ ᖃᓗᓈᓄᑦ ᐃᓕᓐᓂᐊᕆᐊᖅᑎᑦᑎᖃᑦᑕᕆᐊᓚᐅᖅᓯᒪᔪᑦ ᐱᔾᔪᑎᖃᖅᓱᑎᒃ  

“ᐃᖅᑭᓕᐅᓂᖓᓂᒃ ᑐᖂᑦᑎᓂᖅ ᓱᕈᓯᕐᒥ.”12 

ᓴᓇᔭᐅᒋᐊᒃᑲᓐᓂᕐᓂᖏᑦ ᐃᓕᖅᑯᓯᑐᖃᕐᓂᒃ ᐅᐱᓐᓂᖃᕐᓂᖅ, ᐱᐅᓯᖏᓐᓂᒃ, ᐊᒻᒪᓗ ᓇᖕᒥᓂᖅ ᑎᒍᒥᐊᕆᐊᕐᓂᖅ 

ᓄᓇᖃᖄᖅᑐᑦ ᐃᓅᓯᖏᓐᓂᒃ ᐱᑦᑎᐊᕋᓱᖕᓂᕐᒧᑦ ᒪᓕᒐᑐᐃᓐᓇᐅᖏᒻᒪᑦ. ᓄᓇᖃᖄᖅᑐᑦ ᒪᒥᓴᕐᓂᕐᒧᑦ ᑮᓇᐅᔭᖅᑖᕐᕕᖓᑦ 

ᐅᖃᓚᐅᖅᓯᒪᔪᑦ ᖃᐅᔨᒪᔭᐅᓕᒃᑲᓐᓂᕐᓂᖏᑦ ᐃᓅᑉ ᐃᓕᖅᑯᓯᑐᖃᐃᑦ ᑭᓇᐅᓂᖏᓪᓗ ᐱᐅᔫᕘᑦ ᐃᓱᐊᖅᓴᐅᑕᐅᓂᕐᒧᑦ.13 

2007−ᒥ ᖃᐅᔨᓴᖅᑕᐅᓚᐅᖅᑐᓂ ᐃᖃᐅᒪᔭᐅᓂᖅᐹᖑᓂᐊᖅᑐᖅ ᑐᑭᑖᕈᑎᖃᓚᐅᖅᐳᖅ ᐃᒫᒃ ᓄᓇᓖᑦ 

ᐱᓕᕆᐊᓪᓚᕆᒃᓯᒪᔪᑦ ᓴᐳᓐᓂᐊᖅᑕᐅᓂᖏᓐᓂᒃ ᐊᒻᒪᓗ ᐆᒻᒪᖅᑎᑦᑎᒋᐊᒃᑲᓐᓂᕐᓂᕐᒥᒃ ᓇᖕᒥᓂᖅ ᐃᓕᖅᑯᓯᑐᖃᕐᒥᓂᒃ 

ᐊᒻᒪᓗ ᐅᖃᐅᓯᑐᖃᕐᒥᓂᒃ ᐊᖏᔪᒥᒃ ᒥᑭᒡᓕᕚᓪᓕᖅᑎᕆᓯᒪᕗᖅ ᒪᒃᑯᒃᑐᓂᒃ ᐃᖕᒥᓂᖃᑦᑕᕐᓂᖏᓐᓂᒃ−ᐱᒻᒪᕆᐅᔪᒥᒃ 

ᓇᓗᓇᐃᒃᑯᑕᐅᔪᒥᒃ ᖃᐅᔨᒪᓂᖅ ᖃᓄᐃᓐᓂᖏᓐᓂᒃ ᓄᓇᓕᖕᒥᐅᑦ ᖃᓄᐃᖏᓐᓂᖏᓐᓂᒃ.14  ᐃᓚᐅᓚᐅᖅᑐᖅ 

ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᑦ ᑲᑎᒪᓂᖏᓐᓂ ᐅᖃᐅᓯᖃᓚᐅᖅᑐᖅ ᓲᕐᓗ ᐃᒪᐃᓐᓇᓕᖓᓂᖏᓐᓂᒃ: ᐃᓱᒪ, ᑎᒥ, 

ᐊᓂᕐᓂᕐᓗ, ᐱᖓᓲᖕᒪᑦ ᐱᕐᕋᖅᑕᐅᓂᐊᖅᑐᓂ ᐃᐱᐅᑕᐃᑦ, ᑕᐃᒪᓐᓇᐃᖑᐊᕐᒪᑦ ᐅᖃᐅᓯᕆᕙᒃᑕᖓ ᐋᓐᓂᐊᓯᐅᖅᑎᓄᑦ 

ᑕᐅᑐᖃᑦᑕᖁᓪᓗᓂᒋᑦ ᐱᒻᒪᕆᐅᓂᖏᓐᓂᒃ ᑕᒪᐃᓐᓂᑦᑎᐊᖅ ᑕᑯᒋᐊᖃᑦᑕᕐᓂᖅ ᓄᓇᖃᖃᖅᑐᓂᒃ 

ᐋᓐᓂᐊᖅᑐᓕᕆᓂᕐᒥᒃ.15  

ᐃᓚᐅᓚᐅᖅᑐᑦ ᐊᒥᓱᓂᒃ ᓴᕿᑦᑎᖃᑦᑕᓚᐅᖅᑐᑦ ᐱᐅᔫᔪᒥᓇᖅᑐᓂᒃ ᐊᑐᒐᒃᓴᓂᒃ, ᐃᓕᖅᑯᓯᑐᖃᕆᔭᐅᔪᓂᒃ 

ᐊᑐᖃᑕᐅᓂᐊᖅᑐᓂᒃ. ᐃᓚᖓᑦ ᐅᓇ ᐅᖃᐅᓯᐅᖏᓐᓇᓚᐅᖅᑐᖅ ᐆᒃᑑᑕᐅᓪᓗᓂ ᓯᖓᐃᔪᓕᕆᓂᕐᒧᑦ ᓱᕈᓯᕐᓂᒡᓗ 

ᐊᓐᓂᐊᖅᑐᓕᕆᓂᕐᒧᑦ ᐱᔾᔪᑎᖃᓚᐅᖅᑐᖅ ᓄᓇᖃᖄᖅᑐᑐᖃᐃᑦ Six Nations−ᑯᑦ ᐃᕐᓂᓱᒃᓰᕝᕕᖓᑦ, ᐋᓐᑎᐅᕆᔫᒥ. 

ᓄᓇᖃᖃᖅᑐᑦ ᐊᕐᓇᐃᑦ ᐃᕐᓂᓱᒃᓰᔩᑦ ᓇᓕᒧᒌᒃᑎᑦᑎᓯᒪᖕᒪᑕ ᐱᐅᓯᑐᖃᕐᒥᓂᒃ ᐊᑐᕐᓂᕐᒥᒃ ᐊᒻᒪᓗ ᐅᓪᓗᒥᐅᕙᓕᖅᑐᖅ 

ᐃᕐᓂᓱᒃᓯᐊᖑᕙᖕᓂᕐᒥᒃ, ᒪᓕᒃᑕᐅᓪᓗᑎᒃ ᐃᓱᒪᖃᕐᓂᖅ ᐃᒫᒃ, ᐃᓅᔪᖃᕐᓂᖅ ᐊᒃᓱᐊᓗᒃ ᐱᒻᒪᕆᐅᖕᒪᑦ, 

ᐃᓕᒪᓇᖅᑑᓪᓗᓂ, ᐊᒻᒪᓗ ᖃᖓᓕᒫᒧᑦ ᑲᒪᔨᐅᔭᕆᐊᖃᕐᓂᐊᓕᖅᓱᓂ ᓱᕈᓯᕐᒥᒃ. ᑕᐃᑲᓂᑦᑕᐅᖅ ᐃᕐᓂᓱᒃᓰᕕᖕᒥ 

ᐃᓕᓐᓂᐊᖅᑎᑦᑎᖃᑦᑕᕐᒥᔪᑦ ᐃᕐᓂᓱᒃᓯᖃᑦᑕᕐᓂᕐᒥᒃ. 

 

ᐃᓚᐅᓚᐅᖅᑐᑦ ᐅᖃᐅᓯᖃᓚᐅᖅᑐᑦ ᐊᒃᓱᕈᕈᑕᐅᖃᑦᑕᖅᑐᓂᒃ ᐅᑎᖅᑎᑦᑎᔪᒪᓂᖅ ᐃᓅᓱᒃᓯᖃᑦᑕᕐᓂᕐᒥᒃ ᓄᓇᓕᖕᒥᐅᓄᑦ, 

ᑕᒪᓐᓇᓗ ᐆᒃᑐᑦᑎᐅᓪᓗᓂ ᐱᒻᒪᕆᐅᓂᖏᓐᓂᒃ ᐃᓕᖅᑯᓯᕆᔭᐅᔪᓂᒃ ᐃᒃᐱᒍᓱᑦᑎᐊᕐᓂᒃᑯᑦ ᐸᕿᔨᐅᓂᕐᒥ. ᒫᓐᓇᐅᓕᖅᑐᖅ 



ᑐᑭᓯᐅᒪᓂᖅ ᐱᐅᓯᒋᐊᖅᑕᐅᓂᖏᓪᓗ ᕿᑐᖓᑖᖅᓯᒪᓂᕐᒥᒃ ᓱᕈᓰᓪᓗ ᖃᓄᐃᐸᖏᓐᓂᖏᓐᓂᒃ ᑲᓇᑕᒥ 

ᐊᓐᓂᐊᖃᖏᑦᑐᓕᕆᓂᕐᒧᑦ ᑲᑎᒪᔨᕐᔪᐊᑦ ᑲᓇᑕᒥ 

ᐱᓕᕆᐊᖑᕙᓪᓕᐊᓕᖅᑐᑦ ᐅᑎᖅᑕᐅᔪᒪᓂᖏᑦ ᐃᕐᓂᓱᒃᓰᔪᓐᓇᕐᓂᖅ ᓄᓇᖃᖄᖅᑐᑦ ᓄᓇᖏᓐᓄᑦ, ᐱᓗᐊᖅᑐᒥᒃ 

ᐅᑭᐅᖅᑕᖅᑐᒥᐅᓂ. ᓯᖓᐃᔪᑦ ᓄᑕᕋᒃᓴᖅᑕᕐᓂᐊᖅᑐᑦ ᐊᕐᓇᐃᑦ ᓄᓇᓕᖕᓂ ᐃᕐᓂᓱᒃᓰᕝᕕᖃᖏᑦᑐᓂ, ᐊᒻᒪᓗ 

ᐃᕐᓂᓱᒃᓯᔨᖃᖏᑦᑐᓂ ᐊᓯᖏᓐᓂᓗᓐᓃᑦ ᐊᓐᓂᐊᓯᐅᖅᑎᓂᒃ ᑲᒪᔪᓐᓇᖅᑐᓂᒃ−ᐊᐅᓪᓚᖅᑎᑕᐅᖃᑦᑕᕐᒪᑕ 

ᓄᑕᕋᖅᑖᕆᐊᖅᑐᖅᑎᑕᐅᓪᓗᑎᒃ ᓄᓇᒥᓂᐅᖏᑦᑐᖅ ᐊᒥᓱᓂᓗ ᐱᓇᓱᐊᕈᓯᕐᓂᒃ ᓱᓕ ᐃᓐᓂᕕᒃᓴᕆᖏᑕᖏᓐᓂᒃ 

ᐊᐅᓪᓚᖅᑎᑕᐅᕙᒃᓱᑎᒃ, ᐊᓯᐊᓄᑦ ᓄᓇᓕᖕᓄᑦ ᐊᓐᓂᐊᕐᕕᖃᖅᑐᓄᑦ. ᐊᕕᒃᓯᒪᖃᑦᑕᖅᑐᑦ ᐃᓚᒥᓂᒃ, ᐊᒻᒪᓗ 

ᐃᑲᔪᖅᑎᒋᔪᓐᓇᖅᑕᒥᓂᒃ ᐃᓚᒥᓃᒋᐊᖃᕐᓂᖅᐹᖑᑎᓪᓗᒋᑦ, ᐊᒻᒪᓗ ᐅᑎᕌᖓᒥᒃ ᓄᑕᕋᓛᓕᔭᖅᓱᑎᒃ ᓄᓇᒥᓄᑦ, ᐊᒥᓱᑦ 

ᒥᑭᓐᓂᖅᓴᐃᑦ ᓄᓇᓖᑦ ᕿᑐᖓᑖᖅᓯᒪᓕᐊᓂᒃᑐᓂᒃ ᐃᑲᔪᖅᑕᐅᕝᕕᖃᖃᑦᑕᖏᑦᑐᑦ, ᐃᓚᐅᓪᓗᓂᓗ ᐊᒫᒪᒃᑎᑦᑎᖃᑦᑕᕐᓂᖅ. 

ᐊᒥᓱᒐᓴᐃᑦ ᐱᐅᔫᔪᒥᓇᖅᑐᑦ ᐱᐅᓯᕆᔭᐅᔪᓐᓇᖅᑐᑦ ᐊᑐᒐᒃᓴᐃᑦ ᐅᖃᐅᓯᐅᓚᐅᖅᑐᑦ ᐃᓕᓐᓂᐊᖅᑎᑕᐅᕙᓪᓕᐊᖏᓐᓂᒃ 

ᐃᕐᓂᓱᒃᓰᔨᒃᓴᐃᑦ ᐊᒻᒪᓗ ᐃᕐᓂᓯᒪᓕᖅᑐᓂ/ᕿᑐᖓᖅᑖᖅᓯᒪᓕᖅᑐᓂ ᐃᑲᔪᖅᑕᐅᓂᖅᓴᐅᔪᓐᓇᕐᕆᐊᖃᕐᓂᖏᑦ 

ᓄᓇᓕᖕᓂ ᑎᑭᑕᐅᓴᕋᐃᖏᑦᑐᓂ . ᐊᑕᐅᓯᖅ ᐆᑦᑑᑎᒋᔭᐅᓚᐅᖅᑐᖅ ᐱᒻᒪᕆᐅᕗᖅ ᒐᕙᓚᒃᑯᑦ ᐱᒋᐊᖅᑎᓯᔭᖏᓐᓂᒃ, 

ᓄᓇᕗᒻᒥ ᓄᑕᕋᒃᓴᖃᖅᑐᓪᓗ ᓄᑕᕋᓛᓪᓗ ᐋᓐᓂᐊᓕᖅᑎᑕᐃᓕᒪᑎᑕᐅᓂᖏᓐᓄᑦ ᖃᓄᐃᓕᐅᕈᑕᐅᔪᑦ, ᑐᕌᒐᖃᖅᓱᑎᒃ 

ᐃᕐᓂᓱᒃᓯᔨᐅᔪᓐᓇᕐᓂᕐᒥᒃ ᐅᑎᖅᑎᑦᑎᕙᓪᓕᐊᓂᖅ ᓄᓇᓕᖕᓄᑦ ᐊᒻᒪᓗ ᐊᑕᐅᑎᒃᑯᑦ ᐊᑐᖅᑕᐅᓕᕐᓗᑎᒃ ᐅᓪᓗᒥᐅᓕᖅᑐᖅ 

ᐋᓐᓂᐊᓯᐅᕈᓰᑦ ᐊᒻᒪᓗ ᐃᓕᖅᑯᓯᑐᖃᕆᔭᐅᔪᑦ, ᖃᐅᔨᒪᔭᐅᔪᑐᖃᐃᓪᓗ. ᑲᑐᔾᔨᖃᑎᒌᒡᔪᐊᖏᑦ 

ᕿᑐᖏᐅᖅᐸᓪᓕᐊᔪᓕᕆᔨᖏᓐᓂᒃ ᐃᒡᓕᐊᓕᕆᔨᖏᓐᓂᓗ ᑲᓇᑕᒥ ᐃᓕᑕᕆᔭᐅᓚᐅᕐᒥᔪᑦ ᐱᓕᕆᓯᒪᓂᖏᓐᓄᑦ 

ᓄᓇᖃᖃᖅᑐᓂᒃ ᐃᕐᓂᓱᒃᓰᕕᖕᓂᒃ ᑲᓇᑕᒥ. ᖃᐅᔨᒋᐊᖅᑕᐅᑦᑎᐊᒃᑕᓐᓂᕈᓐᓇᕐᒥᔪᑦ ᐅᕙᓂ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᖕᒥ ᐅᕙᓂ www.sogc.org/projects/birthing-strategy_e.asp 

 

ᐃᓕᓐᓂᐊᖅᑎᑕᐅᓂᖏᑦ ᓱᕈᓯᑦ ᐊᒻᒪᓗ ᐊᖓᔪᖄᒃᑯᖏᑦ 

ᐱᒻᒪᕆᐅᓂᖅ ᐃᓕᓐᓂᐊᖅᓯᒪᓂᖅ ᐅᖃᐅᓯᖏᓐᓇᓚᐅᕐᒥᔪᖅ ᑕᒪᐃᓐᓂᑎᐊᖅ ᐊᕕᒃᑐᖅᓯᒪᓂᐅᔪᓂ 

ᑲᑎᒪᔪᓂ−ᐱᓗᐊᖅᑐᒥᒃ ᐱᒻᒪᕆᐅᓂᖏᑦ ᓯᖓᐃᓕᖅᑎᓪᓗᒋᑦ ᓄᑕᕋᒃᓴᖃᓕᖅᑎᓪᓗᒋᑦ ᐃᓕᓐᓂᐊᕐᓂᖅ, 

ᐃᑲᔪᖅᓱᖅᑕᐅᓂᖏᑦ ᒪᒃᑯᒃᑐᑦ ᓄᑕᕋᖅᑕᕐᓂᐊᓕᖅᑐᑦ, ᐃᓕᓐᓂᐊᓚᐅᖏᓐᓂᖏᓪᓗ ᓱᕈᓰᑦ ᒥᑭᔫᓂᖏᓐᓂ. 

ᐃᓚᐅᓚᐅᖅᑐᑦ ᐅᖃᓚᐅᖅᑐᑦ ᐊᒥᓱᑦ ᕿᑐᖓᑖᕐᓂᐊᓕᖅᑐᑦ ᐅᕕᒃᑲᐅᓲᖑᖕᒻᒪᑕ ᒪᒃᓗᐊᖅᑐᑦ ᐃᓅᓯᖃᕐᓂᕐᒥᒃ ᓇᓗᔪᑦ 

ᐊᒻᒪᓗ ᖃᐅᔨᒪᖏᑦᑐᑦ ᐱᕈᖅᓴᐃᓂᕐᒥᒃ ᕿᑐᖓᒥᓂᒃ, ᐊᖏᕋᖃᑦᑎᐊᕐᓂᕐᒥᒡᓗ.  

 

ᐃᓚᐅᓚᐅᖅᑐᑦ ᐅᓂᒃᑳᖃᑦᑕᓚᐅᖅᑐᑦ ᖃᐅᔨᓯᒪᔭᒥᓂᒃ ᒪᒃᑯᒃᑐᓂᒃ ᓄᓇᖃᖄᖅᑐᓂᒃ 

ᕿᑐᖓᑖᕐᓂᐊᓕᖅᑐᓂᒃ−“ᐊᒫᒪᐅᑎᑐᖅᑎᑦᑎᖃᑦᑕᖅᑐᑦ ᑯᔾᔭᖓᑎᑦᑎᑐᐃᓐᓇᖅᓱᑎᒃ”, ᓲᕐᓗ 

ᐆᒃᑐᑎᒋᔭᐅᓚᐅᖅᑐᖅ−ᐊᒥᓱᓄᑦ ᑕᐃᒪᑕᐅᓲᑦ ᖃᐅᔨᒪᖏᓗᐊᕐᓂᕐᒧᑦ ᓱᕈᓰᑦ ᐱᕈᖅᐸᓪᓕᐊᓂᖏᓐᓂᒃ, ᐊᒻᒪᓗ ᖃᓄᖅ 

ᓇᒡᓕᒃᑐᐃᔭᕆᐊᖃᕐᓂᖅ ᓄᑕᕋᓛᕐᒥᒃ. ᕿᑐᖓᑖᖅᓯᒪᔪᓄᑦ ᐊᑐᒐᒃᓴᐃᑦ ᑐᕌᖓᑐᐃᓐᓇᖏᑦᑐᑦ ᐊᔪᕈᓐᓃᖅᓴᐃᓂᕐᒥᒃ, 

ᑐᕌᖓᖃᑦᑕᕐᒥᔪᑦ ᓇᒡᓕᒍᓱᖕᓂᒃ ᐊᑕᖃᑎᒌᖕᓂᕐᒥᒃ. ᐊᒥᓱᕈᖅᐸᓪᓕᐊᑐᐃᓐᓇᖅᑐᒥᒃ, ᐊᑐᒐᒃᓴᐃᑦᑕᐅᖅ 

ᑐᕋᖓᕙᓪᓕᐊᓕᖅᐳᑦ ᐃᓕᓐᓂᐊᖅᑎᑦᑎᓂᕐᒥᒃ ᐊᑖᑕᐅᓕᖅᑐᓂᒃ ᐃᓚᐅᖃᑦᑕᖁᔭᐅᓂᖅ, ᐊᒻᒪᓗ ᖃᓄᐃᖏᑦᑎᐊᖅᑐᒥᒃ 

ᐱᐅᓯᑐᖃᕐᓂᕐᒥᒃ ᒪᓕᒍᒥᓇᖅᑐᒥᒃ (ᐃᔾᔪᐊᖅᑕᐅᔪᒥᓇᖅᑐᒥᒃ ᐱᐅᓯᖃᕐᓗᑎᒃ). ᐱᒻᒪᕆᐅᓂᖏᑦᑕᐅᖅ ᐊᑕᐅᓯᐅᖏᑦᑐᖅ 

ᐅᖃᐅᓯᐅᖃᑦᑕᓚᐅᕐᒥᔪᑦ ᐃᓕᓐᓂᐊᖅᑎᑦᑎᓯᒪᔭᕆᐊᖃᕐᓂᖅ ᓂᕿᑦᑎᐊᕙᓕᕆᓂᕐᒥᒃ ᐊᒻᒪᓗ ᐃᓅᓯᓕᕆᓂᕐᒥᒃ, ᓲᕐᓗ 

ᐃᒐᔪᓐᓇᕐᓂᕐᒥᒃ ᓂᕆᔭᒃᓴᓂᒃ.  ᕿᑐᖓᖃᓕᖅᑐᑦ ᑕᑯᖃᑦᑕᖅᑕᕗᑦ ᐅᑭᐅᖃᖅᑐᑦ 17, 18. ᐸᑦᑕᐃᑦᑐᐃᑦ ᖁᐊᕕᓃᑦ, 

ᖁᐊᖅᓯᒫᓂᒃᑐᓪᓗ ᐃᖃᓗᕕᓃᑦ ᓇᑲᑎᖅᑕᐅᓯᒫᓂᒃᑐᑦ ᐆᓇᖅᓯᑐᐃᓐᓇᕆᐊᓖᑦ: ᑕᒪᒃᑯᐊ ᓂᕆᔭᒃᓴᑦᑎᐊᕙᐅᓇᓱᒋᔭᖏᑦ.  

 

ᐊᒥᓱᑦ ᕿᑐᖓᖃᓕᖅᑐᓄᑦ ᐃᑲᔫᑎᑦ ᐊᑐᒐᒃᓴᐃᓪᓗ ᒥᑭᔫᓂᖏᓐᓂᓗ ᓱᕈᓯᕐᓄᑦ ᐊᑐᒐᒃᓴᓕᐊᖑᓯᒪᔪᑦ ᐅᖃᐅᓯᐅᓚᐅᖅᑐᑦ 

ᐱᐅᔪᔪᒥᓇᕐᓂᖅ ᐅᕝᕙᓗᓐᓃᑦ ᑲᐅᔨᒪᔭᐅᓕᐊᓂᖕᓂᖅ ᐱᐅᔫᓂᖏᓐᓂᒃ ᐊᑐᖅᑕᐅᓂᖏᑦ. ᐃᓚᖏᑦ ᕿᑐᖓᖃᓕᖅᑐᓄᑦ 

ᐃᑲᔪᑏᑦ ᐊᑐᐃᓐᓇᐅᑎᑕᐅᕗᑦ ᐊᖏᕐᕋᒥ; ᐊᓯᖏᑦ ᐊᑐᒐᒃᓴᐃᑦ ᐊᑐᖅᑕᐅᓂᐊᖅᐳᑦ ᐱᒻᒪᕆᐅᔪᓂ ᐊᓐᓂᐊᕐᕕᓕᐊᕐᕕᖕᓂ, 

ᐊᒥᓱᓂᒡᓗᓐᓃᑦ ᐃᑲᔪᖅᑕᐅᕝᕕᖃᖅᑐᓂ, ᓲᕐᓗ ᐃᒡᓗᒃᓴᖅᑖᕈᔾᔭᐅᔪᓐᓇᕐᓂᖅ ᐊᒻᒪᓗ ᐃᓅᓯᓕᕆᓂᕐᒧᑦ 

ᐃᑲᔫᓯᐊᒃᓴᓕᕆᓂᖅ. ᐃᓚᖏᑦ ᓇᓗᓇᐃᖅᑕᐅᓯᒪᓪᓗᑐᓚᐅᕐᒥᔪᑦ ᐃᑲᔫᑏᑦ ᓯᖓᐃᔪᓄᑦ ᐊᕐᓇᓄᑦ ᐊᓈᓇᐅᓕᖅᑐᓄᓪᓗ 

ᐃᒥᐊᓗᖕᒥᒃ ᐋᖓᔮᕐᓇᖅᑐᓂᒡᓗ ᐊᔪᕈᑎᖃᖅᑐᓂᒃ ᐃᑲᔪᖅᑕᐅᔾᔪᑎᖃᖅᑐᑦ. ᐱᑕᖃᖅᐳᖅ ᐃᒡᓗᒥᕐᒃ ᓰᕖᒥ Sheway−ᒥᒃ, 

ᕙᓐᑰᕙᐅᑉ ᓄᓇᓕᖓᑕ ᕿᑎᐊᓂ ᐊᑲᐅᖏᓕᐅᕈᑎᖃᖅᑐᒻᒪᕆᐅᕙᒃᑐᓂ ᑲᓇᖕᓇᖅᐸᓯᐊᓃᓐᓂᕋᖅᑕᐅᔪᒥ, 

ᐅᖃᐅᓯᐅᓚᐅᖅᑐᖅ ᐱᐅᔫᓂᖓᓂᒃ ᐊᒥᓱᓂᒃ ᑲᑎᒪᓂᐅᔪᓂ ᐱᓕᕆᖃᑦᑕᖅᓯᒪᓂᖏᓐᓄᑦ ᐃᑲᔪᖅᓱᐃᓂᕐᒥᒃ ᐊᕐᓇᓂᒃ 

ᐊᒥᓱᓂᒃ ᐱᔭᕆᐊᑐᔪᓂᒃ ᐊᒃᓱᕈᕈᑎᖃᖅᑐᓂ. ᑲᓪᒍᓕᒥ ᐃᒡᓗᕐᔪᐊᖅ ᑕᐃᔭᐅᔪᖅ ᓗᐃᔅ ᑎᓐᒥᒃ, ᐃᓕᓐᓂᐊᕐᕕᒃ 

ᓯᖓᐃᔪᓄᑦ ᐊᒻᒪᓗ ᕿᑐᖓᖃᓕᖅᑐᓄᑦ ᐅᕕᒃᑲᕐᓄᑦ, ᐃᓕᑕᕆᔭᐅᓚᐅᕐᒥᔪᖅ ᑕᒪᒃᑭᖅᓯᒪᓂᖏᓐᓄᑦ 

ᐃᑲᔪᖅᑲᑦᑕᕐᓂᖏᓐᓄᑦ ᒪᒃᑯᒃᑐᓂᒃ ᕿᑐᖓᑖᖅᓯᒪᔪᓂᒃ.   

 

ᐃᓚᖏᑦ ᖁᕕᐊᒋᔭᐅᓚᐅᕐᒥᔪᑦ ᕿᑐᖓᖃᓕᖅᑐᑦ ᐊᑐᒐᒃᓴᐃᑦ, ᓱᓇᐅᕝᕙ ᐃᓚᒋᔭᐅᔪᕕᓂᐅᓪᓗᑎᒃ 

ᒪᓕᒐᖃᖏᒃᑲᓗᐊᖅᑐᓄᑦ ᐊᖏᔫᑎᐅᓂᖅᓴᓄᑦ ᐱᓕᕆᐊᖑᖃᑕᐅᔪᓄᑦ. ᓲᕐᓗ ᐆᒃᑑᑎᒋᓪᓗᒍ, ᐊᖕᒋᕐᕋᕆᔭᐅᔪᓄᑦ 

ᐳᓚᕋᑎᐅᓪᓗᑎᒃ ᐃᑲᔪᑎᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓯᖓᐃᔪᓄᓪᓗ ᓄᑕᕋᓛᖏᓐᓄᓪᓗ ᖃᓄᐃᑎᑦᑎᑕᐃᓕᒪᔾᔪᑏᑦ 

ᐊᑐᒐᒃᓴᐃᑦ ᐅᖃᐅᓯᐅᓚᐅᖅᑐᑦ ᐱᐅᒋᔭᐅᓪᓗᑎᒃ, ᑐᑭᓯᓇᑦᑎᐊᖃᑦᑕᕐᓂᖏᓐᓄᑦ ᓇᓗᓇᐃᖅᑐᐃᓂᐅᕙᒃᑐᑦ ᐊᒻᒪᓗ 

ᐊᑑᑎᖃᑦᑎᐊᕐᓂᖏᓐᓄᑦ ᕿᑐᖓᑖᖅᓯᒪᓕᖅᑐᑦ ᐊᖓᔪᖄᖑᔪᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓄᑦ ᐊᑐᕐᓂᐊᖅᑕᖏᓐᓂᒃ.  

 

ᒥᑭᔫᓂᖏᓐᓂ ᓱᕈᓰᑦ ᓄᑕᖃᐃᑦ ᓄᖃᖓᑎᑕᐅᒋᑲᐅᑎᒋᓂᖏᓐᓄᑦ ᐃᓕᓐᓂᐊᓚᐅᖏᓐᓂᖏᓐᓂ ᐃᓕᓐᓂᐊᖅᐸᒌᕐᕖᑦ 

Aboriginal Head Start−ᑯᑦ ᐱᐅᔫᓂᕋᖅᑕᐅᓚᐅᕐᒥᔪᑦ ᐊᒥᓱᓂ ᑲᑎᒪᓂᐅᔪᓂ, ᑕᒪᐃᓐᓂ ᓱᕈᓰᑦ 

ᐊᔪᕈᓐᓃᖅᓴᑎᑕᐅᕙᓪᓕᐊᓂᖏᓐᓄᑦ ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒧᑦ ᐅᖃᐅᓯᕐᒥᒃ, ᐃᓕᖅᑯᓯᕆᔭᐅᔪᓂᒡᓗ, ᐊᒻᒪᓗ 

ᓈᒻᒪᒋᔭᐅᖃᑦᑕᓚᐅᖏᑦᑐᖅ ᐊᑐᐃᓐᓇᐅᓂᖅᓴᐅᑎᑕᐅᖏᓐᓂᖏᓐᓄᑦ ᐊᒥᓲᓂᖅᓴᓄᑦ. ᓇᖕᒥᓂᖅ ᐃᖑᑕᕋ ᐊᑐᓚᐅᕐᒪᑦ 

ᐃᓕᓐᓂᐊᕈᑎᒃᓴᐅᕙᒌᑐᓂᒃ ᑖᒃᑯᓂᖓ, ᐊᔪᕈᓐᓂᖅᐸᓪᓕᐊᔪᒻᒪᕆᐊᓘᓕᖅᑐᖅ. ᓇᓗᓇᖃᑦᑕᖏᑦᑐᑦ ᐊᔾᔨᒌᖏᓐᓂᖏᑦ 

ᐃᓕᓐᓂᐊᓕᖅᑎᓪᓗᒋᑦ ᓱᕈᓯᑦ ᐃᓕᓐᓂᐊᐸᒌᖅᑕᐅᓯᒪᔪᑦ ᐊᒻᒪᓗ ᐃᓕᓐᓂᐊᖅᐸᒋᖅᓯᒪᓚᐅᖏᑦᑐᑦ ᒥᑭᔫᓂᖏᓐᓂ. 

ᑮᓇᐅᔭᖅᑖᒃᑲᓐᓂᕋᓱᓚᐅᕋᓗᐊᖅᑐᒍᑦ ᑕᒪᒃᑯᓄᖓ ᓄᓇᑦᑎᓐᓂ, ᐊᔪᕐᓇᓚᐅᖅᑐᖅ. ᐃᑲᔪᕈᒪᓪᓚᕆᒃᑯᑎᒃ ᐅᕙᑦᑎᓐᓂᒃ, 

ᑕᒪᒃᑯᐊ ᐊᑐᒐᒃᓴᐃᑦ ᐊᑐᐃᓐᓇᐅᔭᕆᐊᖃᖅᑐᑦ ᑕᒪᐃᓐᓄᑦᑎᐊᖅ ᓄᓇᖃᖄᖅᑐᓄᑦ ᓄᑕᖃᓄᑦ ᓱᕈᓯᕐᓄᑦ . 

ᐃᓚᐅᓚᐅᖅᑐᑦ ᐅᖃᐅᓯᖃᓚᐅᖅᑐᑦ ᐱᒻᒪᕆᐅᓂᖏᓐᓂᒃ ᒥᑭᔫᑎᐅᓂᖏᓐᓂᒃ ᓱᕈᓯᑦ 

ᐃᓕᓐᓂᐊᖅᑎᑕᐅᕙᒌᖃᑦᑕᕐᓂᖏᓐᓂᒃ ᐃᓅᓯᕐᒥᓂ ᐊᑯᓂᐅᔪᒥ ᑲᔪᓯᑦᑎᐊᕈᓐᓇᕐᓂᖅᓴᓂᐊᕐᒪᑕ. ᓄᓇᖃᖄᖅᑐᑦ ᐊᒥᓱᓂᒃ 

ᐊᒡᕕᐊᖁᑎᖃᖅᐸᖕᒪᑦ ᐱᐅᔫᒥᒃ ᐃᓕᓐᓂᐊᖅᓯᒪᔪᓐᓇᕐᓂᕐᒧᑦ−ᐊᔪᖅᓴᓗᐊᕐᓂᖅ ᐱᓗᐊᖅᑐᒥᒃ . ᐳᖅᑐᓂᖅᓴᓂᒃ 

ᐃᓕᓐᓂᐊᕌᓂᒃᓯᒪᓂᖏᑦ ᐊᒥᓲᖏᓐᓂᖅᓴᒻᒪᕆᐅᖕᒪᑕ ᑕᐃᒃᑯᓇᖓᑦ ᓴᓂᐊᓂ ᑲᓇᑕᒥᐅᖃᑕᐅᔪᓂᒃ ᐃᓄᖁᑎᒋᔭᐅᔪᓂᒃ . 

ᑕᒪᓐᓇ ᑲᔪᓯᕙᓪᓕᐊᑐᐃᓐᓇᓕᖃᑦᑕᖅᐳᖅ  ᐅᖓᑖᓄᑦ ᐃᓄᓯᕆᔭᐅᔪᓄᑦ ᐃᓄᖕᒧᑦ ᐊᑕᐅᓯᕐᒧᑦ . ᓄᓇᓖᑦ 

ᐱᑕᖃᕐᓂᖅᓴᐅᖁᔨᔪᑦ  ᓄᓇᖃᖄᖅᑐᓂᒃ ᓯᖓᐃᔪᓕᕆᓂᕐᒧᑦ ᕿᑐᖓᑖᕆᔭᐅᔪᓄᓪᓗ ᐊᓐᓂᐊᖅᑐᓕᕆᔨᐅᔪᓂᒃ, ᑭᓯᐊᓂ 

ᐊᒥᓲᖏᓗᐊᖃᑦᑕᖅᑐᑦ ᐱᓕᕆᔪᓐᓇᖅᑐᑦ. ᐊᓯᖏᓐᓂᒃᑕᐅᖅ ᐃᓱᒪᓘᑎᖃᖃᑦᑕᕐᒥᔪᑦ; ᐋᓐᓂᐊᓯᐅᖅᑎᖃᑦᑎᐊᖏᓗᐊᕐᓂᖅ 

ᓄᓇᓕᒡᔪᐊᕐᓂ ᒥᑭᓐᓂᖅᓴᐅᔪᓂᓗ ᓄᓇᓕᖕᓂ; ᐊᔪᕐᕈᓐᓃᖅᓴᖅᑕᐅᓯᒪᖏᓗᐊᕐᓂᖅ, ᐃᓕᓐᓂᐊᖅᓯᒪᖏᓗᐊᕐᓂᖅ, 

ᐊᒻᒪᓗ ᐃᖃᓇᐃᔭᖅᑎᑕᓗᑎᒃ ᐃᓕᓐᓂᐊᖅᑎᑕᐅᔾᔪᑎᒃᓴᖃᖏᓐᓂᖅ ᓄᓇᓕᖕᓂ; ᐊᒻᒪᓗ ᐱᑕᖃᖏᓐᓂᖏᓐᓂᒃ 

ᑐᕌᖓᓪᓗᑐᖅᑐᓂᒃ ᓄᓇᖃᖃᖅᑐᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐃᓗᐊᖅᑐᒥᒃ. ᐃᓚᐅᓚᐅᖅᑐᑦ 

ᓇᓗᓇᐃᖅᓯᖃᑦᑕᓚᐅᖅᑑᒐᓗᐊᑦ ᐱᐅᔪᒥᓇᖅᑐᓂᒃ ᐊᑐᒐᒃᓴᓂᒃ − ᐱᓗᐊᖅᑐᒥᒃ ᑕᒪᐃᓐᓂ ᐃᕐᓂᓱᒃᓰᓂᕐᒥᒃ 

ᐃᓕᓐᓂᐊᕈᑎᒃᓴᐃᑦ ᓄᓇᖃᖄᖅᑐᓄᑦ ᐊᕐᓇᓄᑦ ᐊᒻᒪᓗ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᕕᖕᓂ, ᐃᓚᖏᓐᓂᒃ 

ᔫᓂᕘᓯᑎᓕᒃ ᓯᓚᑦᑐᖅᓴᕐᕕᖕᓂ−ᑭᓯᐊᓂ ᒪᓕᒐᖃᖅᑎᑦᑏᓐᓇᐅᔭᖃᑦᑕᕐᒥᖕᒪᑕ ᐃᒪᐃᓕᖓᔪᒥᒃ: 

ᐃᑲᔪᖅᓱᖅᑕᐅᓯᒪᔭᕆᐊᖃᖅᑐᑦ ᐃᓕᓐᓂᐊᖅᑎᑕᐅᓯᒪᓂᖏᑦ ᓯᕗᓂᑐᖄᒍᑦ ᐃᓕᓐᓂᐊᕌᓂᒃᓯᒪᔪᓐᓇᕐᒪᑕ 

ᐃᓕᓐᓂᐊᕈᓐᓇᕐᓂᐊᕐᓗᑎᒃ ᑕᒪᒃᑯᓂᖓ ᖁᑦᑎᖕᓂᖅᓴᒃᑲᓐᓂᐅᔪᓂᒃ ᐃᓕᓐᓂᐊᕈᑎᒃᓴᓂᒃ . 

 

ᐱᖃᑕᐅᔪᓐᓇᕐᓂᖅ ᐃᓕᖅᑯᓯᕆᔭᐅᔪᓂᒃ ᐃᒃᐱᒍᓱᑦᑎᐊᖅᑐᓂᒃ ᐋᓐᓂᐊᓯᐅᖅᑕᐅᖃᑦᑕᕐᓂᕐᒥᒃ − 

ᖃᓄᐃᑐᑐᐃᓐᓇᓂᒃᓗᓐᓃᑦ ᐊᓐᓂᐊᓯᐅᖅᑕᐅᕙᓐᓂᐅᔪᓂᒃ  

 

ᐃᓚᐅᓚᐅᖅᑐᑦ ᐅᖃᐅᓯᒃᓴᓕᒻᒪᕆᐊᓘᓚᐅᖅᑐᑦ  ᑕᒪᒃᑯᓂ ᐱᔾᔪᑎᖃᖅᑐᓂᒃ, ᐱᒋᐊᕈᑕᐅᖃᖅᓱᑎᒃ ᐊᔪᕐᓇᕈᑕᐅᕙᒃᑐᑦ. 

ᐊᑲᐅᓕᐅᕈᑕᕙᖕᒪᑕ ᐅᖓᓯᓗᐊᕐᓂᖏᑦ ᐊᒻᒪᓗ ᐃᖏᕐᕋᔭᕆᐊᖃᕐᓂᕐᒧᑦ ᐊᑭᓕᕆᐊᓖᑦ,ᐊᒻᒪᓗ ᐊᒥᒐᓗᐊᕐᓂᖏᓐᓂ 

ᐃᓕᓐᓂᐊᖅᓯᒪᔪᑦ ᐊᓐᓂᐊᖅᓯᐅᑎᐅᕙᒃᑐᑦ. ᐊᒥᓲᖏᓗᐊᕐᒪᑦ ᐃᕐᓂᓱᒃᓰᔩᑦ, ᐊᒥᓲᖑᓗᐊᕐᒪᑕ ᓄᑕᕋᖅᑖᖏᑦᑐᓂᒡᓗ ᐊᒻᒪᓗ 

ᓄᑕᕋᖅᑖᖅᓯᒪᓕᖅᑐᓂᒃ ᐋᓐᓂᐊᓯᐅᖅᑏᑦ, ᐅᕝᓗᓐᓃᑦ ᑕᒪᐃᓐᓂᒃ ᐱᔨᑦᑎᕋᐅᖅᑎᑐᐃᓐᓇᐅᕙᒃᑐᑦ (ᓲᕐᓗ ᐃᔨᓕᕆᔩᓪᓗ 

ᑭᒍᓯᕆᔩᓪᓗ), ᐊᒻᒪᓗ ᖃᐅᔨᒪᒻᒪᕆᒃᑕᖃᖏᓗᐊᕐᓂᑦ ᓱᕈᓯᕐᓄᑦ ᐊᔾᔨᐅᖏᑦᑐᒥᒃ ᐃᑲᔪᖅᑕᐅᖃᑦᑕᕆᐊᖃᖅᑐᓂᒃ ᓲᕐᓗ 

ᑎᒥᒃᑯᑦ ᐊᖃᔪᕈᓐᓂᖅᓴᖅᑕᐅᔭᕆᐊᖃᖅᑐᓂᒃ ᐅᕝᕙᓗᓐᓃᑦ ᐃᓱᒪᒃᑯᑦ ᖃᓄᐃᖏᑦᑐᓐᓇᕐᓂᕐᒧᑦ ᐃᑲᔪᖅᑕᐅᔪᓐᓇᕐᓂᖅ.  

ᐱᑕᖃᖏᓗᐊᕐᒥᔪᑦ ᐃᑲᔪᖅᑎᒃᓴᐃᑦ ᖃᐅᔨᓴᖅᑎᐅᔪᓐᓇᖅᑐᑦ ᐊᒻᒪᓗ ᖃᓄᐃᓕᐅᕆᐊᕈᓐᓇᖅᑐᑦ ᐃᑲᔪᕐᓂᕐᒧᑦ 

ᐃᓅᓚᐅᖏᓐᓂᖏᓐᓂ ᓱᓕ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ, ᐊᒻᒪᓗ ᑐᑭᓯᓂᐊᕐᕕᐅᖃᑦᑕᖏᓗᐊᕐᓂᖏᑦ ᓄᓇᖃᖄᖅᑐᑦ 

ᓄᓇᓕᖏᑦ, ᐊᑐᒐᒃᓴᓕᐅᖅᑕᐅᕙᓪᓕᐊᓕᕌᖓᑕ. ᑕᒪᒃᑯᐊ ᐊᒃᓱᕈᓇᖅᑐᑦ ᐊᒃᓱᕈᕐᓇᕈᑕᐅᒃᑲᓐᓂᑦᑎᐊᒻᒪᕆᒃᑐᑦ 

ᐅᑭᐅᖅᑕᖅᑐᒥᐅᓂ ᑎᑭᑕᐅᓴᕋᐃᖏᑦᑐᓂᓗ ᓄᓇᓕᖕᓂ.  

 

ᐃᓱᒪᒋᔭᐅᖏᓐᓇᓚᐅᕐᒥᔪᖅ ᓴᖀᓐᓇᓚᐅᕐᒥᔪᖅ ᐱᔾᔪᑎᖃᖅᑐᖅ ᐱᐅᓂᖅᓴᐅᔭᕆᐊᖃᕐᓂᖏᓐᓂᒃ ᐊᒻᒪᓗ 

ᑐᑭᓕᐅᖅᑕᐅᓯᒪᑦᑎᐊᕆᐊᖃᕐᓂᖏᑦ ᐊᑐᐃᓐᓇᐅᔪᓐᓇᕐᓂᖏᑦ ᐱᓕᕆᖃᑎᒌᒃᑎᐅᔪᑦ ᐊᓐᓂᐊᓯᐅᖅᑏᑦ, 

ᐃᒃᐱᒍᓱᑦᑎᐊᕈᓐᓇᕐᓂᖏᑦ ᐃᓕᖅᑯᓯᕆᔭᐅᔪᓂᒃ, ᐃᑲᔪᕋᓱᐊᕐᓂᖏᓐᓂ. ᐃᔾᔪᐊᖅᑕᐅᔪᓐᓇᖅᑐᑦ ᖃᓄᐃᓕᖓᓂᖏᑦ 

ᐅᖃᐅᓯᐅᓚᐅᖅᑐᑦ ᐊᒥᓱᒐᓴᖕᓂᒃ ᑲᑎᒪᓂᕆᔭᐅᔪᓂ ᑕᐃᒃᑯᐊ ᐅᖃᐅᓯᐅᖏᓐᓇᖅᓱᑎᒃ Rocky Mountain House−ᒥ 

ᐋᓐᓂᐊᖅᑐᓕᕆᔨᒻᒪᕆᐅᔪᑦ. ᐱᓕᕆᕙᒃᑐᑦ ᑲᑐᔾᔨᖃᑎᒋᓪᓗᒋᑦ ᓄᓇᖃᖃᖅᑐᑦ ᓄᓇᓖᑦ ᓴᓇᔭᐅᓂᖏᓐᓂᒃ 

ᐊᑐᒐᒃᓴᐅᓂᐊᖅᑐᑦ ᐊᒻᒪᓗ ᑐᑭᓕᐅᖅᑕᐅᓂᖏᓐᓂᒃ ᐊᑐᐃᓐᓇᐅᓂᐊᖅᑐᑦ ᐃᓚᒌᑐᓄᑦ, ᑕᒪᒃᑭᖅᑐᓂᒃ, ᐊᒻᒪᓗ 

ᐃᓕᖅᑯᓯᕆᔭᐅᔪᓂᒃ ᐃᒃᐱᒐᓱᑦᑎᐊᖅᑐᓂᒃ ᑲᒪᒋᔭᐅᖃᑦᑕᕐᓂᕐᒥᒃ, ᑕᐃᒪᐃᓐᓂᖏᓄᓪᓗ ᐱᔾᔪᑕᐅᓯᒪᔪᑦ ᐱᐅᓂᖅᓴᒥᒃ 

ᓯᖓᐃᔪᓕᕆᓂᕐᒥᒃ ᖃᓄᐃᖏᓐᓂᕐᒧᑦ ᐊᒻᒪᓗ ᐃᓚᒌᑦᑎᐊᕐᓂᖅᓴᐅᔪᓐᓇᕐᓂᕐᒧᑦ . 

 

ᐃᓚᖏᑦ ᐱᓕᕆᔨᐅᓯᒪᓪᓚᕆᒃᑐᑦ ᓄᓇᖃᖄᖅᑐᑦ ᓄᓇᖁᑎᖏᓐᓂ ᐅᖃᐅᓯᖃᖃᑦᑕᓚᐅᖅᑐᑦ ᓴᐱᓕᖅᓯᒪᓂᖏᓐᓂᒃ 

ᐅᐃᒻᒪᐅᑕᐅᖏᓐᓇᕐᓂᖏᓐᓂᒃ ᐊᒻᒪᓗ ᑐᑭᓯᓂᕐᓗᒃᑕᐅᓯᒪᐃᓐᓇᖃᑦᑕᕐᓂᖏᓐᓂᒃ ᓴᕿᓚᕿᔪᓐᓇᖅᑐᓂᒃ ᐊᑐᕐᓂᕐᒥᒃ 

ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ ᐊᑐᒐᒃᓴᓕᐊᖑᓯᒪᔪᓂᒃ. ᐅᖃᐅᓯᐅᒐᔪᓚᐅᖅᑐᑦ ᔪᐊᑕᓐ ᐅᒃᐱᕆᔭᖏᑦ Jordan’s 

Principle, ᓱᕈᓯᑦ ᓯᕗᓪᓕᐅᑎᑕᐅᓂᖏᓐᓂᒃ ᐃᓱᒪᖃᖅᐸᒌᕐᓂᖅ ᐋᖀᖃᑎᒌᒎᒪᓂᕐᒧᑦ ᐊᐅᓚᑦᑎᔨᐅᕕᐅᔪᓂᒃ 

ᓈᒻᒪᖏᓕᐅᕈᑕᐅᓂᖏᓐᓂᒃ ᑲᒪᒋᔭᐅᓂᖏᓐᓂᒃ ᓄᓇᖃᖄᖅᑐᑦ ᓱᕈᓰᑦ, ᐱᔭᕆᐊᑐᔪᓂᒃ ᐋᓐᓂᐊᖅᑐᓕᕆᔨᒃᑯᓐᓄᑦ 

ᐃᑲᔪᖅᑕᐅᖃᑦᑕᕆᐊᓖᑦ. ᓇᓗᓇᓚᐅᖏᑦᑐᖅ ᑕᒪᕐᒥᒃ ᐊᐅᓚᑦᑎᔨᐅᑎᑕᐅᔪᑦ ᐊᕕᒃᑐᖅᓯᒪᓂᐅᔪᓂ ᓱᓕ 

ᐊᔾᔨᒋᖏᑦᑐᒻᒪᕆᖕᓂᒃ ᐊᑐᓕᖅᑎᑦᑎᓇᓱᐊᖃᑦᑕᕐᓂᖏᓐᓂᒃ ᑕᒪᒃᑯᓂᖓ ᐃᓱᒪᖃᕐᓂᐅᒐᓱᐊᕐᓂᕐᒥᒃ.  

 

ᐃᓱᓕᓐᓂᕐᒧᑦ ᐅᖃᐅᓯᒃᓴᐃᑦ 

 

ᐃᓱᐊᓂ ᑲᑎᒪᓂᕆᔭᐅᓚᐅᖅᑐᓂ 7−ᖑᔪᓂ ᐊᕕᒃᑐᖅᓯᒪᔪᓂ, ᐃᓚᐅᓚᐅᖅᑐᑦ ᖃᐅᔨᑎᑦᑎᓚᐅᖅᑐᑦ ᐅᖓᑖᓂ 100 

ᐊᑐᒐᒃᓴᐃᑦ, ᐊᑐᐊᒐᐃᑦ, ᑲᑐᔾᔨᖃᑎᒌᑦ, ᐊᒻᒪᓗ ᖃᓄᐃᓕᐅᕈᓰᑦ ᐅᒃᐱᕆᔭᖏᑦ ᐊᓯᔾᔨᖅᓯᕙᓪᓕᐊᔪᑦ 

ᐱᐅᓂᒋᐊᖅᑕᐅᓂᖏᓐᓄᑦ ᖃᓄᐃᖏᓐᓂᖏᑦ ᓄᓇᖃᖄᖅᑐᑦ ᕿᑐᖓᑖᕐᓂᐊᖅᑐᑦ ᐊᒻᒪᓗ ᒥᑭᔫᑏᑦ ᕿᑐᖓᕆᔭᐅᔪᓄᑦ.  

 

ᐊᒥᓱᐃᖅᓱᑎᒃ ᑲᑎᒪᔪᓂ, ᐃᓚᐅᓚᐅᖅᑐᑦ ᐅᖃᐅᓯᖃᓚᐅᖅᑐᑦ ᑲᓇᑕᐅᑉ ᓯᕗᓪᓕᐅᖅᑎᖓᑦ ᓯᑏᕙᓐ ᕼᐋᕐᐸ ᒫᓐᓇᐅᔪᖅ 

ᐃᒃᓯᕙᐅᑕᐅᖃᑕᐅᓂᖓᓂᒃ ᓄᓇᕐᔪᐊᕐᒥᐅᑦ ᓄᓇᓖᑦ ᑲᑎᒪᔨᕐᔪᐊᖏᓐᓄᑦ ᑲᒥᓯᓇᐅᔪᓄᑦ ᓯᖓᐃᔪᓄᑦ 

ᓄᑕᕋᒃᓴᖃᓕᖅᑐᓄᑦ ᐊᒻᒪᓗ ᒥᑭᔫᑎᓄᑦ ᓱᕈᓯᕐᓄᑦ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᕐᔪᐊᕐᒥ ᐱᕙᓪᓕᐊᔪᓂ. 

ᐃᓚᐅᓚᐅᖅᑐᑦ ᐅᖃᖃᑦᑕᓚᐅᖅᑐᑦ ᓂᕆᐅᖕᓂᕐᒥᓂᒃ ᑕᒪᓐᓇ ᑲᔪᓯᑦᑎᐊᕈᑕᐅᔪᓐᓇᕐᓂᖅ, ᐊᒻᒪᓗ 

ᖃᐅᔨᒪᔭᐅᓂᖅᓴᐅᔾᔪᑕᐅᓕᕐᓗᓂ ᑲᓇᑕᒥᐅᓄᑦ ᐃᓱᒪᓘᑕᐅᔪᓄᑦ, ᑕᐅᑐᒃᑕᐅᓗᐊᕐᓗᑎᒃ ᓄᓇᖃᖄᖅᑐᑦ ᐊᓈᓇᐅᔪᑦ, 

ᕿᑐᖓᖏᑦ, ᐃᓚᖏᑦ, ᓄᓇᖏᓪᓗ. ᑕᒪᓐᓇ ᐃᓱᒪᒋᒋᐊᓚᐅᖏᒃᑲᓗᐊᖅᓱᑎᒍᑦ, ᓈᒻᒪᑐᐃᓐᓇᖂᖅᑐᖅ ᐅᖃᕈᓐᓇᕐᓂᖅ 

ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕐᔪᐊᖏᑦ ᐃᑲᔪᖅᔪᐃᓯᒪᔪᑦ ᑕᒪᑐᒥᖓ ᐃᓱᒪᒋᔭᐅᔪᒥᒃ. 

 

ᒪᕐᕉᓪᓗᐊᑖᒃ ᓴᕿᑕᐅᓗᐊᓚᐅᖅᑐᑦ ᑐᓴᕐᓇᓗᐊᓚᐅᖅᑑᒃ ᐊᕕᒃᑐᖅᓯᒪᓂᐅᔪᓂ ᑲᑎᒪᓂᕆᔭᐅᔪᓂᒃ:  

 



ᑐᑭᓯᐅᒪᓂᖅ ᐱᐅᓯᒋᐊᖅᑕᐅᓂᖏᓪᓗ ᕿᑐᖓᑖᖅᓯᒪᓂᕐᒥᒃ ᓱᕈᓰᓪᓗ ᖃᓄᐃᐸᖏᓐᓂᖏᓐᓂᒃ ᑲᓇᑕᒥ 

(1) ᐃᓕᑕᕆᔭᐅᓕᖅᐸᓪᓕᐊᑐᐃᓐᓇᖅᑐᑦ ᐃᓅᕕᐅᔪᑦ ᐊᒻᒪᓗ ᖃᓄᐃᓕᖓᓂᖏᑦ ᐃᓅᓯᕆᔭᐅᔪᓂ ᐊᒃᓱᒻᒪᕆᐊᓗᒃ 

ᐊᒃᑐᐊᓂᖃᖅᑐᖅ ᖃᓄᐃᖏᓐᓂᕐᒧᑦ, ᑕᒪᒃᑯᐊ ᐱᔾᔪᑕᐅᔭᒃᑐᑦ, ᑐᑭᓕᐅᕈᑕᐅᓂᕋᖅᑕᐅᕙᒃᑐᑦ ᖃᓄᐃᓕᖓᓂᐊᕐᓂᕐᒧᑦ, 

ᐱᔭᕆᐊᑐᔫᕘᑦ ᐊᒻᒪᓗ ᐊᑕᖃᑎᒌᒃᑐᐃᓐᓇᐅᓪᓗᑎᒃ. ᑕᒪᒃᑯᐊ ᐊᑕᖃᑎᒌᖕᓂᖏᑦ ᐃᓅᓯᕐᒥ ᖃᓄᐃᓕᖓᓂᖏᓐᓂᒃ, 

ᖃᓄᐃᓐᓂᖏᓐᓂᓗ, ᓴᕿᐅᒪᓂᖅᐹᑦᑎᐊᖑᕗᑦ ᓄᓇᖃᖄᖅᑐᓂᒃ, ᐃᓄᖕᓂᒃ, ᐊᓪᓚᖓᔪᐃᓪᓗ ᓄᓇᖏᓐᓂ.  

 

ᐃᓚᐅᓚᐅᖅᑐᑦ ᑕᒪᒃᑯᓂᖓ ᓂᕈᑐᓂᖅᓴᓂᒃ ᐃᓱᒪᓘᑕᐅᔪᓂᒃ ᓵᒧᐊᖅᓯᓚᐅᖅᑐᑦ ᐱᒋᐊᕐᓂᐊᕐᓂᑕᒫᖅ ᐊᕕᒃᑐᖅᓯᒪᔪᓂ 

ᑲᑎᒪᓂᐅᔪᓂ−ᐱᔾᔪᑕᐅᔪᑦ ᓲᕐᓗ ᐊᔪᖅᓴᕐᓂᖅ, ᐅᐃᕆᓯᒪᔾᔪᑎᖃᕐᓂᖅ, ᐃᓚᒌᖕᓂ ᐋᓐᓂᖅᑑᑎᖃᑦᑕᕐᓂᖅ, ᐃᖕᒥᓂᒃ 

ᓇᕐᕈᓂᖅ, ᐊᒻᒪᓗ ᐱᑕᖃᐃᓐᓇᓕᖅᑐᑦ ᖃᓗᓈᕈᖅᑎᑕᐅᓇᓱᐊᖅᓯᒪᓂᕕᓂᖏᑦ ᐊᒻᒪᓗ ᐃᓕᓐᓂᐊᕆᐊᖅᑎᑕᐅᓂᕕᓂᖏᑦ 

ᐊᐅᓪᓚᖅᑎᑕᐅᖃᑦᑕᖅᓱᑎᒃ. ᖃᐅᔨᒪᔪᑦ ᐱᐅᓯᒋᐊᖅᑕᐅᓂᐊᖅᐸᑕ ᖃᓄᐃᖏᓐᓂᖏᑦ ᐊᕐᓇᐃᑦ ᓱᕈᓰᓪᓗ, ᓂᕈᑐᓂᖅᓴᒥᒃ 

ᐃᓱᒪᒋᔭᐅᖃᑦᑕᕆᖃᖅᑐᑦ, ᐱᔨᑦᑎᕋᐅᑎᑐᐃᓐᓇᐃᑦ ᒫᓐᓇᐅᔪᖅ ᐊᓯᖏᓐᓂᒃ . 

ᓇᓗᓇᖏᓚᖅ ᑕᒪᒃᑯᐊ ᐱᐅᔫᑏᑦ ᐊᓯᔾᔨᖅᐸᓪᓕᐊᔪᑦ ᑲᔪᓯᕙᓪᓕᐊᔪᑦ ᐊᕕᒃᑐᖅᓯᒪᓂᐅᔪᓂ ᓇᓂᑐᐃᓐᓇᖅ ᑲᓇᑕᒥ, 

ᖁᔭᓕᔭᐅᔭᕆᐊᖃᖅᑐᑦ ᓄᓇᖃᖄᖅᑐᑦ ᓄᓇᓖᑦ, ᓯᕗᓕᐅᖅᑎᖏᓪᓗ, ᐃᑲᔪᖅᑎᖏᓪᓗ, ᒐᕙᒪᐃᓪᓗ, ᑭᓯᐊᓂ ᑕᒪᒃᑯᐊ 

ᐱᓕᕆᐊᖑᔪᑦ ᑕᒪᒃᑭᖅᑐᒥᒃ ᐱᐅᔫᔪᒥᓇᒻᒪᕆᑲᓪᓗᐊᖅᓱᑎᒃ, ᑕᖃᓇᖃᑦᑕᕐᒥᔪᑦ ᐃᓄᖕᓄᑦ ᐊᕕᒃᑐᖅᓯᒪᓂᐅᔪᓂ 

ᓱᑲᐃᓐᓇᖅᓯᓗᐊᖅᓯᒪᔪᑦ ᑲᔪᓯᕙᓪᓕᐊᓂᖏᓐᓂᒃ: ᓲᖅ ᐱᑕᖃᕈᓐᓇᖏᓚᑦ ᐊᓯᑎᓐᓂᒃ ᐱᑕᖃᖅᑐᓂᒃ? 

ᐅᖃᖅᑐᖃᓚᐅᕐᒥᔪᖅ ᐃᒫᒃ, ᐊᓯᔾᔨᖅᑐᖃᕈᓐᓇᖅᑐᖅ ᑕᒪᐃᓐᓂᒃ “ᐊᒃᓱᕈᕈᑎᖃᕐᓂᕐᒧᑦ ᐊᒻᒪᓗ ᓯᕗᓕᐅᖅᑎᖃᕐᓂᕐᒧᑦ”.  

ᑕᐃᒪᐃᓐᓂᖅ ᐃᑲᔪᖅᑕᐅᕚᓪᓕᕋᔭᖅᑐᖅ ᐱᐅᓂᖅᓴᓂᒃ ᑮᓇᐅᔭᒃᓴᖃᖅᑎᑕᐅᒍᑎᒃ, ᐋᕿᒋᐊᕈᓐᓇᕐᓂᖅᓴᐅᒍᑎᒃ 

ᒪᓕᒐᑎᑕᐅᔪᑦ ᐊᑐᒐᒃᓴᓄᑦ, ᐊᒻᒪᓗ ᓴᖏᔫᓂᖅᓴᒥᒃ ᑲᑐᔾᔨᖃᑎᒌᑦᑎᐊᒃᑲᓐᓂᕈᓐᓇᖅᐸᑕ ᒐᕙᒪᒃᑯᑦ ᓄᓇᖃᖄᖅᑐᓪᓗ 

ᓯᕗᓕᐅᖅᑎᖏᑦ, ᐃᑲᔪᖅᑕᐅᓂᖏᓐᓄᑦ ᓂᕈᑐᓂᖅᓴᒥᒃ ᐃᓱᒪᖃᕈᓐᓇᕐᓂᖅ, ᐊᒻᒪᓗ ᖃᓄᖅ ᐱᐅᓯᒋᐊᖅᑕᐅᔪᓐᓇᕐᒪᖔᑕ 

ᖃᓄᐃᓕᖓᔾᔪᑕᐅᓂᐊᖅᑐᑦ ᖃᓄᐃᖏᓐᓂᒧᑦ ᓄᓇᖃᖃᖅᑐᓂᒃ ᓄᓇᓕᖕᓂ. 

 

ᑎᓯᐱᕆ 2010−ᒥ ᐅᓂᒃᑲᓕᐊᕆᓚᐅᖅᑕᑦᑎᓐᓂ, ᐱᓕᕆᒋᐊᓕᕐᓂᖅ: ᑕᐅᑐᒃᑕᐅᑎᑦᑎᕚᓪᓕᐊᖔᕋᓱᐊᕐᓂᖅ  

ᐊᓐᓂᐊᖅᑐᓕᕆᓂᕐᒥᒃ ᑲᓇᑕᒥ ᐆᒧᖓᖔᖅ ᖃᓄᐃᖏᓐᓂᖃᕐᓂᕐᒧᑦ ᑲᓇᑕᒥᒃ, ᖃᐅᔨᓚᐅᖅᑐᒍᑦ 

ᐊᐅᓚᔾᔭᒃᐸᓪᓕᐊᓕᖅᑐᑦ ᓇᓂᑐᐃᓐᓇᖅ ᑲᓇᑕᒥ ᓴᕿᐅᒪᔭᐅᓂᖏᓐᓂᑦ ᐋᓐᓂᐊᕐᓂᖅᓴᐅᖃᑦᑕᕐᓂᖏᑦ ᐊᒻᒪᓗ 

ᒥᑭᒡᓕᑎᖅᑕᐅᔭᕆᐊᖃᕐᓂᖏᑦ ᐋᓐᓂᐊᕐᑲᑦᑕᕐᓂᒃᑯᑦ ᐊᔾᔨᒌᖏᓗᐊᕐᓂᖏᑦ. ᒐᕙᒪᒃᑯᓪᓗ ᐋᓐᓂᐊᖅᑐᓕᕆᓂᕐᒥᒡᓗ 

ᓯᕗᓕᐅᖅᑎᐅᔪᑦ ᐃᓕᑕᖅᓯᕙᓪᓕᐊᓕᖅᑐᑦ ᐊᓯᖔᕆᔭᐅᔪᓂᒃ ᐃᓱᒪᖃᕆᐊᕋᓱᐊᕆᐊᖃᓕᕐᓂᖅ ᐊᒻᒪᓗ 

ᐱᓕᕆᖃᑎᒌᑦᑎᐊᒃᑲᓐᓂᕆᐊᖃᕐᓂᖅ ᑲᑐᔾᔨᖃᑎᒌᑦᑎᐊᕐᓂᖅᓴᐅᓗᑎᒃ ᐱᐅᓯᒋᐊᖅᑎᑦᑎᔪᒪᒍᑎᒃ ᖃᓄᐃᖏᓂᖏᓂᒃ 

ᑲᓇᑕᒥᐅᑦ; ᐋᓂᐊᖅᑐᓕᕆᓂᕐᒥᒃ ᑎᒍᒥᐊᖅᑕᐅᑎᑦᑎᓂᖅ ᐊᑕᐅᓰᓐᓇᕐᒧᑦ ᒥᓂᔅᑕᖃᕐᕕᐅᔪᓄᑦ, ᐅᕝᕙᓗᓐᓃᑦ 

ᐊᑕᐅᓯᓐᓇᕐᒧᑦ ᒐᕙᒪᐅᔪᒧᑦ, ᑭᐅᔾᔪᑎᒃᓴᐅᖏᒻᒪᑦ. ᐃᓄᐃᑦ ᐅᕙᑦᑎᓐᓄᑦ ᐅᖃᖃᑦᑕᓚᐅᖅᑐᑦ ᑕᒪᒃᑯᐊ ᐃᓱᒪᓘᑖᐅᔪᑦ 

ᐅᑲᐅᓯᐅᓂᖏᓐᓂᒃ ᑐᐊᕕᕐᓇᖅᑑᓪᓗᑎᒃ.  ᐊᒃᓱᐊᓗᒃ ᐱᔪᒪᓂᖃᓕᖅᐳᑦ ᐱᓕᕆᐊᖑᖁᔭᐅᓂᖏᓐᓂᒃ. ᐃᓱᒪᒋᓪᓗᒋᑦ 

ᑕᒪᒃᑯᐊ ᐱᔾᔪᑕᐅᕙᒃᑐᑦ, ᐅᒃᐱᕈᓱᒃᑐᒍᑦ ᐊᖏᔪᒥᒃ ᐱᕕᒃᓴᖃᓕᕐᒪᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᒋᐊᖅᑎᑦᑎᓂᖅ ᓄᑖᒥᒃ 

ᐊᕐᕋᒍᓴᐅᓂᐊᖅᑐᓂᒃ ᐅᖃᖃᑎᒌᒃᐸᓪᓕᐅᓂᐅᓂᐊᓕᖅᑐᓂᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᐊᒻᒪᓗ ᐅᑭᐅᖅᑕᖅᑐᒥ 



ᑐᑭᓯᐅᒪᓂᖅ ᐱᐅᓯᒋᐊᖅᑕᐅᓂᖏᓪᓗ ᕿᑐᖓᑖᖅᓯᒪᓂᕐᒥᒃ ᓱᕈᓰᓪᓗ ᖃᓄᐃᐸᖏᓐᓂᖏᓐᓂᒃ ᑲᓇᑕᒥ 

ᐊᓐᓂᐊᖃᖏᑦᑐᓕᕆᓂᕐᒧᑦ ᑲᑎᒪᔨᕐᔪᐊᑦ ᑲᓇᑕᒥ 

ᐊᕕᒃᑐᖅᓯᒪᔪᓂ, ᐊᒻᒪᓗ ᓄᓇᖃᖄᖅᑐᑦ ᓯᕗᓕᐅᖅᑎᖏᓐᓂᒃ, ᖃᓄᖅ ᐱᐅᓂᖅᐹᒃᑯᑦ ᐱᐅᓯᒋᐊᖅᑕᐅᔪᓐᓇᕐᖔᑕ 

ᓄᓇᖃᖄᖅᑐᓂᒃ ᖃᓄᐃᓐᖏᓐᓂᖃᕐᓂᖅ.  

 

(2) ᐊᒥᓲᓗᐊᕐᒪᑕ ᐊᑐᒐᒃᓴᐃᓪᓗ ᖃᓄᐃᓕᐅᕈᑎᒃᓴᓕᐊᕆᔭᐅᓯᒪᔪᓪᓗ ᐊᑐᖅᑕᐅᔪᑦ ᐱᐅᓯᒋᐊᕈᑎᒃᓴᐃᑦ ᓯᖓᐃᔪᓄᑦ 

ᓄᑕᖃᓄᓪᓗ ᐋᓐᓂᐊᖅᑐᓕᕆᔾᔪᑏᑦ, ᑭᓯᐊᓂ ᑕᐃᒃᑯᐊ ᐱᐅᔪᑏᑦ ᐊᑐᒐᒃᓴᐃᑦ ᑲᔪᓰᓐᓇᕈᓐᓇᖅᑐᓂᒃ, ᐊᒥᓱᓄᑦ ᐊᕐᕋᒍᓄᑦ 

ᑮᓇᐅᔭᒃᓴᖃᖅᑎᑕᐅᖃᑦᑕᖏᒻᒪᑦ, ᐊᒻᒪᓗ/ᐅᕝᕙᓗᓐᓃᑦ ᑮᓇᐅᔭᑭᒃᓴᓗᐊᖅᓱᑎᒃ ᐊᖑᒪᔪᓐᓇᕐᓂᕐᒧᑦ ᐃᓄᖁᑎᓄᑦ 

ᐃᑲᔪᖅᑕᐅᔪᓄᑦ. ᑮᓇᐅᔭᓂᒃ ᑐᒃᓯᕋᐅᑎᑦ ᐋᖀᐅᒪᔭᐅᓂᖏᓪᓗ  ᐱᔭᕆᐊᑐᓗᐊᕐᒪᑕ, ᐊᔪᕐᓇᕈᑕᐅᖃᑦᑕᖅᓱᑎᒃ 

ᑲᔪᓯᑦᑎᐊᕋᔭᕋᓗᐊᖅᑐᓄᑦ ᐊᒻᒪᓗ ᑕᖃᓇᕈᑎᑐᐃᓐᓇᐅᓕᖃᑦᑕᖅᓱᑎᒃ. 

 

ᑕᒪᒃᑯᐊ ᐱᔾᔪᑕᐅᔪᑦ ᐊᖏᔪᒻᒪᕆᐊᓗᖕᒥᒃ ᐊᒃᑐᐃᓯᒪᔪᑦ ᓄᓇᖃᖃᖅᑐᑦ ᓄᓇᓖᑦ ᐊᔪᖏᓐᓂᖏᓐᓂᒃ ᓯᖓᐃᔪᓂᒃ ᐊᒻᒪᓗ 

ᓄᑕᕋᓛᕐᓂᒃ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐃᔪᓐᓇᕐᓂᖅ, ᓴᓂᐊᓂ ᑕᐃᒃᑯᓇᖓᑦ ᐊᑐᐃᓐᓇᐅᑎᑕᐅᕙᒃᑐᓂᒃ 

ᐊᓯᖏᓐᓄᑦ ᑲᓇᑕᒥᐅᑕᓄᑦ.  ᐊᒥᓲᒐᓗᐊᖅᑎᓪᓗᒋᑦ ᑲᓇᑕᒥ ᐊᑐᒐᒃᓴᐃᑦ ᓯᖓᐃᔪᓄᓪᓗ ᓄᑕᕋᓛᓐᓄᓪᓗ 

ᐋᓐᓂᐊᖅᑐᓕᕆᔾᔪᑏᑦ ᐊᑐᒐᒃᓴᐃᑦ, ᑲᓇᑕᒥ ᓯᖓᐃᔪᓂᒃ ᓂᕿᑦᑎᐊᕙᓕᕆᓂᕐᒧᑦ ᐊᑐᒐᒃᓴᐃᑦ, ᐊᒻᒪᓗ 

ᐃᓕᓐᓂᐊᓚᐅᖏᓐᓂᖏᓐᓂ ᐃᓕᓐᓂᐊᖅᑎᑕᐅᕙᒌᖅᑐᑦ ᐊᓯᔾᔨᖅᓯᕙᓪᓕᐊᒐᓗᐊᖅᓱᑎᒃ, ᑕᒪᒃᑯᐊ ᐊᑐᒐᒃᓴᐃᑦ 

ᐊᑐᐃᓐᓇᐅᖃᑦᑕᖏᒻᑕ ᐊᓈᓇᐅᔪᓄᓪᓗ ᓱᕈᓯᕐᓄᓪᓗ ᐃᑲᔪᖅᑕᐅᕚᓪᓕᕈᓐᓇᕋᔭᖅᑐᓄᑦ. ᓱᓕ ᐊᒥᒐᖅᓯᖅᑐᒻᒪᕆᐅᕗᑦ 

ᐱᔨᑦᕋᐅᑎᑦ ᐊᒥᓱᓂ ᓄᓇᖃᖄᖅᑐᓂ ᓄᓇᓕᖕᓂ. ᐱᐅᔪᑦ ᓴᕿᐅᒪᕙᓪᓕᐊᖏᓐᓇᕋᓗᐊᖅᑎᓪᓗᒋᑦ, ᐱᕙᓪᓕᐊᓯᒪᓂᖏᑦ 

ᓄᓇᖃᖄᖅᑐᓂ ᓄᓇᓕᖕᓂ ᐊᔾᔨᒌᖏᑦᑑᒻᒪᕆᐅᕙᒃᐳᑦ. ᐃᓚᖏᑦ ᐋᕿᐅᒪᑦᑎᐊᖅᑐᐊᓘᓕᖅᓯᒪᔪᑦ ᓄᓇᓖᑦ, ᐊᒻᒪᓗ 

ᐊᔾᔨᒌᖏᑦᑑᑎᓂᒃ ᒪᒥᓴᖅᐸᓪᓕᐊᓯᒪᓪᓗᑎᒃ; ᐊᒥᓱᑦ ᓱᓕ ᓄᓇᓕᖕᓂ ᐊᑦᑕᕐᓇᖅᑐᒦᒻᒪᕆᒃᐳᑦ.  

 

ᑕᐅᑐᒐᕆᔭᐅᓂᖅᓴᐅᒍᑎᒃ ᐊᖏᒡᓕᒋᐊᖅᑕᐅᓂᖏᑦ ᐊᑐᒐᒃᓴᐃᑦ ᑲᔪᓯᑦᑎᐊᖅᑐᑦ ᐊᑑᑎᖃᑦᑎᐊᖅᑐᓪᓗ ᓯᖓᐃᔪᓂ 

ᕿᑐᖓᖏᓄᓪᓗ−ᐊᒻᒪᓗ ᐊᑯᓂᐅᔪᒧᑦ, ᐊᔪᕐᓇᖏᓐᓂᖅᓴᓂᒃ ᑮᓇᐅᔭᒃᓴᖃᖅᑎᑕᐅᓂᖏᓐᓄᑦ−ᐊᑑᑎᐊᕈᓐᓇᖅᑐᖅ 

ᐱᐅᓯᒋᐊᖅᑕᐅᓂᖏᓐᓄᑦ ᓄᓇᖃᖃᖅᑐᑦ ᓱᕈᓯᑦ, ᐃᓚᖏᑦ, ᐊᒻᒪᓗ ᓄᓇᓖᑦ. ᒐᕙᒪᒃᑯᑦ ᑕᐅᑐᑲᓗᐊᖅᑎᓪᓗᒋᑦ 

ᐊᖏᓂᖅᓴᒥᒃ ᓄᓇᖃᖄᖅᑐᓂᒃ ᐃᓚᖃᑦᑎᐊᕋᓱᐊᕐᓂᕐᒥᒃ, ᐱᔫᒥᓴᖅᐸᕗᑦ ᓴᓇᕙᓪᓕᐊᖁᓂᖅ ᒫᓐᓇᐅᔪᖅ 

ᑲᔪᓯᓯᒪᑦᑎᐊᖅᑐᓂᒃ ᐱᖁᖅᑎᑦᑎᓂᖅ ᓯᖓᐃᔪᓂᒃ ᓄᑕᕋᓛᖏᓐᓂᓗ ᖃᓄᐃᖏᓐᓂᕐᒧᑦ ᐃᑲᔪᖅᑕᐅᔾᔪᑎᓂᒃ ᐊᒻᒪᓗ 

ᐅᔾᔨᖅᑐᑦᑎᐊᕐᓗᑎᒃ ᐱᓕᕆᔨᒻᒪᕇᑦ ᓴᓇᕐᕈᑎᒃᓴᖃᖅᑎᑕᐅᖃᑦᑕᕐᓗᑎᒃ ᐱᔭᕆᐊᖃᖅᑕᖏᓐᓂᒃ.  

 

ᑕᒪᓐᓇ ᐃᓱᒪᒋᔭᐅᓂᖓᓄᑦ ᐃᓚᒋᔭᐅᖁᓪᓗᒍ, ᖃᐅᔨᓴᖅᑕᐅᓂᖏᑦ ᐱᐅᔪᒥᓇᖅᑐᑦ ᐊᑐᖅᑕᐅᓂᐊᖅᑐᑦ 

ᐱᑕᖃᕆᐊᖃᒻᒪᕆᒃᐳᑦ. ᐊᖏᔫᑎᐅᓂᖅᓴᐃᑦ ᑲᓇᑕᒥ, ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᐊᒻᒪᓗ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᖤ ᖃᐅᔨᓴᖅᑕᐅᓯᒪᒐᓗᐊᖅᓱᑎᒃ, ᐊᒥᓲᖏᑦᑐᑦ ᐊᓯᖏᑦ ᐱᐅᔫᔪᓐᓇᖅᑐᑦ ᖃᐅᔨᓴᖅᑕᐅᖃᑦᑕᖅᓯᒪᖏᒻᒪᑦ. 

ᖃᐅᔨᓴᖅᑕᐅᓪᓚᑦᑖᕐᓂᖏᓐᓄᑦ ᐊᑭᑐᔫᔪᓐᓇᕐᒪᑕ, ᑮᓇᐅᔭᒃᓴᐃᓪᓗ ᐱᑕᖃᑦᑎᐊᕈᓐᓇᕋᑎᒃ, ᑭᓯᐊᓂ ᕿᒥᕐᕈᐊᖅᑕᐅᓂᖏᑦ 

ᐱᐅᔫᔫᒥᓇᖅᑐᑦ ᐊᑐᒐᒃᓴᐃᑦ ᑲᔪᓯᔭᕆᐊᖃᒻᒪᕆᒃᐳᑦ ᑕᐃᒫᒃ ᑎᑎᕋᖅᓯᒪᔪᖃᕐᓂᐊᕐᒪᑕ ᐱᐅᓂᖅᐹᒥᒃ 

ᐱᐅᔫᔪᒥᓇᕐᓂᖅᐹᓂᒡᓗ ᐊᑐᕋᔭᖅᑐᓂᒃ. ᓄᓇᖃᖃᖅᑐᑦ ᓄᓇᓖᑦ ᐊᒻᒪᓗ ᐃᓱᐊᖅᓴᐃᔩᑦ ᑕᒪᒃᑯᐊ 

ᖃᐅᔨᒪᔾᔪᑎᒃᓴᖃᕆᐊᖃᕐᒪᑕ ᐃᑲᔪᖅᑕᐅᓂᖏᓐᓄᑦ ᓴᓇᔭᐅᓂᖏᑦ ᐋᕿᒃᓱᖅᑕᐅᓂᖏᓐᓂ ᓯᖓᐃᔪᓄᑦ ᕿᑐᖓᖏᓄᓪᓗ 

ᐋᓐᓂᐊᖅᑐᓕᕆᔾᔪᑎᒃᓴᐃᑦ. ᐃᑲᔪᖅᓱᖅᑕᐅᖁᓪᓗᒍ ᑕᒪᓐᓇ, ᓄᓇᓖᑦ ᐊᔪᖏᓐᓂᖃᕆᐊᖃᖅᐳᑦ ᐱᓕᕆᐊᖃᕈᓐᓇᕐᓂᖅ, 

ᑮᓇᐅᔭᒃᓴᖃᖅᑎᑦᑎᓂᖅ ᐊᒻᒪᓗ ᐃᓕᓐᓂᐊᖅᑎᑕᐅᓯᒪᓂᖅ ᖃᐅᔨᓴᖅᑎᐅᖃᑕᐅᔪᓐᓇᕐᓂᖅ.  

 

ᒐᕙᒪᒃᑯᑦ 2008-ᒥ ᒪᒥᐊᓐᓂᕆᓚᐅᖅᑕᖏᓐᓂᒃ ᓄᓇᖃᖃᖅᑐᑦ ᐃᓄᖁᑎᖏᓐᓄᑦ ᐃᓕᓐᓂᐊᕆᐊᖅᑎᑕᐅᓂᕕᓂᖏᓐᓂᒃ, 

ᑲᓇᑕᐅᑉ ᓯᕗᓕᐅᖅᑎᖓ ᐅᖃᓚᐅᖅᓯᒪᔪᖅ, “ᐅᖁᒪᐃᓐᓂᖅ ᑕᒪᓐᓇ ᓇᖕᒪᒃᑕᐅᓯᒪᓕᕐᒪᑦ ᐃᓕᓯᓐᓄᑦ ᐊᑯᓂᐊᓗᐊᕌᓗᒃ.  

ᓇᖕᒪᒃᑎᐅᖔᕆᐊᖃᖅᑐᒍᑦ ᒐᕙᒪᒋᔭᐅᓂᑦᑐᓐᓄᑦ, ᐊᒻᒪᓗ ᑲᓇᑕᒧᑦ ᓄᓇᖁᑎᒋᔭᐅᓂᕐᒧᑦ.”12  ᐊᓐᓂᐊᖃᖏᑦᑐᓕᕆᔨᒃᑯᑦ 

ᑲᑎᒪᔨᕐᔪᐊᖏᓐᓄᑦ ᐃᓱᒪᒋᔭᐅᔪᑦ ᑕᑯᓪᓗᒐ, ᑕᒪᓐᓇ ᑐᑭᖃᖅᑎᑕᐅᑦᑎᐊᕐᓂᖅᓴᐅᓇᔭᖅᑐᖅ ᐱᖑᖅᑎᑕᐅᑦᑎᐊᕐᓗᑎᒃ 

ᓄᓇᖃᖃᖅᑐᓄᑦ ᐃᓚᒌᖕᓄᑦ ᓄᓇᓕᖕᓄᓪᓗ ᓄᓇᖃᖄᖅᑐᑦ ᓱᕈᓰᑦ ᐱᐅᓂᖅᓴᒥᒃ ᐱᒋᐊᕐᕕᖃᖅᑎᑕᐅᖃᑦᑕᕈᑎᒃ 

ᐃᓅᓯᕆᓂᐊᖅᑕᒥᓂᒃ.  

 

ᑲᓇᑕᐅᑉ ᑐᕌᒐᕆᒍᓂᐅᒃ ᒥᑭᒡᓕᑎᕆᔪᒪᓂᖅ ᓈᒻᒪᖏᒻᒪᕆᒃᑐᓂᒃ ᐋᓐᓂᐊᖃᑦᑕᕐᓂᒃᑯᑦ ᐊᔾᔨᒌᓗᐊᕐᓂᖏᑦ 

ᓄᓇᖃᖄᖅᑐᓂ ᑲᓇᑕᒥᐅᓂ ᓄᓇᖃᖄᖅᑐᑐᖃᐅᖏᑦᑐᓂ, ᓴᕿᐅᒪᑦᑎᐊᖅᑐᒥᒃ ᐱᓕᕆᔪᖃᕆᐊᖃᖅᐳᖅ 

ᐊᖏᒡᓕᒋᐊᖅᑕᐅᓗᑎᒃ ᐊᑐᒐᒃᓴᓕᐊᖑᓯᒪᔪᑦ ᑲᔪᓯᑦᑎᐊᕐᓂᐊᖅᑐᑦ, ᐊᒻᒪᓗ ᐱᑕᖃᐃᓐᓇᕐᓂᐊᖅᑐᓂᒃ, ᐊᒥᓱᓄᑦ ᐊᕐᕋᒍᓄᑦ 

ᐊᑐᕐᓂᐊᖅᑐᓂᒃ ᑮᓇᐅᔭᒃᓴᖃᖅᑎᑕᐅᓗᑎᒃ.  

 

ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ ᓱᑕᐃᔭᖅᓯᒪᑦᑎᐊᕐᓂᖅᓴᐅᔪᓂᒃ ᖃᐅᔨᒪᑎᑦᑎᔾᔪᑎᓂᒃ ᓴᕿᓚᕿᓯᒪᔪᓂᒃ 7−ᖑᓚᐅᖅᑐᓂᒃ 

ᐊᕕᒃᑐᖅᓯᒪᓂᐅᔪᓂ ᑲᑎᒪᓂᐅᓚᐅᖅᑐᓂ ᐅᖃᐅᓯᐅᓯᒪᔪᓂ ᑖᒃᑯᓇᓂ ᐅᖃᓕᒫᒐᕐᓂ, ᑕᐅᓂᐊᖅᐸᐃᑦ ᐃᓚᖓ II, 

ᑐᓴᓚᐅᖅᑕᕗᑦ: ᓇᐃᓈᖅᑕᐅᓯᒪᔪᑦ ᐊᕕᒃᑐᖅᓯᒪᔪᓂ ᑲᑎᒪᓂᐅᓚᐅᖅᑐᑦ ᓇᓂᑐᐃᓐᓇᖅ ᑲᓇᑕᒥ”  ᐊᒻᒪᓗ 

ᑲᑎᖅᓱᖅᑕᐅᓯᒪᔪᓂᒃ ᐊᑕᐅᓯᕐᒧᑦ ᐅᖓᑖᓃᑦᑐᓂᒃ 100 ᐱᐅᔫᔫᒥᓇᖅᑐᓂᒃ ᐱᐅᓯᕆᔭᐅᔪᓂᒃ ᐅᖃᓕᒫᒐᕐᓂᒃ, 

ᐊᑐᐃᓐᓇᐅᔪᓂᒃ ᐋᓐᓂᐊᖃᖏᑦᑐᓕᕆᓂᕐᒧᑦ ᑲᑎᒪᔨᕐᔪᐊᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᓐᓂᒃ ᐅᕙᓂ 

www.healthcouncilcanada.ca. 

 

ᑐᑭᓯᓂᐊᕐᕕᐅᓯᒪᔪᑦ ᐅᖃᐅᓯᐅᓯᒪᔪᓪᓗ 

ᐊᑐᖅᑕᐅᓚᐅᖅᑐᑦ ᒪᐃ  6, 2011 ᐱᔭᐅᓪᓗᑎᒃ ᐅᕙᖓᑦ 

